
ሕምብርቲ - ቀውዒን 
ፍግረ-መሬትን

ሕነ

ዕሸላዊ ተግባር ጋንታ 
ኣልሳሕል ኣርሚሙኒ!

ምስ ልቢ-ወለዳዊ ጽሑፍካ 
ፍቕሪዶ ይሕዘካ?

“ናብ ዝቕጽል መድረኽ 
ክንሓልፍ ኢና” ኣርሰን ቨንገር

ኮሙኒቲ ኮለጅ ኣስመራ፡ ንኽልተ ዓመት 
ብመደብ መመሓየሺ ሞያ ዘምሃሮም 72 
ደቂ-ኣንስትዮ ዝርከብኦም 135 መምህራን፡ 
ብ29 መስከረም ብዲፕሎማ ኣመሪቑ።
እቲ ትምህርቲ፡ ባህርያዊ ስነ-ፍልጠት፡ 

ስነ-ሕብረተ-ሰብን ትምህርታዊ ምሕደራን 
ዘጠቓለለ ኮይኑ፡ ተሳተፍቱ ንነዊሕ ዓመታት 
ኣብ መባእታ ክምህሩ ዝጸንሑ’ዮም።
ኣብ’ቲ ናይ ምምራቕ ስነ-ስርዓት፡ ሚኒስተር 

ትምህርቲ ኣቶ ሰመረ ርእሶም ኣብ ዘስመዖ 
መደረ፡ ሚኒስትሪ ትምህርቲ ነቶም ሞያ 
ናይ ምምሕያሽ ዕድል ከይረኸቡ ዝጸንሑ 
መምህራን፡ በብእዋኑ ዕድላት ብምፍጣር ናብ 
ዝሓሸ ደረጃ ንምብጽሖም ብዕቱብ ዝሰርሓሉ 
ዘሎ ካብ ዓበይቲ መደባቱ ምዃኑ ሓቢሩ።
ሚኒስተር ሰመረ ኣስዒቡ፡ ኣብ’ዚ ዓለምና 

ብፍልጠትን ቴክኖሎጅን እትሕንበበሉ ዘላ 
እዋን፡ መምህራን ማዕረኡ ንምስጓም እቲ 
ጻዕርታት ቀጻሊ ምዃኑ ጠቒሱ፡ መምህራን 
- ተወዳደርቲ ዜጋታት ኣብ ምህናጽን 
ምዂስኳስን ዘለዎም ተራ ልዑል ብምዃኑ፡ 
ሞሳ ዘምሃሮም ሕብረተ-ሰብ ብውፉይ ስራሕ 
ኪኽሕስዎ ዘለዎ ጽኑዕ እምነት ገሊጹ።
ርእሰ-መምህራን ኮሙኒቲ ኮለጅ ኣስመራ 

መምህር ኣለም ገብረቃል ብወገኑ፡ ሚኒስትሪ 
ትምህርቲ ኣብ መምህራን ዝገብሮ ዘሎ ወፍሪ፡ 
ኣብ መስርሕ ምምሃርን ምስትምሃርን ዝጻወቶ 

ኮሙኒቲ ኮለጅ ኣስመራ፡ 135 መምህራን 
ብዲፕሎማ ኣመሪቑ

ተራ ልዑል ምዃኑ ብምሕባር፡ ምሩቓት ኣብ 
ዝተመደቡሉ ቦታ ስራሕን ከምቲ ትጽቢት 
ዝግበረሎም ኮይኖም ክጸንሑ ኣዘኻኺሩ።
ብቑዕ መምህር ምፍራይ ማለት፡ ሃገር፡ 

ሕብረተ-ሰብ፡ ውልቀ-ሰባትን ወለድን ምቕሳን 
ማለት ምዃኑ ዝሓበረ መምህር ኣለም፡ ሃገርና 
ብትምህርቲ ንኽትምዕብል፡ ኣብ ቅድመ-
ትምህርቲ፡ መባእታን ማእከላይን ደረጃታት 

ስ/ፍያሜት መስፍን

ድልዱል ሰረት ምንጻፍ ወሳኒ ምዃኑ 
ሓቢሩ።
ወኪል ተመሃሮ ድማ፡ ዝተፈጥረሎም 

ዕድል ዝያድ ሓላፍነት ስለዘሰክሞም፡ 
ዝጽበዮም ስራሕ ብትግሃት ክዓዩ ምዃኖም 
ቃል ኣትዩ።
ኮሙኒቲ ኮለጅ ኣስመራ፡ ንራብዓይ 

ግዜኡ’ዩ ብዲፕሎም ዘመረቕ ዘሎ።

ካብ 19 ክሳብ 27 መስከረም ኣብ 
ሪችሞንድ - ሕቡራት መንግስታት ኣመሪካ 
ዝተኻየደ ሻምፕዮን ቅድድም ብሽክለታ 
ዓለም፡ ኤርትራውያን ተቐዳደምትን 
ደገፍትን ብማዕከናት ዜናን ተንተንቲን 
ስፖርት ልዑል ኣድናቖት ረኺቦም።
ኣብ’ዚ ንሰሙን መመላእታ ዝተኻየደን 

44 ሃገራት ዝተሳተፍኦን ውድድር፡ ካብ 
ኣፍሪቃ -ኤርትራን ደቡብ ኣፍሪቃን ጥራይ 
ከምእተሳተፋ፡ ኤርትራውያን ተቐዳደምቲ 
ድማ ጐባልል ኣፍሪቃ ጥራይ ዘይኮኑ፡ 
ኣብ ዓለማዊ ውድድራት’ውን ሓድሽ 
ታሪኽ ዝጽሕፉ ምዃኖም ዘነጽር ብቕዓት 
ከምዘርኣዩ፡ ተንተንቲ ስፖርት ገሊጾም።
“ኤርትራውያን ተቐዳደምቲ ጥራይ 

ዘይኮኑ፡ ኤርትራውያን ደገፍቲ’ውን ነቲ 
ውድድር ግርማን ረስንን’ዮም ወሲኾምሉ” 
ዝበሉ እቶም ጽሑፋቶም ኣብ ዓበይቲ 
ጋዜጣታትን መርበባት ሓበሬታን ዝዘርግሑ 
ተንተንቲ፡ ከም’ዚ ዝበለ ውዕዉዕ ደገፍ ኣብ 

ኣመሪካ፡ ኣብ ሻምፕዮን ቅድድም ብሽክለታ ዓለም ኤርትራውያን ተቐዳደምትን ደገፍትን ልዑል ኣድናቖት ረኺቦም
ታሪኽ ናይ’ቲ ውድድር ብርቂ ከምዝኾነ 
ኣረዲኦም።
ኣብ’ዚ ናይ ሎሚ ዓመት ሻምፕዮን 

ብሽክለታ ዓለም፡ ካብ ሃገራት ኤውሮጳ - 
ፖላንድ፡ ስጳኛ፡ ዓባይ-ብሪጣንያ፡ ኢጣልያ፡ 
ቤልጁም፡ ሆላንድ፡ ፈረንሳ፡ ጀርመን፡ 
ኖርወይ፡ ፖርቱጋል፡ ሪፓብሊክ ቼክ፡ 
ስሎቬንያ፡ ስዊዘርላንድ፡ ዩክሬን፡ ሩስያ፡ 
ዴንማርክ፡ ኦስትሪያ፡ ቤላሩስያ፡ ሊትዌንያ፡ 
ኤስቶንያ፡ ክሮኤሽያ፡ ኣየርላንድ፡ ላትቪያ፡ 
ግሪኽ፡ ስሎቫክያ፡ ሰርብያ፡ ሮማንያን 
ሉክሰምበርግን፣ ካብ ሃገራት ደቡብ 
ኣመሪካ - ኮሎምብያ፡ ኣርጀንቲና፡ ብራዚል፡ 
ኤኳዶር፡ ቺለ፡ ኮስታሪካን ጓቲማላን፣ ካብ 
ሃገራት ኤስያ ጃፓን፡ ካዛኺስታንን ኮርያን 
ከምኡ’ውን ኣውስትራልያ፡ ኒውዚላንድ፡ 
ሕቡራት መንግስታት ኣመሪካን ካናዳን 
ተሳቲፈን ነይረን።
ኣብዚ ብደረጃ ዓለም ልዑል ግምት 

ዝወሃቦ ውድድር፡ ኤርትራውያን 
ተቐዳደምቲ - መርሃዊ ቅዱስ ኣብ ናይ 
ትሕቲ 23 ዓመት ናይ ውልቂ ናይ ግዜ 

ውድድር መበል 11፡ ኣብ ናይ ዓበይቲ 
ናይ ግዜ ናይ ውልቂ ውድድር ድማ፡ 

ተቐዳዳማይ መኽሰብ ደበሳይ መበል 49 
ተርታ ምሓዞም ይፍለጥ።

ኤርትራውያን ነበርቲ ከተማ ገዳርፍ 
- ሱዳን፡ ውዳቤታቶም ብምሕያል ኣብ 
ሃገራዊ መደባት ብልዑል ንቕሓት 
ከምዝሳተፉ፡ ምስ ፈጻሚ ጉዳያት 
ኤምባሲ ኤርትራ ኣብ ሱዳን ኣቶ 
ኢብራሂም እድሪስ ኣብ ዝገበርዎ ርክብ 
ገሊጾም።
ኣቶ ኢብራሂም ንተሳተፍቲ ኣብ ዝሃቦ 

መግለጺ፡ ኣብ ዲፕሎማስያዊ፡ ቊጠባዊ፡ 
ፖሎቲካውን ካልእን መዳያት ንዝሰላሰል 
ዘሎ ስራሕን ገስጋሱን፡ ከምኡ’ውን 
ውዳበ ዜጋታት ንምሕያል ክካየድ ብዛዕባ 
ዝግብኦ ዕማም ብሰፊሑ ከምዘብርሀ፡ እቲ 
ዝበጽሓና ሓበሬታ ኣረዲኡ። 
ሳላ ንቑሕ ሱታፈን መኸተን ኣብ 

ውሽጥን ወጻኢን ዝርከቡ ዜጋታት፡ 
ኣንጻር ኤርትራ ክካየድ ዝጸንሐ ናይ 
ሓሶት ዘመተን ጸለመን ዕርቃኑ ከም 
ዝወጸን ከም እተዳኸመን ዝገለጸ ኣቶ 
ኢብራሂም፡ ንዝበረኸ ዓወት፡ ኣብ ሱዳን 
ዝነበሩ ኤርትራውያን ብሓፋሻ ነበርቲ 
ገዳርፍ ድማ ብፍላይ፡ ንሜላታት ጸላእቲ 
ክነቕሑሉን ክምክትዎን ኣዘኻኺሩ።
ተሳተፍቲ ብወገኖም፡ ጥርናፈኦምን 

ጥምረቶምን ብምሕያል ኣበርክቶኦም 
ኣብ ሃገራዊ መደባት ከዕዝዙ ድልዋት 
ምህላዎም ብምርግጋጽ፡ ንህልው ኩነታት 
ሃገር ዝምልከት ሰሚናራት ቀጻልነት 
ክህልዎ ተላብዮም።
          ***

ኤርትራውያን ነበርቲ ገዳርፍ፡ ኣብ ሃገራዊ 
መደባት ብልዑል ንቕሓት ከምዝሳተፉ 

ገሊጾም

ኣስቴር ካሕሳይ
ሰላም ክፍለማርያም 

ኤደን ሃብተኣብ
ሳምራዊት መለስ
ምስጋና ተዓገስ

ለይ-ኣውት

ሎሚ  መደባት ERI-TV
ሰዓት                 መደብ

12፡00                  documentary film               
12፡30                  ዜና ትግርኛ
12፡50                  ማእገር   
13፡30                 ዜና ብዓረብ
13፡45                  happy family e-01             
14፡30                 ዘተ ስፖርት              
15፡10                  ሸካት  
15፡45                 ናትራን       
17፡45                  ብጋህዲ  
18፡10                  ድባብ                            
19፡00                  ዜና ትግረ
19፡20                 happy family e-02      
20፡00                  ዜና ዓረብ
20፡20                  ሑዋራት     
21፡00                  ዜና ትግርኛ
21፡25                  ምኽሪ ሞያውያን (ብቐጥታ)         
22፡30                  ዜና እንግሊዝ 
22፡45                  ተኸታታሊት ፊልም ሜርና ዋ ኸሊል 
                       (2 ክፋላት)

ምቛም ማሕበራት መጓዓዝያ 
ምድሪ፡ ጽፉፍን ስሉጥን ኣገልግሎት 
ንምርግጋጽ ኣብ ዝካየድ ጻዕሪ ልዑል 
ተራ ከምዘለዎ፡ ኣብ ዞባ ጋሽ-ባርካ 
በብግዜኡ ዝቘማ ዘለዋ ዝተፈላለያ 
ማሕበራት መጓዓዝያ ድማ ኣብ’ዚ 
መዳይ’ዚ ዝምስገን ስራሕ ይዓማ 
ምህላወን፡ ሓላፊ ጨንፈር በዓል-መዚ 
መጓዓዝያ ምድሪ ኣብቲ ዞባ ኣቶ ሃይለ 
ኣብርሃ ሓቢሩ።
ንኤሪና ኣብ ዝሃቦ ሓበሬታ፡ ኣቶ 

ሃይለ፡ ኣዋጅ 174/2013 ብዘፍቅዶ 
መሰረት፡ ኣብ ዝሓለፈ ዓመታት 600 
መካይን ዝጥርንፍ ማሕበር ሎሪ ዞባ 
ጋሽ-ባርካ፡ ኣብ ተሰነይን ከባቢኡን 
ዝነጥፍ ማሕበር ስምረት ገልበጥቲ 
መካይን፡ ከምኡ’ውን ኣብ ባረንቱን 
ካበቢኣን ኣብ ምምልላስ ህዝቢ ዝነጥፍ 
ብ‘ሓርማዝ’ ዝፍለጥ ማሕበር ሚኒባሳት 
ክምስረታ እንከለዋ፡ ኣብ’ዚ ግዜ’ዚ 
ድማ ማሕበር ስኒት ገልበጥቲ መካይን 
ኣብ ባረንቱ መስራቲ ጉባኤ ከምዘቃነዐ 
ኣብሪሁ።
ብማሕበር ተጠርኒፍካ ዝካየድ ናይ 

መጓዓዝያ ስርሓት፡ ህዝቢ ርትዓውን 
ብቑዕን ኣገልግሎት ንኽረክብ በቲ 
ሓደ፡ ኣብ’ቲ ጽላት ዝነጥፉ ኣካላት 
ጠለባቶምን ድሌታቶምን ብቐረባ 
ንኽማላእን ንኽሳለጥን ድማ በቲ ካልእ 
ምቹእ ባይታ ከምዝፈጥር ዘመልከተ 
ኣቶ ሃይለ፡ እዘን በብእዋኑ ዝቘማ 
ዘለዋ ማሕበራት፡ ኣብ ምሕደራአን 

ኮነ ኣገልግሎተን ካብ ተመኲሮ 
ናይ’ታ ምስጉን ኣገልግሎት ትህብ ዘላ 
ማሕበር ‘ሎሪ’ ዞባ ጋሽ-ባርካ ክመሃራ 

“ምቛም ማሕበራት መጓዓዝያ ምድሪ፡ ኣብ ምርግጋጽ ጽፉፍ ኣገልግሎት ልዑል ተራ ኣለዎ”

ብምልባው፡ ብወገን ቤት-ጽሕፈቶም 
ንዕቤት’ተን ማሕበራት ዘድሊ 
ምድግጋፍ ከምዝግበር ኣረጋጊጹ።

ስ/ኣካል መብራህቱ

ዋና ጸሓፊ ማሕበር ስኒት ገልበጥቲ 
መካይን ባረንቱ ኣቶ ተስፋይ ያቆብ 
ብግደኡ፡ ተጠርኒፍካ ዝሳለጥ ስርሓት 
ኣብ ኣድማዕነት ዝካየድ ንጥፈታትን 
ረብሓታቱን ልዑል ውጽኢት ከምዘለዎ 
ብምጥቃስ፡ ኣብ’ቲ ዘካየድዎ መስራቲ 
ጉባኤ ድሮ ኣስታት 30 ኣባላት 
ተጠርኒፎም ከምዘለዉ ኣነጺሩ። 
ኣብ’ቲ መስራቲ ጉባኤ ተረኺቡ 

ቃል ዝሃበ ኣመሓዳሪ ንኡስ ዞባ ባረንቱ 
ኣቶ ኣውረልዮ ጃኮሚኖ፡ እቲ ቈይሙ 

ዘሎ ማሕበር ብቕዓቱ ዝተመሓየሸን 
ንድሕነት ቀዳምነት ዝህብን 
ጽፉፍ ኣገልግሎት ክህብ ትጽቢት 
ከምዝግበረሉ ጠቒሱ፡ ምምሕዳር ንኡስ 
ዞባ ባረንቱ ንዕቤቱ ከምዝተሓባበር ቃል 
ኣትዩ።
መርኣያ ሓያል መኸተን ናይ 

ምግባር ዓቕሚን ህዝቢ ኤርትራ 
ምዃኖም፡ ብ19 መስከረም ዑደት 
ዘካየዱ ካድራት ህግደፍ ኣብ ንኡስ 
ዞባታት ኣባ-ሻውልን ጋላ-ነፍሒን 
ገሊጾም።
ሓላፊ ውድባዊ ጉዳያት ህግደፍ 

ዞባ ማእከል ኣቶ ተወልደ ዮውሃንስ 
ንኤሪና ኣብ ዝሃቦ ሓበሬታ፣ እቲ 
ዑደት፣ ብውሽጣዊ ዓቕሚ ዝተሰላሰለ 
ልምዓታውን ትሕተ-ቅርጻውን 
ንጥፈታት ብኣካል ብምዕዛብ፡ 
ንቕሓቶም ንምብራኽ ዝዓለመ ምዃኑ 
ኣፍሊጡ።
ብውህደት ህዝብን መንግስትን፡ 

መሰረታዊ ድሌታትን ጠለባትን ህዝቢ 
ንምምላእ ሓያል ስራሕ ይዕመም 
ከምዘሎ ክዕዘቡ ከምዝኸኣሉ ዝሓበሩ 
ተሳተፍቲ፣ ንምውሓስ ቀጻልነት 
ቁጠባዊ ዕብየት ዓቢ እጃም ከምዝህልዎ 
ኣገንዚቦም።

ኣብ ንኡስ ዞባ ድገ እትርከብ 
መደበር ጥዕና ኬሩ፡ ንዝበለጸ 
ኣገልግሎት ህንጻኣ ጽገና ክግበረሉ 
ነበርቲ ሓቲቶም።
ንሳቶም ንኤረና ኣብ ዝሃብዎ 

ሓበሬታ፡ እዛ ድሕሪ ናጽነት 
ዝተሃንጸት መደበር ጥዕና፡ ኣብ 

መደበር ጥዕና ኬሩ፡ ንዝበለጸ ኣገልግሎት 
ህንጻኣ ጽገና ክግበረሉ ነበርቲ ሓቲቶም

ምውሓስ ጥዕናኦም ዕዙዝ ኣበርክቶ 
ከምዘለዋ ጠቒሶም፡ ኣብ’ዚ እዋን’ዚ 
ግን መዓጹኣን መሳዂታን ካብ 
ስራሕ ወጻኢ ክኸውን እንከሎ 
መንደቓ’ውን ነቂዑ ብምህላዉ፡ 
ቈላሕታ ክወሃባ ኣዘኻኺሮም።
ሓላፊ መደበር ጥዕና ኬሩ ኣቶ 

ገርጊሽ ኣስካለ ብወገኑ፡ ምስ ዝብርኽ 
ዘሎ ንቕሓት ተጠቓምነት ዘመናዊ 
ሕክምና ሕጽረት መድሃኒት የጋጥም 
ስለዘሎ ኣቓልቦ ክግበረሉ፡ ከምኡ’ውን 
መድሃኒት ዝዕቐበሉ ፍርጅ ክሕሰበሉ 
ተላብዩ።
መደበር ጥዕና ኬሩ፡ ካብ 

ምምሕዳራት ከባቢ ሃዋሻይትን 
ጀሜልን፡ ከምኡ’ውን ካብ ንኡስ ዞባ 
ፎርቶ-ሳዋ ምምሕዳር ከባቢ ዓሌት 
ንዝመጹ ሕሙማት ኣገልግሎት 
ትህብ።

1) ሆስፒታል ሓሊበት
18 54 00

2) ሆስፒታል ኦሮታ
20 19 17

3) ፖሊስ ኤርትራ
12 77 99

4)ኮርፖሬሽን ኤለትሪክ
ሲቲ

12 22 22
5) ፋርማችያ ቁ. 1

127585
6) መጥፋእቲ ሓዊ

202099

ኣገደስቲ ቴሌፎናት

ሓውሲ ከተማ ሕምብርቲ ኣብ ንኡስ 
ዞባ ጋላ-ነፍሒ እትርከብ ኰይና፡ ኣስታት 
ክልተ ሽሕ ገባር ዝቕመጥዋ’ያ። እዛ 
ካብ ኣስመራ 32 ኪሎ ሜትር ንምዕራብ 

እትርከብ ሕምብርቲ፡ ካብ ዓዲ ወይ 
ገጠር ናብ ምኽታም ገጻ ኣምሪሓ ዘላ’ያ። 
ናይ ቅጥራን ጽርግያ ኣትዩዋ ብምህላዉ 
ድማ፡ ናብታ ሓውሲ ከተማ ደሓን ዝዀነ 
ምንቅስቓሳት’ዩ ዝርአ። ብዓቢኡ’ውን ኣብ 
ዓርቢ ዝካየድ ዕሙር ዕዳጋ ስለእትውንን፡ 
ምቕሉል ኣታዊ’ዩ ዘለዋ። ኣብ ከርሲ’ታ 
ሓውሲ ከተማ ተደኲኑ ዝርከብ ዕዳጋኣ፡ 
ብዘመናዊ መልክዕ ዝተዳለወ’ኳ 
እንተዘይኰነ፡ ካብ ብዙሕ ከባቢታት 
ማለት ካብ ሰለስተ ዞባታት ኤርትራ 
ንዝመጹ ነጋዶ’ዩ ዘእንግድ። ንሳቶም 
ድማ ካብ ዞባ ጋሽ ባርካ - ካብ ሊባን፡ 
ሓበላ፡ ዴዳ፡ ቀረናኩዶ፡ ጽላላ፡ ኣኾት፡ ዓዲ 
ወርሒ ሰብ ክዀና ከለዋ፣ ካብ ዞባ ደቡብ 
ካብ ድባርዋ ከምኡ’ውን ካብ ዞባ ማእከል 
ካብ ዓዲተኽላይ፡ ዓዲገብሩ፡ ዓዲገብራይ፡ 
ዓዲኸፈለት፡ ዓዲከልከልቲ፡ ዛውልን ዓዲ 
ሰልዳይትን ዝመጹ ነጋዶ ጥሪቶምን 
ሕርሻዊ ፍርያቶምን ሒዞም ዓርቢ-ዓርቢ 
ኣብ ዕዳጋ ሕምብርቲ’ዮም ዝራኸቡ። 
ኣብኡ ድማ ዕሙር ዕዳጋ ጠለበጊዕን 
ከብቲን፡ ኣሕምልቲን ጥረታትን ካልእን 
ይካየደላ። ካብ’ቲ ዕዳጋ ዝርከብ ኣታዊ 
ድማ፡ ሓደ ካብቲ ምንጪ እቶት እዛ 
ሓውሲ ከተማ’ዩ። እቲ ዕዳጋ ብዙሓት 
ነጋዶ ዝነግድዎ’ኳ እንተዀኑ፡ ክሰፍሕን 
ብዘመናዊ መልክዕ ክስራሕን ክሳብ 
ዘይከኣለ ኣታዊታቱ ብኸምቲ ዝድለ 
ክብርክት ኣይክእልን’ዩ። 
ሓውሲ ከተማ ሕምብርቲ ገፊሕ ናይ 

ሕርሻ ቦታ ዝወነነት ኰይና ከም ስገም፡ 
ሓንፈጽ፡ መሸላ፡ ዳጉሻ፡ ዓተር፡ ዕፉን 
ዝኣመሰሉ ዘራእቲ ብብዝሒ ይርከብዋ። 
ሎሚ ዓመት’ውን፡ እቲ ተዘሪኡ ዘሎ 
ስገም፡ ሓንፈጽ፡ መሸላ፡ ዳጉሻ፡ ዓተርን 
ካልእን’ውን ስዒቡ ኣብ ደሓን ደረጃ’ዩ 
ዝርከብ። ዝበዝሐ ዘራእቲ ናይ ሎሚ 
ዓመት ግና መሸላ’ዩ ዘሎ። ቀውዒ 
ሎሚ ዘመን ምስ ዓሚን ቅድሚ ዓሚን 
ክነጻጸር እንከሎ፡ ዝሓሸ ኰይኑ ከምዘሎ 
ድማ ኣማሓዳሪ እዛ ሓውሲ ከተማ ኣቶ 
ተስፋማርያም መብራህቱ ይገልጽ፦ 
“ብሰንኪ ዋሕዲ ዝናብ፡ ዓሚን ቅድሚ 
ዓሚን ኣይኰነንዶ እኽሊ ሓሰር’ውን 
ኣይረኸብናን። ሎሚ ዓመት ግን 
ብፍላይ ገጽ ዓዲ ተባሂሉ ዝጽዋዕ ናይ 
ሕርሻ ቦታና፡ ኣብቲ መጀመርያ ጽቡቕ 
ዝናብ ስለዝሃረሞ፡ ኣብ ጽቡቕ ደረጃ’ዩ 
ዝርከብ ዘሎ። ሓረስቶት’ውን ካብ ጀሪፍ፡ 

ምዕቃብ ሓመድን ማይን፡ ምዱኳዕ 
ወዘተ ጀሚርካ ዘድሊ ምድላዋት’ዮም 
ኣካይዶም። ብፍላይ ኣብ መሸላ ፍረ 
ጻማኦም ኣይክንስእንን ኢና’’ ኢሉ። 

ሓውሲ ከተማ ሕምብርቲ ሰለስተ 
ዲጋታት ኣለዋኣ። እታ ቀዳመይቲ ሸኻ 
እትበሃል ዓባይ ናይ መስኖ ዲጋ ኰይና፡ 
ሎሚ ዓመት ዝሓሸ ማይ ሒዛ ትርከብ። 
ብውሑዱ ንሓደ ዓመት ከተካይዶም 
ከምእትኽእል ከኣ ኣቶ ተስፋማርያም 
ይሕብር። ኣብ ትሕቲ’ዛ ዲጋ ዘሎ 
ቦታታት ነዚዑ ብምህላዉ’ውን፡ ኣብ 
ጽቡቕ ደረጃ ዝርከብ ሕርሻዊ ልምዓት’ዩ 
ዝርከብ። እታ ካልኣይቲ ዲጋ ጩዑ 
እትበሃል ኰይና ንእስ ዝበለት ዲጋ’ያ። 
ሎሚ ዓመት ድበት ስለዝመልአት ግና፡ 
ብዙሕ ማይ ኣይሓዘትን ዘላ። እታ 
ሳልሰይቲ ዲጋ’ውን ጎሚኒ እትበሃል 
ኰይና ዓባይ’ያ። ብሰንኪ ዋሕዲ ዝናብ 
ግና ካብ ሽዱሽተ ወርሒ ዘይሓልፍ 
ማይ ጥራይ ኣዋህሊላ ከምዘላ ኣቶ 
ተስፋማርያም የረድእ። ብዓቕሚ ክርአ 
ከሎ ግን ዲጋ ጎሚኒ ዓባይ ስለዝዀነት 
ንዓመታት ከገልግል ዝኽእል ማይ ናይ 
ምሓዝ ክእለት ዘለዋ’ያ። ኣብ ትሕቲኣ 
ልዕሊ 20 ሄክታር ዝኸውን ዝለምዕ ናይ 
ሕርሻ ቦታ’ውን ይርከብ። ከምቲ ቅድሚ 
ሕጂ ሓረስቶት ካብዛ ዲጋ ዝነዝዐ 
ማይ ተጠቒሞም ዘልምዑዎ ዝነበሩ’ኳ 
እንተዘይኰነ፡ ኣብ ትሕቲኣ ዝርከብ 
ቦታታት ከምቲ ዝድለ ስለዘይነዝዐ፡ 
ኣብ ትሕቲኣ ብመጠኑ ውሑድ ናይ 
ኣሕምልቲን ካልእን ምልማዕ ይካየድ 
ከምዘሎ’ዩ ኣቶ ተስፋማርያም ወሲኹ 
ዝሕብር።  
ብሓፈሻ ክርአ እንከሎ፡ ሓረስቶት 

ሓውሲ ከተማ ሕምብርቲ፡ ዝናብ ክራማት 
ጥራይ ከይተጸርበ’ዩ ኣብ ትሕቲ’ዘን 
ዲጋታት መጠናዊ ዝዀነ ናይ ልምዓት 
ንጥፈታት የካዩዱ’ዮም። ብፍላይ ከኣ 
ኣብ ትሕቲ’ተን ክልተ ዓበይቲ ዲጋታት 
ሸኻን ጎሚኒን። ከምቲ ዓሳ ብዘይ ማይ 
ክነብር ዘይክእል፡ ሕርሻዊ ንጥፈትን’ውን 
ብዘይ ማይ ክህሉ ስለዘይክእል፡ ትሕዝቶ 
ማይ ንዕብየትን ምስፋሕን ሕርሻ እቲ 
ቀንዲ ማሕንቖ ምዃኑ ርጉጽ ነገር’ዩ። 
ሓረስቶት ሓውሲ ከተማ ሕምብርቲ 
ድማ፡ ከም ተወሳኺ ኣብ ትሕቲ 
ማይነፍሒ፡ ኣብ መገዲ ከባቢ ዓዲ 
ገብራይን ካልእን ቦታታት ካብ ዒላታት 
ማይ እናተጠቕሙ ኣሕምልቲን ካልእን 
ናይ ምልማዕ ስራሓት ስለዘካይዱ፡ ካልእስ 
ይትረፍ ንዕዳጋ ዓዶም ዝእክል’ዮም 
ዝቕርቡ። ድሓን ዝዀነ ፍርያት 

ኣሕምልቲ ፍረታትን ምስ ዝረኽቡ 
ድማ ናብ ዕዳጋ ኣስመራ ዝልእኽሉ 
ግዜ’ውን ኣሎ። 
ብወገን ምዕራብ ሓውሲ ከተማ 

ሕምብርቲ፡ መስኖ ዝበሃል ናይ ሕርሻ 
ቦታ ኣሎ። እዚ፡ ካብቲ ስቡሕን ጐልጎልን 
ዝዀና ናይ ሕርሻ መሬት እዛ ሓውሲ 
ከተማ’ዩ። እንተዀነ፡ ኣብ ግዜ ክራማት 
ዝሃረመ ማይ፡ ካብቲ ብወገን ደቡባዊ 
ምዕራብ እታ ሓውሲ ከተማ ዝርከብ 
ኣንገብ ዝተባህለ ጎቦ ናብዚ ናይ ሕርሻ 
ቦታ’ዩ ዝውሕዝ። ካብዚ ጎቦ’ዚ በብግዜኡ 
ተዋህሊሉ ዝመጽእ ማይ ድማ፡ ብማእከል 
ናይቲ መስኖ ዝበሃል ናይ ሕርሻ ቦታ 
ስለዝሓልፍ፡ እቲ ቦታ ተባሕጒጉ ናብ 
ሩባ ተቐይሩ ይርከብ። እቲ ዓመት 
መጸ ብተደጋጋሚ ካብቲ ጎቦ ዝወርድ 
ውሕጅ፡ ንሱ ዝሓልፈሉ ኣስታት 
ሸሞንተ ሚእቲ ሜትር ዝኸውን ቦታ 
ብፍግረ መሬት ተባሕጒጉ ኣብ ኣሰካፊ 
ደረጃ ወዲቑ ይርአ። ብዓቕሚ ተቐማጦ 
ሓውሲ ከተማ ሕምብርቲ ንኽፍወስ 
ኣብ ዘይክእለሉ ደረጃ’ውን’ዩ ዝርከብ። 
ተቐማጦ ሕምብርቲ፡ ነቲ ዓመት መጸ 
እናተባሕጐጐን እናተበልዐን ዝገፍሕ 
ዘሎ መሬቶም ንምድሓን ዝከኣሎም 
ፈቲኖም’ዮም። ክዕወቱ ግን ኣይከኣሉን። 
እቲ መሬት’ውን ዋላኻ ስለዝዀነ፡ ብናይ 
ክራማት ማይ እምብዛ ስለዝትርክስ 
ኣይሓገዞምን፣ ውሕጅ ምስ ወረደ 
ነቲ ዘዝሰርሕዎ ከትሪታት ክብሕጉጎን 
ከፍርሶን ጥራይ’ዩ ዝርአ። ዝከኣሎም 
ጽዒሮኦም ክዕወቱ ስለዘይክኣሉ ከኣ፡ 
ተቐማጦ ሕምብርቲ፡ ሚኒስትሪ ሕርሻ 
ነዚ ተፈጢሩ ዘሎ ፍግረ መሬት ተዓዚቡ 
ህጹጽ ጽገና ክገብረሎም ኣብ ዝብል 
መደምደምታ’ዮም በጺሖም ዝጽበዩ 
ዘለዉ። ብዘይካ’ዚ፡ እቲ ካብ’ቲ ፍግረ-
መሬት ተባሕጒጉ ዝኸይድ ዘሎ ሓመድ፡ 

ኣብታ ዓባይ ዲጋኦም ዝኣቱ ብምዃኑ፡ 
ድበት ከይትመልኦም ተወሳኺ ሻቕሎት 
ፈጢሩሎም ዘሎ’ዩ። 
“እቲ መሬት ኣብ እዋን ቀውዒ 

ኣዝዩ ተሪር ስለዝዀነ ብመሳርሒ 
ክትኲዕቶን ክትወግኦን ዘይትኽእል’ዩ። 
ኣብ ግዜ ክረምቲ ግና ዋላኻ ስለዝዀነ፡ 
ብናይ ክልተ ሰለስተ ዝናብ ቀልጢፉ’ዩ 
ዝብረዝ። እዚ ከኣ፡ ነቲ ፍግረ መሬት 
ኣቀላጢፉዎ’ዩ። ነቲ ዝሰራሕናዮ ገደባት 
ወይ ከትሪታት ክሕግዞ ኣይከኣለን’’ ይብል 
ኣማሓዳሪ ሓውሲ ከተማ ሕምብርቲ 
ኣቶ ተስፍማማርያም መብራህቱ። “እዚ 
ብኸቢድ ተሸርሺሩ ዘሎ መሬት፡ ብሃቦ 
ተረከቦ ክጽገነሉ ዘይክእል ኣንፈት’ዩ 
ሒዙ ዘሎ። ብግቡእን ነባሪን ብዝዀነ 
መገዲ ክጽገን እንተደኣ ኰይኑ ድማ፡ 
ክኢላታት ሚኒስትሪ ሕርሻ ክሳተፍዎ 
ኣለዎም። ህዝቢ ሓውሲ ከተማ 
ሕምብርቲ፡ ዓቕሙ ዘፍቅዶ ወጻኢታት 
እናገበረ ብጒልበቱ እምኒ ኣብ ምምጻእን 

ኣብ ምድልዳልን ንምውሳእ ድሉው’ዩ 
ዘሎ’’ ክብል ወሲኹ ኣብሪሁ። 
እዚ ሎሚ ተባሕጒጉ ዓዲ ምሉእ 

ኣሻቒሉ ዝርከብ መሬት፡ ናይ 
ሸሞንተ ዓመት ዕድመ ዘለዎ’ዩ። 
ውሕጅ ከይመጸ መገዲ ውሕጅ 
ጽረግ ከምዝበሃል፡ ብኣጋኡ ኣድማዒ 
ስጉምቲ ተወሲዱዎ እንተዝነብር 
ድማ፡ ኣብዚ ደረጃ’ዚ ኣይምበጽሐን። 
ከምዚ ሎሚ ነታ ሓውሲ ከተማ ዳርጋ 
ተጒዝጒዙዋ ዝሓልፍ ብምዃኑ ከኣ 
ዝያዳ ኣይመሰከፈን። ምኽንያቱ፡ ኣብዚ 
ዝሓለፈ ሸሞንተ ዓመት ዓቕሚ ዝነበሮ 
ጽገና (መሰረታዊ ጽገና) ዘይኰነን 
ዝግበረሉ ነይሩ፡ እናጀርፍካን እምኒ 
እናደርበኻን’ዩ ዝኽየድ ነይሩ። እቲ 
መሬት ዋላኻ ከም ምዃኑ መጠን ግን፡ 
ውሕጅ መምስ መጸ ነቲ ብዓቕሚ ዓዲ 
ዝተጸገነ ስራሓት ሸርሺሩዎ ክኸይድን 
ዝዓበየ ፍግረ-መሬት ክፈጥርን’ዩ 
ጸኒሑ። 
ምምሕዳር ሓውሲ ከተማ ሕምብርቲ፡ 

ነቲ ብፍግረ መሬት ዓመት ዓመት 
ተሸርሺሩ ናብ ሩባ ተቐይሩ ዘሎ 
መሬት እናበርትዐ ምስ ከደ ንምጽጋኑ 
ሓደ ስጒምቲ’ዩ ወሲዱ። ንሱ ድማ፡ 
ምምሕዳር ዓዲ ቅድሚ ክራማት 
ምእታዉ ምስ ህዝቢ ኣኼባ ብምክያድ 
ብዛዕባ ክውሰድ ዘለዎ ስጒምቲ ምስ 
ተዘተየ፡ ብመሰረት’ቲ ኣኼባ፡ ኣእማን 
ክእከብን ጋቢዮን ክግዛእን ኣብ ስምምዕ 
ተበጺሑ። ስለዚ፡ ንመጸገኒ ዝኸውን 
ኣስታት 135 ሽሕ ናቕፋ ዝወድአ 
ንብረት ከኣ፡ ካብ መደበር ከምዝዕደግ 
ተገይሩ። እቲ ገንዘብ ካብ ዓዲ ኣታዊ 
ዝዀነ ዘይኰነስ፡ ካብ ዕዳጋ ናይታ ዓዲ 
ዝተኣከበን ዝተዋህለለን’ዩ ነይሩ። ኣብ’ቲ 
ዝተሸርሸረ መሬት ድማ፡ ብሬተ ዝተሸፈነ 
መንደቕ ሓሓሊፎም ብምስራሕ 

(ጋብዮን) ድማ፡ ነቲ ዝመጽእ ውሕጅ 
ክከላኸሉ’ዮም ፈቲኖም። እንተዀነ፡ 
ውሕጅ ክራማት ምስ ወረደ ነቲ ከም 
ከትሪታት ኣብ ውሽጢ’ቲ ዝተፈግረ 
መሬት ዝተሃንጸ መናድቕ (ጋብዮናት) 
ንገሊኡ ኣፍሪሱዎ ንገሊኡ ድማ ሒዙዎ 
ስለዝተዓዝረ፡ ኣይተዓወቱን። 
“ንባህሪ ብጥበብ ኢኻ ክትዓግቶ 

ወይ ክትከላኸሎ ዘለካ። ንሕና ብስነ-
ፍልጠታዊ ዘይኰነስ ብዓቕምና፡ ነዚ ፍግረ 
መሬት’ዚ ንምዕጋት ዝፈተና እንተፈተና 
ክንዕወተሉ ኣይከኣልና ዘለና። ስለዚ፡ 
ብክኢላታት ሓንቲን ምርጽቲን ጽገና 
ክትግበረልና’ዩ ትጽቢትና። እዚ ምስ 
ዝኸውን ከኣ፡ ፈለማ እቲ መሬት 
ይድሕን ብምቕጻል ከኣ ድሕነት እታ 
ዝዓበየትን ብዙሕ ሄክታራት ሕርሻ 
እተልምዓልና ዲጋ ካብ ድበትን ካልእን 
ውሑስቲ ክትከውን’ያ’’ ይብል ኣቶ 
ተስፋማርያም መብርህቱ ኣማሓዳሪ 
ሓውሲ ከተማ ሕምብርቲ።

እቲ ካልኣይን ዝዓበየን ስክፍታ ናይዚ 
ዝብሕጎጒ ዘሎ መሬት፡ ብእኡ ዝሓልፍ 
ውሕጅ ኣብታ ዝዓበየት ዲጋ ናይቲ ዓዲ 
ዝኣቱ ምዃኑ’ዩ። እዚ ከኣ፡ እቲ ውሕጅ 
ነታ ዲጋ ብድበት ከይመልኣ’ሞ፡ ነቲ ኣብ 
ትሕቲ’ታ ዲጋ ዝለምዕ ዘሎ ሰፊሕ ናይ 
ሕርሻ ቦታ ግዳይ ከይከውን ዝብል’ዩ። 
ስለዚ፡ እቲ ዝብሕጎጒ ዘሎ መሬት ናብ 
ዝበኣሰ ፍግረ-መሬት ከይሰገረ፡ መስኖኣዊ 

ዲጋ ሸኻ ድማ ብሓመድ ከይመልአት 
ከላ፡ ህጹጽ ስጉምቲ ክውሰድ እዋኑ 
ዝጠልቦ’ዩ። ሚኒስትሪ ሕርሻ’ውን ነቲ 
ቦታ ብኣካል ተዓዚቡ ኣድላዪ ስጉምቲ 
ክወስድ ተቐማጦ ሓውሲ ከተማ 
ሕምብርቲ ዝጠልብዎን ብሃንቀውታ 
ዝጽበዩዎን ዘለዉ’ዩ። ምምሕዳር ሓውሲ 
ከተማ ሕምብርቲ ብወገኑ፡ ምስ ጨንፈር 
ሚኒስትሪ ሕርሻ ናይቲ ንኡስ ዞባ ብዛዕባ’ቲ 
ተፈጢሩ ዘሎ ፍግረ መሬት ቀጻሊ 
ምዝርራባት ይገብር’ዩ። እታ ብቐዳምነት 
ክትስራሕ ዝደልያ’ውን ምጽጋን ናይ’ዛ 
ብፍግረ መሬት ተባሕጒጓ ዘላ ናይ 
ሕርሻ ቦታ ምዃና ናብ ዝምልከቶ 
ሓቢሩ’ዩ። እንተዀነ፡ ክሳብ ሕጂ ኣብ 
ተስፋ ጥራይ ከምዘለዉ’ዩ ምምሕዳር 
ሓውሲ ከተማ ሕምብርቲ ዝገልጽ። 
እቲ መሬት ናብ ዝበኣሰ ምብሕጓጒ 
ከይሰገረ፡ ስጉምቲ ክውሰድ መሰረታዊ 
መፍትሒ ከምዝኸውን ግን ይረኣየካ። 
ብወገንና’ውን ነቲ ተባሕጒጉ ናብ ሩባ 
ተቐይሩ ዘሎ መሬት ቦታ ተዓዚብናዮ፡ 
ክኢላ ተሓዊሱዎ እንተዘይኰይኑ፡ 
ብዓቕሚ ህዝቢ ክጽገን ወይ ክፍታሕ 
ዝኽእል ኣይኰነን በሃልቲ ኢና። ስለዚ፡ 
ምጽጋን ናይዚ ብፍግረ-መሬት ተበሊዑ 
ዘሎ ቦታ ፈለማ ነቲ ናይ ሕርሻ ቦታ 
ውሑስ ከምዝኸውን ይገብሮ፡ ብካልኣይ 
ደረጃ ድማ ነታ ዲጋ ካብ ድበት ምምላእ 
ይከላኸለላ።
ተቐማጦ ሓውሲ ከተማ ሕምብርቲ፡ 

ኣብዚ ዝሓለፈ ክራማት’ውን 
ብወፈራዊ ስራሕ ሓደ ዕዉት ንጥፈት 
ዓሚሞም’ዮም። ንሳቶም ሩባ መላእኽቲ 
ኣብ ዝተባህለ ሰሜናዊ ምብራቕ ናይታ 
ሓውሲ ከተማ፡ 10 ሽሕ ቀላሚጦስ 
ፈልሲ’ዮም ተኺሎም። ኣብ ዝሓለፈ 
ክልተ ዓመት ዋሕዲ ዝናብ ስለዝነበሮም፡ 
ዘዝተኸልዎ ፈልሲ ገረብ ይጸድቕ 
ከምዘይነበረ ዝሓበረ ኣቶ ተስፋማርያም፡ 
ሎሚ ዓመት ዝተኸልዎ ፈልሲ ቀላሚጦስ 
ግና፡ ቀቅድሚ ዝናብ ክራማት ምጅማሩ 
ስለዝተኻእለ፡ ዝናብ ምስ ሃረሞ ብምልኡ 
ቀልጢፉ ከምዝጸደቐ ይሕብር። ድሕሪ 
ምጽዳቑ ንኸይበላሾ ብምባል ከኣ፡ ሓላዊ 
ተገይሩሉ ብጽቡቕ ይዓቢ ከምዘሎ 
ኣረዲኡ። ከባቢኻ ብኣግራብ ምሽፋን፡ 
ኪኖ’ቲ ንኣዒንቲ ዝህልዎ ግርማ፡ ፍግረ-
መሬት ዝከላኸል ዝቐለለ ሜላ ስለዝዀነ፡ 
ንኽጽቀጠሉ ለበዋ ኣየድልዮን።   

ሕምብርቲ - ቀውዒን መኸተ ፍግረ-መሬትን

ዮሴፍ ሃይለማርያም

ኣቶ ተስፋማርያም መብራህቱ
ግዳይ ፍግረ መሬት ኮይኑ ዘሎ ከባቢ

እንበልዖ መግቢ ንጥዕናና ኣዝዩ ኣገዳሲ 
እዩ። ዝተፈላለዩ መግብታት ዝተፈላለየ 
ትሕዝቶን መኣዛታትን ስለዘለዎም፡ ብቐጥታ 
ይኹን ብተዘዋዋሪ መንገዲ ንጥዕናና ልዑል 
ኣበርክቶ ይገብሩ። ዓሳታት ገለ ካብ’ቶም 
ወዲ ሰብ ንመግቢ ዝጥቀመሎም ዓይነት 
ህይወታውያን ኮይኖም፡ ብዘለዎም መኣዛዊ 
ትሕዝቶ፡ ስብሒ ዘለዎምን ስብሒ ዘይብሎምን 
ዓሳታት ተባሂሎም ኣብ ክልተ ይኽፈሉ። 
ስብሒ ዘለዎም ዓሳታት ኣብ ላዕለዋይን 

ማእከላይን ጽፍሕታት ባሕሪ ዝነብሩ 
ኮይኖም፡ ጽፍሓውያን ዓሳታት (pelagic 
fish) ተባሂሎም ይፍለጡ። ከም ብዓል 
ቱና፡ ዓጋም (barracuda)፡ ደራክ (Spanish 
mackerel)፡ ኩመል (cut fish)፡ በያድ (jack 
fish)፡ ሰጃን (rabbit fish)፡ ዓራቢ (mullet)፡ 
ቦኒቶ (bonito)፡ ባቓ (indian mackerel)፡ 
ሻርክ፡ በለም (sardine)፡ ወዚፍን (anchovy) 
ካልኦትን ዘጠቓልሉ ኮይኖም፡ ምስ ከምኣቶም 
ዓይነት ዓሳታት ብምውድዳር ዝለዓለ ስብሒ 
ዝውንኑ ዓይነት ዓሳታት እዮም። ብኻልእ 
ወገን ኣብ ታሕቲ መሬት ወይ ባይታ 
ናይ ባሕሪ ዝርከቡ ዝለዓለ ፕሮቲን ዘለዎም 
ብዓሳታት ባይታ ባሕሪ (demersal fish) 
ዝፍለጡ ኮይኖም፡ ከም ኩሸር (grouper)፡ 
ቦሃር (snapper)፡ ሽዑር (emperor)፡ ኣሕመር 
ወይ ፈረክ (sea bass)፡ ሶባይቲ (sweet lip)፡ 
ሸጠፍ (grunt)፡ ኣንተክን (job fish)፡ ካልኦትን 
የጠቓልሉ።
ፕርቲን ዓሳ፡ ፍሉይን ኣገዳስን ስብሒ 

(ኦሜጋ-3)፡ ቫይታሚናት ቢ፡ ሲን ዲን 
ከምኡ’ውን ማዕድናት ከም ፎስፎረስ፡ ሓጺን፡ 
ካልስዮም፡ ዚንጎን ሰለንዩምን ዘለዎ ዓይነት 
መግቢ ኮይኑ፡ ምስ ካልኦት እንስሳታትን 
ኣትክልትን ብምንጽጻር መግቢ ዓሳ ዝለዓለ 
ትሕዝቶ ፕሮቲን፡ ዝወሓደ ስብሕን ዝለዓለ 
ጥቕምን ከምዘለዎ ዝተፈላለዩ መጽናዕታዊ 
ጽሑፋት ይሕብሩ። ንኣካላት ወዲ-ሰብ 
ብዝህቦ ጥዕናዊ ኣበርክቶ ድማ ኣብ’ዚ 
እዋን’ዚ ብዓለም ደረጃ ኣዝዩ ተደላዪ መግቢ 
ኮይኑ ይርከብ። መግቢ ዓሳ ንኣካላት ብዝህቦ 
መኣዛዊ ትሕዝቶ ጥራይ ዘይኮነ፡ ንዝተፈላለዩ 
ሕማማት ኣብ ምክልኻልን ምፍዋስን 
ልዑል ኣበርክቶ ከም ዝገብር ዝተፈላለዩ 
ተመራመርቲ ብመጽናዕቲ ዘረጋገጽዎ ሓቂ 
ከም’ዚ ዝስዕብ እዩ።
ስብሒ፡- ብሓፈሻ ስብሒ ንሰብነት ወዲ ሰብ 

ብዝህቦ ጥቕሚ ኣብ ክልተ ይኽፈል። ኦሜጋ-6 
ብዘይካ ኣብ ዓሳ ኣብ ኩሎም እንምገቦም 
መግብታት ብፍላይ ኣብ ስጋ ዝርከብ ስብሒ 
ኮይኑ፡ ኣብ ጥዕና ወዲ-ሰብ ብዘለዎ ኣሉታዊ 
ሳዕቤን ብሕማቕ ስብሒ (bad fat) ይፍለጥ። 
እቲ ካልኣይ ብኦሜጋ-3 ወይ ጽቡቕ ስብሒ 
(good fat) ተባሂሉ ዝፍለጥ ኮይኑ፡ መተካእታ 
ዘይርከቦ ብዘይካ ኣብ ዓሳ ካብ ካልእ ከምቲ 
ዝድለ ዘይርከብ፡ ኣብ’ዚ እዋን’ዚ ንጥዕና ወዲ-
ሰብ ኣዝዩ ኣገዳሲ ኮይኑ ዘሎ ስብሒ እዩ። 
ኦሜጋ-3 ኢኮሳፐንታኖይክን ዶኮሳሀዛኖይክን 
(eicosapentaenoic and docosahexaenoic 
acids) ዝተባህሉ ክልተ ባእታታት ኣለዉዎ። 
ዝተፈላለዩ መጽናዕትታት ከም ዝገልጽዎ 
ኦሜጋ-3 ንምምዕባል ሰብነት ወዲ-ሰብ ኣዝዩ 
ኣገድሲ እዩ። እዚ ዝኾነሉ ቀንዲ ምኽንያት 
ድማ ዶኮሳሀዛኖይክ ኣብ ሓንጎል ስለዝርከብ፡ 
ኣብ ምምዕባልን ምህናጽን ሓንጎልን ረቲናን 
ህጻናት ልዑል ተራ ይጻወት። መጽሔት 
ጥዕና ዓዲ እንግሊዝን (British medical 
journal) መጽሔት ማሕበር ልቢ ኣመሪካን 
(American heart association journal) 
ተመጋብነት ዓሳ ኣብ ምክልኻልን ምፍዋስን 

ንጉሰ ክፍሉ

መጥቃዕቲ ልብን ወቕዕን፡ ኣብ ምጉዳል 
ጸቕጢ ደም፡ ጸረ ዝተፈላለዩ ሕበጣትን 
ውሽጣዊ ሕማማትን ብዘበርክቶ ልዑል ተራ 
ብስሩዕ እንተወሓደ ኣብ ሰሙን ክልተ ግዜ 
ክንምገብ ይምሕጸና። ዝተፈላለዩ ምሩጻት 
መጽናዕትታት ኦሜጋ-3ን ዝምድንኡ ምስ 
ዝተፈላለዩ ሕማማትን ከምዚ ዝስዕብ ገይሮም 
ይገልጽዎ።
1. ኣዝማ፡- ቈልዑ ዓሳ ምስ ዝምገቡ፡ 

ኣዝማ ናይ ምምዕባል ተኽእለኦም ዝተሓተ 
ይኸውን።
2. ጥዕና ሓንጎልን ዓይንን፡- ኦሜጋ-3 

ኣብ ጥዕና ወሃዮታት ሓንጎልን ረቲናን ዝለዓለ 
ኣበርክቶ ኣለዎ።
3. መንሽሮ፡- ኦሜጋ-3 ኣካላት ወዲ-

ሰብ ብመንሽሮ ክጥቃዕ ዘለዎ ተኽእሎ ካብ 
30%-50% የጉድል። ብፍላይ ኣብ ሻሕለለ፡ 
ጎሮሮ፡ ገፊሕ መዓንጣ፡ ጡብን ማህጸንን 
ከጋጥም ዝኽእል መንሽሮ።
4. ውሽጣዊ ሕማማት፡- ሰሙናዊ 

መግቢ ዓሳ ምምጋብ፡ ምርጋእ ደምን ሕበጥን 
ብምጉዳል ሕማማት ልብን ወቕዕን የጉድል፡ 
ጥዕና ሰራውር ደም ብምሕላው ጸቕጢ ደም 
የጉድልን ስሩዕ ስራዓተ ዙረት ደም ከም 
ዝካየድ ይገብርን።
5. ዝሕታለ ኣእምሮ (dementia)፡

- ኣረጋውያን ብውሕዱ ኣብ ሰሙን ሓደ 
ግዜ ዓሳ ምስ ዝምገቡ ምስ ዕብየት ከጓንፎም 
ዝኽእል ጸገም ዝሕታለ ኣእምሮ ይጎድል።
6. ጸቕጢ ኣእምሮ (depression)፡- 

ብስሩዕ መግቢ ዓሳ ምስ እነዘውትር ኣእምሮና 
ዝተሓተ ጸቕጢ ናይ ምምዕባል ተኽእሎ 
ኣለዎ። ዝወሓደ ኦሜጋ-3 ኣብ ሓንጎል ምስ 
ዘጓንፍ ዝለዓለ ጸቕጢ ኣእምሮ ይፈጥር።
7. ሽኮርያ፡- መግቢ ዓሳ ኣብ ምቁጽጻር 

ብዝሒ ሽኮር ኣብ ደም ዓቢ ተራ ይጻወት።
8. ሕበጥ፡- ስሩዕ ተመጋብነት መግቢ 

ዓሳ ኣብ መላግቦታትን ቆርበትን ንዝፍጠሩ 
ኣቐንዘውትን ኣሰሓይትን ሕበጣት የጥፍእ።
9. ምክልኻል ኣብ ዘይመዓልቱ 

ዝውለድ ህጻን፡- ኣደታት ኣብ ግዜ ጥንሲ 
ብስሩዕ መግቢ ዓሳ ምስ ዝምገባ፡ ኣብ 
ዘይመዓልቱ ዝውለድ ህጻን ኣየጋጥመንን።
ፕሮቲን፡- ኣበርክቶ መግቢ ዓሳ ኣብ ጥዕና፡ 

ኣብ ኦሜጋ-3 ጥራይ ዝተሓጽረ ኣይኮነን። 
ዓሳ 16-20% ካብ ጠቕላላ ክብደቱ ፕሮቲን 

እዩ። ፕሮቲን ሓደ ካብ’ቶም ኣዝዮም ኣገደስቲ 
መኣዛታት ጥራይ ዘይኮነ፡ ኣብ ጥዕና ወዲ-
ሰብ’ውን ዘይነዓቕ ኣበርክቶ ይገብር። ፕሮቲን 
ብኣሚኖ ኣሲድ (aminoacids) ዝተባህሉ 
ደቀቕቲ ባእታታት ዝቆመ እዩ። ኣብ 
ግዜ ምሕቃቕ መግቢ ኣሚኖ ኣሲድ ናብ 
ፐፕታይድ (peptide) ዝተባህለ ኣብ ጥዕና 
ዓቢ ጽልዋ ዘለዎ ደቂቕ ባእታ ይዳቐቁ። 
ፐፕታይድ ኣብ ምንቅስቓስ ሀርሞናት ኣካላት 
ዓቢ ስራሕ ይዓምም። ብዝሒ ሽኮር ኣብ 
ደምን መስርሕ ሜታቦልነት (ሜታቦሊዝም) 
ኣብ ኣዕጽምትን መትንታትን ይቆጻጸር። 
ንዝተጎድኡ ቀያሕትን ጸዓዱን ዋህዮታት 
ደም ይትክእን ኣብ ዕብየት ኣእምሮን ኣካላትን 
ህጻናት ዝለዓለ ስራሕ ይፍጽም።
ማዕድናት፡- ኣብ መግቢ ዓሳ ዝርከቡ 

ማዕድናት፡ ኣብ ምሕላው ጥዕና ኣዕጽምቲ፡ 
ጭዋዳታትን መትንታትን፡ ከምኡ’ውን ኣብ 

ምጽራይን ምርጋእን ደም ልዑል ኣበርክቶ 
ከም ዝገብሩ ዝተፈላለዩ ክኢላታት ጥዕና 
ይሰማምዑ።
ቫይታሚናት፡- ቫይታሚን ቢ ዲንአ 

(DNA) ይሃንጽ፡ ጥዕና ሓንጐል ይሕሉ፡ 
ኣብ ምስራሕ ቀያሕቲ ዋህዮታት ደም፡ 
ምሕቃቕ መግቢ፡ ምዕቓብ ጥዑይ ቆርበትን 
መትንታት ምርኣይን ልዑል ኣስተዋጽኦ 
ይገብር። ቫይታሚን ኢ (E) ኣብ ኣካላት 
ወዲ ሰብ ንዝርከቡ ቪታሚን አን ሲን 
ይዕቕብ። ቫይታሚን ሲ ብምትክኽ ሽጋራን 
ካልእ ብዝተፈላለዩ ጠንቅታትን ንዝደረቑ 
ሰራውር ደም የለስልስን ናብ ንቡር ስረሖም 
ይመልስን።
ስለዚ ካብ ሓሚምምና ብሕክምና እንረኽቦ 

ጥዕና፡ መግቢ ዓሳ ተመጊብና እንውንኖ ጥዕና 
ስለዝበልጽ፡ እንተወሓደ ኣብ ሰሙን ክልተ 
ግዜ መግቢ ዓሳ ምምጋብ ነዘውትር። 

ጥቕሚ መግቢ ዓሳ ኣብ ጥዕና ወዲ-ሰብ                         

ትሕዝቶ ስጋ ዓሳ ብሚእታዊት (%)
መኣዛታት                           ትሕዝቶ

ማይ                               70%-80%
ፕሮቲን                               15-24%
ስብሒ                                1-22%
ካርቦሃይድሬይት                       < 0.5%
ማዕድናትን ቫይታሚናትን                1-2%  

ዓሚል ዝተበላሸወ ዓሳ ከይገዝእ ክገብሮም ዘለዎ ጥንቃቐታት
    ዓንደሚካኤል ሕድሩ

በዚ ኣብ ላዕሊ ዝተተቕሰ ረብሓታት 
ከይኮነ ኣይተርፍን ኣብዚ ግዜ’ዚ ዝበዝሑ 
ዓማዊል ኣንፈቶም ናብዚ ውሑስ (ብግቡእ 
ምስ ዝተሓዝን ዝዕቀብን) መኣዛዊ ምንጪ 
ኣዝዩ ብሉጽ ፕሮቲን ዝኾነ መግቢ ገይሮም 
ይርከቡ፡፡ ስጋ ዓሳ ወላ’ኳ እዚ ኩሉ ኣብ 
ላዕሊ ዝተጠቕሰ ረብሓታትን ብልጫታትን 
እንተሃለዎ፡ ካብ ኩሎም ዓይነታት ስጋ (ስጋ 
ጎባይ፡ ጠለ-በጊዕ፡ ሓሰማ፡ ደርሁ) እቲ ኣዝዩ 
ተነቃፍን ተኣፋፍን ዓይነት መግቢ ምዃኑ 
ግን ክፍለጥ ይግባእ፡፡ ኣብ ሓጺር ግዜ 
ተበላሽዩ ኣብ ጥዕና ሰባት ሓደጋ ድማ ስለ 
ዘውርድ ኣዝዩ ልዑል ጥንቃቐን ኣፍልጦ 
ምህላው ብቕዓትን ይሓትት፡፡
ዓሳ ከም ካልኦት እንስሳታት ማለት ከም 

ከብቲ፡ ጤለ-በጊዕ፡ ሓሰማን ደርሁን ኣብ 
ፈቐዶ ዕዳጋታትን ጎደናን ክሽየጥ ግቡእ 
ስለዘይኮነ፡ ከምኡ ምስ ዘጋጥም ግን፡ ወላ 
ብዓይኒ ክርአ ከሎ ጥዑይ እንተመሰለ፡ 
ብዓይኒ ሓቂ ግን ብብዝሒ ባክተሪያታትን 
ንሶም ዘዳለዉዎ ንጥዕና ጎዳኢ ዝኾነ መርዝን 
ብብዝሒ ኣብ ኣካላቱ ስለዝርከብ፡ ንመግቢ 
ክትጥቀመሉ ዘይውሑስን ሓደገኛን እዩ፡፡ 
ስለ’ዚ ከምዚ ምዃኑ ተረዲእካ፡ እቲ እንኮ 
ክውሰድ ዘለዎ ስጉምቲ ዓሳ ካብ ፍሉጥ 
ትካል ወይ ድኳን ዓሳ ምግዛእ እዩ፡፡ 
ፍሉጥ ትካል ወይ ድኳን ዓሳ ማለት፡ 

ዓሳ ኣብ ዓሚል ክሳብ ዝበጽሕ ወይ ዓሚል 
መጺኡ ክሳብ ዝገዝኦ፡ ኣብ ውሑስ መዕቆቢ፡ 
ፍርጅ ይኹን ዝሑል ክፍሊ፡ ኤለክትሪክ 
ኣብ ዘይብሉ ግዜ ከኣ በረድ ብምጥቃም 
ብግቡእ ብምዝሓል፡ ከጎዓዕዞ ከሎ ከኣ 
ኣብ ሳንዱቕ ዓሳ ብበረድ ብምርስራስ 
ኣብ መዝሓሊ ዘለዋ መኪና ብምጽዓን 
ንዓሚል ውሑስ ኮይኑ ክምዝበጽሕ ወይ 
ከምዝጸንሕ ስለ ዝገብር ወላ ሚእቲ ካብ 
ሚእቲ’ኳ እንተዘይተባህለ፡ ውሑስ’ዩ፡፡ 
ካብ ትካል ወይ ድኳን ዓሳ፡ ዓሳ ኣብ 

እትገዝኣሉ ግዜ’ውን፡ ብቕዓት ናይቲ ዓሳ 
በዞም ኣብ ታሕቲ ተዘርዚሮም ዘለዉ 
ኣገባባት መገምገሚ ጥሉል ዓሳ፡ ብዓይንና 
ብምርኣይ፡ በጻብዕትና ብምጥዋቕን 
ብምሽታትን ክኸውን ይኽእል ወይ ንዋና 
ትካል ተርሞሜተር ክህበና ብምውካስ፡ 
ንተርሞሜተር ናብ ውሽጢ ስጋ ዓሳ 

ብምውጋእ ዓቐን ምቖት ነንብብ’ሞ ክሳብ 
40ሰ ቅቡል ኮይኑ ካብኡ ንላዕሊ ምስ 
ዝኸውን ግን፡ እዚ ዓሳ ናይ ምብካል ዓቢ 
ተኽእሎ ስለ ዘለዎ፡ እንተዘይገዛእናዮ 
ይምረጽ፡፡ ነዚ ኣገበብ ምስ እንኽተል 
ዝተበላሸወ ዓሳ ናይ ምግዛእ ተኽእሎና 
ይጎድል፡ ብእኡ ክመጽእ ዝኽእል ሓደጋ 
ወይ ሳዕቤን ከኣ ኣዝዩ ይትሕት፡፡ 
ካብ ትካል ዓሳ፡ ዓሳ ምስተገዝአ 

ብቑልጡፍ ንገዛ ብምውሳድ፡ ብጽሩይ 
ማይ ጽቡቕ ገርና ብምሕጻብ፡ ካራን 
ጣውላን ብግቡእ ብምጽራይ፡ ፊለቶ 
ይግበር፡፡ ከይተሰርሐ/ከይተኸሸነ/ 
ክጸንሕ ምስ ዝድለ ኣብ ፍርጅ ወይ 
ብበረድ ብግቡእ ብምዝሓል ይዕቀብ፡ 
እንተዘይኮይኑ ብቐጥታ ክኽሸን ኣለዎ፡

ደረጃታት ብቕዓት ዓሳ

ኣካል 
ዓሳ

ኣዝዩ ብሉጽ (ቀዳማይ 
ደረጃ)

ብሉጽ (ካልኣይ ደረጃ) ሕማቕ/ንመግቢ ዘይበቅዕ

ቆርበት

ብሩህ፡ መበቖላዊ ሕብሩ •	
ዘይቀየረ

ኣዝዩ ብሩህ፡ •	
ዘብለጭልጭ ልፋጭ፡ 

ክትሕዞ ከለኻ ምሉቕ 

ምሉቅ ዝብል

ቁሩብ ህስስ/ ድብዝዝ •	
ዝበለ ሕብሪ ይህልዎ

ልፋጭ ድብን ዝበለ ወይ •	
ሃሳስ ጻዕዳ  ይቕየር

ባህርያዊ ሕብሩ ዝቐየረ•	
ልፋጭ፡ ብጭው ዝበለ ወይ •	
ሙጕሊ ይመስል

ዓይኒ

ንደገ ዝወጸ (ሓባጥ)•	
ኣዝዩ ንቑሕ ጸሊምን •	
ጻዕዳን ሕብሪ ዓይኒ

ቁሩብ ሕብጥ ዝበለ ወይ •	
ጸፊሕ

ድብዝዝ ዝበለ ሕብሪ •	
ይህልዎ

ንውሽጢ ዝጠንቦቐ ይኸውን•	
ሓባል፡ ጻዕዳ ወይ •	
ሓሙኹሽታይ ሕብሪ ይህልዎ

ነፋይ

ንቑሕ ሕብሪ (ኣብ •	
መብዛሕትኦም ቀይሕ) 

ይሕልዎ

ሕብሩ ቁሩብ ህስስ ዝበለ •	
ዉሑድ ንቑሕ ልፋጭ •	
ዘለዎ

ብጭው ዝበለ ሕብሪ•	
ጽዕድው ዝበለ ወይ ረሳሕ •	
ልፋጭ

ትረት 
ስጋ

ተሪር (ዘይጥወቕ)•	
ዝባኑ ከኣ ለማጽ•	

ቁሩብ ልምልም ዝበለ •	
(ተጠዊቑ ናብ ዝነበሮ 

ዝምለስ)  

ሉምሉም ምስተጠወቐ ኣሰር •	
ዝገድፍን ፈኲስን

ቅርፊት(ስከልስ) ብቐሊሉ ካብ •	
ቆርበት ብጥስ ብጥስ ይብል

ዝባኑ ጭምድድ ዝበለ•	

ጨና
መበቆላዊ ሽታ ጻህያይ •	
ባሕሪ

ድኹም ሽታ ጻህያይ ባሕሪ •	
ወይ ሽታ ዘይብሉ

ሕማቕ፡ ዝስርስር ዓይነት ጨና፡ •	
ዝመሽመሸ ዓይነት

፡ ኣብ ግዜ ምኽሻን ከኣ እኹል ዋዒ 
ካብ 700ሰ ንላዕሊ (እዚ ሙቐት’ዚ ወላ 
ንብምልኦም ባክተርያ እንተዘይቀተሎም 
ናብ ጉድኣት ከስዕብሉ ዘይክእሉሉ ደረጃ 
የውርዶም) ንውሑድ ደቓይቕ (ኣብ’ዚ 
ደረጃ ሙቐት ንኣስታት ሓደ ደቒቕ) 
ከምዝረክብ ብምግባር፡ ምስ ወረደ ክሳብ 
ኣዝዩ ዝዝሕል ከይተጸበኻ እንተተኻኢሉ 
ብምልኡ እንተሃለኸ ጽቡቕ፡ ዝተርፍ 
እንተሃልዩ ግን ብቕልጡፍ ኣብ ግቡእ 
ዛሕሊ ምዕቃብ ማለት ኣብ ውሽጢ ክልተ 
ወይ ሰለስተ ሰዓት ትሕቲ 100ሰ ከም 
ዝዝሕል ምግባር፡፡ 
ዝተኸሸነ ዓሳ ኣብ ዛሕሊ ከይተቐመጠ 

ልዕሊ ሰዓት ክጸንሕ ኣይግባእን፡፡ መዝሓሊ 
ኣብ ዘይብልና ግዜ ግን ሕማም ከስዕቡ 

ዝኽእሉ ባክተሪያል ስፖርስ (bacterial 
spores) ከየብቍል፡ ሙቐት ልዕሊ 600ሰ 
ብምግባር ክዕቀብ ዝከኣል’ኳ እንተኾነ፡ ኣብ 
ግብሪ ግን ኣዝዩ ከቢድ ኣዩ፡፡ ነዚ ተኸሺኑ 
ተቐሚጡ ዝጸንሐ ዓሳ ኣብ እንጥቀመሉ፡ 
እንደገና ናብ 700ሰ ብምማቝ ኣዝዩ 
ከይዝሓለ ክብላዕ ኣለዎ፡፡ 
ኣብዚ ክዝንጋዕ ዘይብሉ’ውን ዓሳ ኣብ 

ፍርጅ ኣብ እነቐምጠሉ፡ ዝተመስርሐ ዓሳ 
(ፊለቶ ወይ ዝተኸሸነ) ምስ ዘይተመስርሐ 
(ምስ ቆርበቱን ርእሱን ዘሎ) ብሓደ ወይ 
ተተናኺፉ ክቕመጥ የብሉን፡፡ ምኽንያቱ 
ባክተርያታትን ካልእ ርስሓትን ካብ’ቲ 
ዘይተመስርሐ ናብቲ ዝተመስርሐ ክሰጋገር 
ስለዝኽእል፡ በበይኖም ፈላሊኻ ምቕማጦም 
ይምረጽ፡፡

ምንጪ፡ ዝተፈላለዩ ጽሑፋት
ብምትሕብባር ሚኒስትሪ ሃብቲ ባሕሪ ዝዳሎ ዓምዲ

  ኣብ ሓይልታት ምክልኻል ዝርከቡ 
ወተሃደራት ከምቲ ናይ ኩሉ ግዜ ዝገብርዎ 
ናይ ደም መርመራ ብደረጃ ምክልኻል 
እናተኻየደሎም ከሎ፡ በላይ ናብ ሚካኤል 
ጽግዕ ኢሉ “ኣንታ ሚኪ ዓርከይ ኣነስ ሎሚ 
ይወጻዶ ኢልካኒ ኢኻ?” ኢሉ ሕሹኽ 
በሎ። ፍርሒ ውሽጡ ልዕሊ ቃላቱ ኣብ 
ኣካላቱ ይንበብ ነበረ። 
  “ኢሂ እንታይ ዝፈጸምካዮ ነገር ኣሎ 

ድዩ?” ዕትብ ኢሉ ሚካኤል ሓተቶ።
   “ድሕሪ ዝገበርናዮ መርመራ ክልተ 

ግዜ ተጋግየ ነይረ፡” ነቲ ኮነ ኢሉ ዝፈጸሞ 
ተግባር ናብ ጌጋ ከጸግዖ ሃቀነ።
  “ኮነ ኢልካዶ ፈጺምካዮ ወላስ 

ተጋጊኻ?” ዘረባ በላይ ቅጭ ስለ ዘምጽኣሉ 
ገጹ እስር ኣቢሉ ጠመቶ።
  “ኣንታ ማይክ እንዳ ፈለጥካ’ባ ከም 

ዘይፈለጥካ ኣይትኹን። ኮነ ኢለ’ምበር 
ፈጺመዮ።” ብዘረብኡ ዝሓፈረ ክመስል 
ድንን ኢሉ መለሰ።
  “እሞ እንታይ ደኣ ኮነ ኢልካ 

ዝፈጸምካዮ ክነሱ ሕጂ ጌጋዶ ስሕታን 
እናበልካ ተመኽኒ። እቲ ውጽኢት ከኣ 
ድሕሪ መርመራ ዝርከብ’ዩ። ወይ ነጻ 
ትጸንሕ ወይ ድማ ናይቲ ዝፈጸምካዮ 
ተግባር ጻምኡ ትኽፈል፡” በለ ሚካኤል።
  “እንታይ ኢልካ?” ኣብ መንጐ ዘረብኡ 

ኣትዩ ብስንባደ ኮለፎ በላይ።
  “እንታይ ኴንካ ትስንብድ ደኣ፡ ኩሉ 

ግዜ ናይቲ ንፍጽሞ ተግባር ኢና ዓስቢ 
ንቕበል፡” ሚካኤል ዘይኣመሉ ሕርቕ ኢሉ 
ተዛረቦ። ብዙሕ ግዜ ይምዕዶ ከም ዝነበረን 
ንማዕድኡ ጸማም እዝኒ ሂቡ ይዕንድር ከም 
ዝነበረን ዘከረ። ኣብ መንጐ ዕላሎም ተራ 
ናይ ሚካኤል ስለ ዝበጽሐ ገዲፍዎ ብምሉእ 
ርእሰ-ተኣማንነት ንውሽጢ’ቲ መመርመሪ 
ክፍሊ ኣተወ። ካብ ኪዳኑ ወጻኢ ዘይሩ 
ስለ ዘይፈልጥ ፍርሂ ዝምልከቶ ኰይኑ 
ኣይተሰምዖን። 
  ዝተቐበለቶ ነርስ “ከመይ ውዒልካ?” 

ድሙቕ ፍሽኽታ ለጊሳ ኮፍ ክብል 
ሓበረቶ።
  “ከመይ ትዀኒ?” ንሱ’ውን ብግዲኡ 

ዓጸፌታ መለሰ። 
  “ሚካኤል በዓል ሓዳር ዲኻ?” 

ቅድሚ ንሱ ምምላሱ ኣብ ጸጋመይቲ 
ኢዱ ዝነበረት ናይ ቃል ኪዳን ካትም ርእያ 
መልሲ ረኸበት።
  “እወ በዓል ሓዳር’የ፡” መለሰ 

ሚካኤል።
  ቈልዑትከ ወሊድካዶ?”
  “እወ ወሊደ፡ ክልተ ቈልዑ 

ኣለውኒ።”
  “ኣዝዩ ጽቡቕ፡ በል ስራሕና ክንጅምር፡

” ብምባል ካብ ጻብዑ ደም ወሲዳ ‘ወዲእካ 
ኣለኻ’ ኢላ ኣፋነወቶ።
. . .
  ሚካኤል ተስፋይ ይበሃል። ኣብ 1975 

ኣብ ከባቢ ናይ ኣስመራ ዝርከባ ዓድታት’ዩ 
ተወሊዱ ዓብዩ። ዋላ’ኳ ትምህርቲ ዘይቆጸረ 
ካብ ሓረስቶት ስድራ ዝተወልደ እንተዀነ፡ 
ሳላ ብንእሽቶኡ ናብ ገድሊ ዝተጸንበረ፡ 
በሊሕን መስተውዓልን ክኸውን በቒዑ’ዩ። 
እቲ ጸባ ጸገብ ነብሱ ምስቲ ድልዱል 

ተኽሊ ሰብነቱ ግሩም ይገብሮ። ኣብ 
ኩሉ ነገራት ዘለዎ ስፍሕ ዝበለ ኣረኣእያ 
ብብጾቱ ፍትውን ምስጉንን ካብ ዝገበሮ’ዩ። 
ብንእሽቶኡ ከሎ ናብ ገድሊ ስለ ዝወጸ 
ዝበዝሐ ዕድሚኡ ኣብ ውትህድርና’ዩ 
ኣሕሊፍዎ። ጥበብ ምስኡ ዝተወልደት 
ሚካኤል፡ ግዜ ኣብ ዝረኸቦ ብገመድ ገይሩ 
መናብር፡ ዓራዉቲ ይሰርሕ። 
  ሚካኤል ካብ’ታ ሓሙሽተ ትንፋስ 

ዘፍረየት ስድራ በይኑ ወዲ ስለ ዝዀነ 
ስድራቤቱ ዕረፍቲ ኣብ ዝመጾም 
እዋን ብዘይካ ተመርዖ ካልእ ቃል 
ኣይዛረብዎን’ዮም። ዘረባ ምስ በዝሐ ድማ፡ 
‘ሕራይ ኢሉ ቃሎም ክመልእ ድልው ኰነ። 
ወለዲ ሚካኤል ብሓጐስ ‘እልልል’ በሉ። 
ጓል ጐደቦ ዓዲ ድማ ኣምጽእሉ። እኽለማይ 
ፈሲሱ ሃገርገር ዝብል ዳስ ተሰርሑ ገፊሕ 
ውራይ ሓለፈ። ሚካኤል’ዉን ወላ’ኳ 
በዓልቲ ቤቱ እንትዀኖ ጐርዞ ወለዱ 
እንተመረጽሉ፡ መርዓቱ ኣዝያ ምልክዕትን 
ወሓለን ብምዃና ቀልቡ ክትሰልብ ግዜ 
ኣይወሰደላን። ሕጽኖት ከይተረድኦም 
ተወዲኡ ሚካኤል ንቦትኡ ዝምለሰሉ ዕለት 
ስለ ዝኣኸለ፡ ንመርዓቱን ስድራቤቱን ተፋንዩ 
ናብ ኣሃዱ ተመልሰ። 
  ሚካኤል ሳላ ፋሕተርተሩ ሓዳር 

ኣይከበዶን። ኣብ ሓሙሽተ ዓመቱ’ውን 
ኣቦ ክልተ ቈልዑ ኰነ። ንሰናይት ድማ 
መውዓሊ ክኾና ብምባል ዱኳን ከፈተላ። 
. . .
  ድሕሪ ደም መርመራ ምክያዶም፡ 

ንነብሶም ዝጥርጥርዋ ኣባላት ‘እንታይ 
ኰን’ዩ ዉጽኢትና?’ ብዝብል ስክፍታ 
ፈጺሞም ቅሳነት ኣይረኸቡን። ሚካኤል ግን 
ንነብሱ ጽቡቕ ገይሩ ይፈልጣ ብምንባሩ 
ኣይተሻቐለን። 
ኩሉ ኣባል ኣብ ቦታ መንገሪ ውጽኢት 

ተረኽበ። ክስቶ ናጻ ዝዀነ ደኣ ኣነ ከመይ 
ገይረ ክሓምም እናበለት ሰብ ትሒም 
ትሒም ክትብል ጀመረት። 
ሚካኤል’ውን ከም ሰቡ 
ተርትኡ ኣኺሉ 
ኣተወ። 
  “ሚካኤል፡ 

ኤች ኣይ ቪ ኣለካ 
እንተትበሃል እንታይ 
ምገበርካ?” ውጽኢት 
ቅድሚ ምንጋሩ ሕቶ ቀረበሉ።
  “ኣለካ 

እንተዝበሃል ደኣ’ሞ እንታይ ክብል’የ፡ ኣብ 
ዝዀነ ተዛሪብካ ዝመጽእ ፍታሕ ስለ ዘየለ 
ንዝወረደኒ ኣሜን ኢለ ምተቐበልክዎ፡” 
ድምጹ ኣትሕት ኣቢሉ መለሰ።
  “ጽቡቕ ኣለኻ ሚካኤል። እቲ ዝበለጸ 

ፈውሲ ናይዚ ሕማም ምቕባል’ዩ፡” በለ 
ውጽኢት ዝነግሮ ናይ ሕክምና ክኢላ። 
እቲ በዓል ሞያ ዉጽኢቱ ምስ ነገሮ እንታይ 
ዓይነት ስምዒት ከም ዝስምዖ ስለ ዝተረድአ 
ደፊሩ ክነግሮ ዓቕሚ ሓጸሮ። ወላ እቲ 
ውጽኢት ንባዕሉ’ዩ ገሪምዎ። ኣብታ ኣሃዱ 
ካብቶም ብስነስርዓት ዝጓዓዙ ሚካኤል 
ሓደ’ዩ። “እሞ ሚካኤል ኣብ ደምካ 
ኤች.ኣይ.ቪ ተረኺቡ ኣ..ሎ” 
  “እንታይ ኢልካ?” ብስንባደ ኣብ 

መንጐ ዘረብኡ ኣትዩ ኰለፎ። 

  “ኣንታ ሚካኤል እንታይ ኴንካ 
ትስንብድ፡ ከምቲ ኣቐዲምካ ዝበልካዮ 
ምቕባል’ዩ ፈውሱ።” 
  ሚካኤል፡ ክልተ ኣዒንቱ ንብዓት ኮረር 

ኮረር ኣበላ። “ምስ መን ተራኺበ ክሓምም?” 
በለ ጋን ኰይንዎ በቲ ውጽኢት። ‘እሞ 
ሰናይት ዘምያ ክትከውን ትኽእልዶ?’ ምስ 
ነብሱ ተዛረበ።
. . .
  ሚካኤል፡ እቲ ናብ ቂሒ ዝኸደ 

ሕብሪ ገጹ ጸለሎ መሲሉ’ዩ። ጸጒሪ ርእሱ 
ከይተመሸጠ ዓመታት ዝገበረ ይመስል ነበረ። 
ናይ ኣእምሮ ሕሙም’ምበር ዘይፈልጦስ 
ጥዑይ’ዩ ክብሎ ኣየድፍርን። ድሕሪ’ታ 
ውጽኢት ዝተነግረላ ዕለት ፈጺሙ ቀሲኑ 
ደቂሱ ኣይፈልጥን። ደቂ ኣሃዱኡ ከጸናንዕዎ 
ፈቲኖም ክሰምዖም ኣይከኣለን። ውጽኢት 
ናይ ዝነገሮ ሰብ ድምጺ፡ ‘ኤች.ኣይ.ቪ 
ተለኺፍካ ኣለኻ’ ዝብል መቓልሕ እናመለሰ 
ኣብ እዝኑ ይመጾ። እቲ ኩነታት እናኸፍአ 
ምስ ከደ ኣሃዱኡ ንሓደ ወርሒ ዓዱ ኣዕሪፉ 
ክመጽእ ፈቐድሉ። ሚካኤል ገጽ ሰበይቱን 
ደቁን ምርኣይ ማለት ባዕልኻ ሞት ምእዋጅ 
ኰይኑ ስለ ዝተሰምዖ ‘ኣይከይድን’የ’ ኢሉ 
ኣቕበጸ። ትእዛዝ’ዩ ምስ ተባህለ ግና ተበገሰ።
  ሰናይት ምምጻእ በዓል ቤታ ምስ ሰምዐት 

ማይ ንነብሱ፡ መግቢ፡ ቡን ክትቀራርብ 
ሸበድበድ በለት። ተጸሊኡኒ ኣሎ ከዕርፍ 
ስለ ዝበላ ግን ‘እዛ ግናይ ዓሶ’ያ ትኸውን 
ብምባል’ ንትእዛዙ ኣኽበረት። 
  መሬት ከም ዘይወግሕ የለን ንርእሳ 

ክትብል ወግሐት። ሰናይት ናፍቖት ናይ 
ሚካኤል’ኳ እንተነበራ ሓሚሙ’ዩ ዘሎ 
ብምባል ሕግብግብ ኣይበለቶን። ሚካኤል’ውን 
ኣይኰነን ምስኣ ርክብ ክፍጽም ኣብ ጐና 
ምሕዳሩ’ውን ኣሻቒልዎ’ዩ ሓዲሩ። ኣብ 
ቦትኡ ከሎ ደቂ ኣሃዱኡ ውጽኢት ናይ 
ምክልኻል ኣይእመንን’ዩ። ደምካን ስምካን ስለ 
ዝገላብጥዎ ዘይውጽኢትካ ይመጸካ’ዩ እናበሉ 
ከዕልሉ ከለው ይሰምዕ ስለ ዝነበረ፡ ናቱ 
ድማ ከምኡ ክዀ ነ ሉ 
ተመነየ። ኣ ብ 

ዓራት 
ከ ም 

ልሙስ ተጋዲምካ 
ምውዓል ናተይ ኢሉ 

ተተሓሓዞ።
  ሰናይት እቲ ወላ ሓሚሙ 

እንከሎ ሰለይ እናበለ ሓዀት ዝብል በዓል 
ቤታ ኩነታቱ ገረማ። ካልእ እንተተረፈ 
መግቢ ኣይኣብን’ዩ። ገጹ ከሰል መሲሉ 
እቲ ድልዱል ኣካላቱ’ውን ብሓሳብ ረገፈ። 
ዘዝረኣዮ ሰብ ሕክምና ዘይትኸይድ ኢሉ’ኳ 
እንተተማሕጸኖ ሚካኤል ግና ጸገሙ ስለ 
ዝፈልጥ ጸማም እዝኒ ሃበ። ካብ ኩሉ ዝኸፍአ 
ድማ ናይ ሕማሙ ዘይኰነ፡ ካበይ ከም 
ዘምጽኦ’ዩ ኣሸጊርዎ። ሽግሩ ንወላሓደ ሰብ 
ኣየካፈለን። ሓደ መዓልቲ ግን ገለ መፍትሒ 
እንተሃቦ ንዓርኩ ኣካፈሎ።
  “ብዘይካ ምስ ሰናይት ተራኺብካ ከም 

ዘይትፈልጥ ርግጸኛ ዲኻ?” ዓርኩ ኣጥቢቑ 
ሓተቶ።  
 “ጠባየይ ኣጸቢቕካ ትፈልጠኒ ኢኻ? ካብ 

ሰናይት ሓሊፈ ምስ ወላ ሓንቲ ጓለንስተይቲ 
ዘይረ ከም ዘይፈልጥ ድማ ጽብቕ ገይረ 
እፈልጥ’የ።”
  “ጽቡቕ ጌርካ ክትዝክር ፈትን። ምናልባት 

መስተ ሰቲኻ ተጋጊኻ ከይትኸዉን።”
  “ተኽለ!” ኣብ መንጐ ዘረብኡ ተቖጢዑ 

ኰለፎ ንዓርኩ። “መስተ ከም ዘይሰቲ 
ኣጸቢቕካ እናፈለጥካ። ካብ ሰናይት ወጻኢ 
ይትረፍ ብተግባር ብዓይነይ’ውን ስሒተ 
ኣይፈልጥን’የ።”
  “እሞ በየን ደኣ መጺኡ ክንብሎ?” 

ዓርኩ’ውን ኣብ መዋጥር ኣተወ።
  “እመነኒ ተኽለ ዓርከይ። እዚ ሕማም 

ናባይ ክመጽእ ፈጺመ ሓሲበዮ ኣይፈልጥን’የ፡
” ንብዓት ኣዛረየ ሚካኤል። 
  “እሞ ንሰናይት ዘይነመርምራ፡” ሰጋእ 

መጋእ እናበለ’ዩ ነታ ቃል ኣውጺእዋ 
ተኽለ።
  “ተኽለ፡ ሰናይት ናጻ ሰብ’ያ፡” ቀልጢፉ 

ነቲ ሓሳብ ተቛወሞ።
  “ሚካኤል፡ ዓሻ ኣይትኹን ንስኻ 

ዝፈጸምካዮ ነገር ካብ ዘይሃለወ ብኣኣ’ውን 
መጺኡ ክኸውን ይኽእል’ዩ።”
  “በጃኻ ተኽለ እዚ ሓሳብ ትፉ በሎ። 

ንሳ ደኣ ቈልዑት ክትኣሊ ንሕማቕ ነገር 
ኣበይ ከተርክበሉ ኢልካያ። ኣነ ከኣ ብጣዕሚ 
ይኣምና’የ” በለ ሚካኤል።

ሕነ

         . . .
  ሚካኤል ካብ ዕረፍቲ ካብ ዝመጽእ ምስ 

ሰበይቱ ርክብ ዝባሃል ኣይፈጸሙን። ሰናይት 
ክትቀርቦ ሓንሳብ ደኺመ ሓንሳብ ርእሰይ 
ሓሚመ እናበለ ካብ ሕቑፋ ይሃድም ነበረ። 
እንተዀይንሉ፡  እቲ ሕማም ብምስጢር 
ሒዝዎ ክቕበር’ዩ ዝምነ። ሓደ ምሸት ደቂሶም 
እንከለው፡ ሰናይት እንታይ’ዩ ካባይ ዘህድመካ 
ዘሎ?” ብምባል ብሕቶ ኣዋጠረቶ።
   ሚካኤል ዝምልሶ መልሲ ስለ 

ዘይነበሮ “ስለዝተጸልኣኒ’የ እምበር ብኻልእ 
ኣይኰንኩን፡” ብምባል ኣቕበጻ።
  “ቅድሚ ሕጂ’ኳ ትሓምም ኔርካ ኢኻ። 

ግን ርክብ ንፍጽም ኔርና ኢና። ናይ ሎሚ 
ፍሉይ ዝዀነሉ ምኽንያት እንታይ’ዩ?’’ 
ሕቶኣ ቀጸለት። “ቅርብ ክብለካ እንከለኹ 
ትሃድም ዘለኻ ንዓይ መኒኻ ካልእ ስለ 
ዝለመድካ ጥራይ ኢኻ፡” ርእሱ ዘሕምም 
ዘረባ ተዛረበቶ። 

            ይቕጽል ...

  ትዕግስቲ መንግስቱ 
            ክ/ሰ 11

ሩፍ
ታ ኩርናዕ ካርቱን 

ጥዑምዝጊ ተስፋይ

ብኣረጊት ፊስቶ ዝተረቅዐ ልዳት ፈግ 
ኢሉ ብሓይሊ ተኸፍተ። ሶናይ፡ ካብ 
ዓራት ነጢራ ድሕሪ ምትንሳእ፡ ውኖኣ 
ኣጥፊኣ ኣብ ምድሪ ቤት ተሰጥሐት። 
“ሶናይ. . .ሶናይ. . . ትሰምዕኒ ኣለኺ?” 

መብረ፡ ከበራብራ ብሓይሊ ነውነዋ። ኣብ 
ጥቓኡ ካብ ዝጸንሖ ታኒካ ማይ ኣብ 
ግንባራ ባህብሃላ። 
ኣዒንታ ከፊታ ንመብረ ምስ ረኣየቶ፡ 

ንብዓታ ከም ውሕጅ ጀለም በለ። 
“መብረ. . . ኣታ መብረ! የፍ. . . 
የፍቅረካ’ኳ’የ፡ ዋይ ኣነ ቅርስስቲ!” በለት 
ቃላታ ብሕንቕንቕታ እናተኾላለፈ።   
ሕርቃኑ ብመልክዕ ሕንሕንታ ካብ ኣፋ 
መላሊሱ’ኳ እንተ በነነ፡ ንጣዕሳኣ ዝመልስ 
ግን ኣይነበረን። በቃ፡ ምስ’ቲ ካብ ኮተቴኣ 
ዝፈለመቶ ስራሕ ምንዝርና መንዚዑ ኣብ 
ልቡ ዘዕረፋን ኣብ ትካሉ ከም እትሰርሕ 
ዝገበረን መብረ ዘሕለፈተን ምቁራት 
ኣዋርሕ ድሮ ክትናፍቐን ጀመረት። ኩሉ 
ነገር ዘብቅዐ መሰለ። 
ኣርካን ብብዕጉጉ ኣብ ዓራት ተዓኒዱ 

ተረፈ። ዝዀነ ዘረባ ዘድልዮ ኣይመሰሎን። 
ናይ ኣዋርሕ ቃንዛኡ ብናይ ደቓይቕ 
ስራሕ፡ ሚዛን ሓይሊ ናብኡ ከም ዝዘዙ 
ስለ ዝገበረ። ናይ ዓመታት ስዕረቱ ብናይ 
ቋሕ ሰም ፍጻመ ናብ ዓወት ብምልዋጡ 
ዓቢ ደበስ ኰይኑ ተሰመዖ። ኣብ ዝኸዶ 
ዝስዕሮ መብረ እቲ እንኮ ነበረ። 
“ድሓን ካልእ ኣይትሕሰቢ ሶናይ፡ ስራሕ 

ከይኣተኺ ምስ ደንጎኺ ተሻቒለ እኳ’የ 
መጺአ። ተንስኢ’ሞ ልብስኺ ቀይሪ” 
ኩነታት ናይ’ቲ ቤት ምስ ረኣየ ክኣምን 
ኣይከኣለን። እቲ ንኣዋርሕ ነጺሁ ዝነበረ 
ቤት፡ ናብ ግዕዘይ፡  ሶናይ ድማ ናብ’ቲ 
ድሮ ዝረስዓቶ ወልፊ ኣብ ሓደ ለይቲ 
ምምላሶም ኣተሓሳሰቦ። 
“በጃኻ መብረ፡ በጃኻ ኣይትግደፈኒ!” 

ድሕሪ መብረ ምስ ኣርካን ክትጽመድ 
ቅጅል ስለ ዝበላ፡ ንኣብራኹ ኣትሪራ 
ሓዘተን። ገጻ ናብ ኣርካን ጠውያ ብዓይኒ 
ጽልኢ እናጠመተት፡ “ብርግጽ ዝተዓወትካ 
ይመስለካ ይህሉ። ዓወትካ ክዉን ክኸውን 
ግን ኣነ’ውን ምሳኻ ክዕወት ነይሩኒ። ንዓይ 
ግን ኣብ ዓዘቕቲ ሸሚምካኒ።” ገጻ ርሃጽ 
ታህታህ ኣበለ። “እንታይ ኰን በዲለካ! 
ምስ መብረ’ኮ ፍቕርና ኣብ መፈጸምታ 
ከነብጽሖ ዝተቓረብና ሰብ ልብታት ኢና። 
ንኣርካንን ነታ ኩሉ ዝወነነትዮ ጽቡቕ 
ነገራት ዝመንጠለታ ለይቲን ረገመቶም። 
ኩሉ ነገር ብኸመይ ከም ዝተፈጸመ፡ 
ፍጹም ክስወጣ ኣይከኣለን።
“ሶናይ፡ ኣብ ዓውዲ ፍቕሪ ዝረታዕክኒ 

ናይ መጀመርታ ቈንጆ እኳ ኢኺ።” 
ኣርካን፡ ብፍሳሃ ናብ መብረ ድሕሪ 
ምጥማት፡ “ኣብ ትካልካ ዕብየት ከም 
ዘይረክብ ትገብር ዘለኻ ንስኻ ጥራይ 
ኢኻ።” ኣዒንቱ ንሕርቃኑ  ዝገልጽ 
ክመስል ፈጠጥ እናበለ፡ “ክገርመካ 
ዘይከም ካልእ ግዜ ሎሚ ተሳዓሪ ንስኻ 
ኢኻ። መብረ ተማሃሮ እንከለና ‘ዝቕንዞ 
ሰብ ስለ ዘደንግጸኒ ሓኪም ክኸውን’የ’ 
ምስ በልኩኻ፡ እንታይ ኢኻ’ሞ ኢልካኒ?” 
ክዝክር ከም ዝደለየ ንላዕሊ ኣንቃዕረረ። 
“‘እሞ ዝቕንዞ ሰብ ከተድሕን እምበር፡ 

ንባዕልኻ ካብ ቃንዛ ክትድሕን ሓሲብካ 
ኣይትፈልጥን። መቸም ክቕድመካ ከለኹ 
ዝስመዓካ ቃንዛ ይርደኣኒ’ዩ። ካብ’ዚ ቃንዛ 
ንኽትድሕን ግን ተሓጋጊዝና ክንመሃር 
ጥራይ እዩ ዘለና።’ ኢልካ ክትሕጭጨለይ 
ይዝከረካዶ?” ኣርካን ምራቑ ውሕጥ 
ኣቢሉ፡ “መብራህቱ ደሓን ሕጂ 

ሶናይ፡ ስምዒታ ክትቈጻጸር ኣይከኣለትን። 
ሀይ ኢላ እንተ ተጉርዕ እውን ሕርቃና 
ዝዝሕል ኣይመስልን ዝነበረ። ዝዓቕማ 
ካብ’ታ ጸባብ ገዛ ክትወጽእ ፈተነት። 
እንተ ዀነ ግን ኣእምሮኣ ሕሉፍ ገበናት 
መዳቕስታ እናሰኣለ ምንቕ ምባል ከልኣ። 
በብቅሩብ ዝጀመረ ዝኽሪ፡ ዝዓበየ መልክዑ 
ሒዙ ኣብ ቅድመኣ ተገተረ። 
ከባቢ 1፡30 ድሕሪ ቀትሪ፡ ኣቢሉ 

ይኸውን፡ ቦርሳኣ ተኾልኲላ ካብ ቤት 
ትምህርቲ ናብ ገዝኣ ኣብ ዝበጽሓትሉ፡ 
ዘይትፈልጣ ወታሃደራዊት መኪና ኣብ 
ኣፍደገ ገዝኦም ጸንሓታ። ነታ መኪና 
ኣቓልቦ ከይሃበት፡ በቲ ክፉት ዝጸንሐ 
ቀጽሪ ቤቶም ኣዒንታ ምስ ለኣኸት፡ 
ዘጋጠማ ምርኢት ምሉእ ዕድመኣ ትርስዖ 
ኣይኰነን። ክልቲኦም ወለዳ ኣብ ምድሪ 
ተሰጢሖም፡ ካብኣቶም ዝፈሰሰ ደም 
ንመሬት ቀይሕ ሕብሪ ኣልቢሱዎ ነበረ። 
ብኡ ጥራይ ዘይዓገበ ወታሃደር ደርጊ፡ ንዓቢ 
ሓዋ እውን ደጋጊሙ ክወግኦ ተዓዘበት። 
ንሱ እውን ከም ዝቐደሙ ወለዱ ራዕ 
ኢሉ ክወድቕ ረኣየቶ። ኣብ ዓለም በይና 
ምትራፋ ዘረጋገጸት ክትመስል፡ ኣምሪራ 
በኸየት። ሽዑ ንሽዑ ድማ ቦርሳኣ ደርብያ፡ 
ካብ’ቲ ዝዓበየትሉ ገዛውቲ ተሰወረት። 
ንኣርባዕተ ዓመት ከም ስርሓ ዝረኣየቶ 

ምሕጻብ ምለሊኽ ምስ ኣሰልቸዋ እያ 
ድማ፡ ጓል 16 ዓመት ምስ ኰነት፡ ኣነ 
ዝበለት ኣመንዝራ ኰይና ንሰለስተ ዓመት 
ካብ ኢድ ናብ ኣፍ ዝዀነ ሂወት ትመርሕ 
ዝነበረት። ሶናይ፡ ካብ’ታ ስድራኣ ዝሞቱላ 
መዓልቲ እትኸፍእ መዓልቲ ክትህሉ 
ግምት ኣይነበራን። ነታ ሕማቕ  መዓልቲ 
ካልኣይቲ ምሸት ክትውሰኻ ሓሲባቶ 

ፍቕሪ ናይ’ታ ጎርዞ፡ ሩዑ ጠቕሊሉ 
ኣብ ልብኻ ጎጅኡ ሰሪሑ ኣሎ። 
ንሳ ክምስ እንክትብለካ፡ ጸሓይ ኣብ 
ኣስናና ከም ዝበረቐት፡ ጸላም ውሽጥኻ 
ቅንጥጥ ክብል ከሎ ይስመዓካ። ኩርይ 
ክትብል ከላ ከኣ፡ ጽባቐ ዝወሰኸት 
ኰይኑ ይስመዓካ’ሞ፡ መመሊስካ ባህጊ 
ትውስኽ። ውሽጥኻ እናተቐልወ፡ 
ህርፋንካ እናነውነወካ ደድሕሪኣ 
ትስዕብ። ፍቕሪ፡ ንኣዒንትኻ 
ግስም፡ ንልብኻ ሽንክር 
ምስ ኣበሎ እንትርፎ’ቲ 
ንኣዒንትኻ ዝጎልበበ 
ጽባቐ ገለ’ኳ ነይትርኢ! 
እታ ጎርዞ፡ ፍጽምቲ 
እያ። በሰር የብላን! 
ንዓኻ።
 

“ሕንጥሸው. . .” እንተ በለት፡ ምቁር 
ሙዚቃ ከም ዝሰማዕካ፡ ጽውግውግ 
እንተ በለትልካ ፍቕሪ እናጨንጎዐት 
ከም ትሃድም፡ ወለላ ዝዀነ ቃንዛ 
ጸይርካ እግሪ-እግራ ጉያ! ክውል 
እንተ ኢላትካ፡ ዓለም ብምልእታን 
ንስኻን ከም ዝጠፋእኩም፡ ኣድማስን 
መንቀራቕሮን ትፍትሽ። “ፍቕሪ 
ሕሱም!” ድዮም ዝበሉዎ! “ፍቕሪ 
ጥዑም” ድማ ይበሃል። ኣበራታ ዝኣሪ 
ሰብ ኣብ ጥቓኻ እንተ ሃልዩ፡ ኣቤት 
ገይርካ እትጸልኦ! “ኣየውዕለና!” 
ምባል ይሓይሽ። 
ድርሰትካ፡ ከም’ታ ጎርዞ ብሓያል 

ፍቕሪ ክቕፍደካ ከሎ ከኣ ዝገደደ። 
ዝሃነጽካዮም ፊደላት፡ ቃላት፡ ምሉኣት 
ሓሳባት. . . ሓንሳብ ኣብ ልብኻ ምስ 
ተሰመሩ፡ ትንክፍ እናኸተብሎም 
ሸቕ እና’በሉ፡ ኢድካ ንኽትእክብ 
የገድዱኻ። ከም ፍጹም ዝዀነ ቅብኣ፡ 
ኣብ ኣእምሮኻ ስለ ዝወረቕካዮም፡ 
ኢንታኦም ኣብ ጥቓኻ ኣይክትረኽቦን 

ኢኻ። ሽዑ ብዛዕባ ኣበራት ናይ 
ጽሑፍካ ብጩቕ ዝብል ሰብ እንተ 
ተረኺቡ፡ ኣብ ውርደቱ ኣየውዕለና!  
ስእሊ- ሓሳባትካ ሕንጥጥ ኣቢልካ 

ምስ ወዳእካ፡ ንኣንበብቲ ምርኣይ ባህ 
ከም ዝብለካ መቸም ፍሉጥ እዩ። 

“ይበል ጽሕፈት - 
ብስራሕካ ኣመና 
ተመሲጠ. . .” ዝብል 
መልሲ ከም ትሑዝ 
ኢኻ እትወስዶ። 
ምኽንያቱ፡ ኣባኻ 

ሓያል ፍቕሪ 
ዘ ሕ ደ ረ 

ዛ ን ታ ፡ 

ንኹሉ ሰብ ብፍቕሪ ጋሕ ከም ዝብሎ 
እምነት ኣለካ። “ኣይፈተኹዎን” 
ዝብል መልሲ እንተረኺብካ ግን 
ክንዮ ትጽቢትካ ስለ ዝኸውን ወይ 
ንበዓል ርኢቶ ክትጸልኦ ኢኻ፡ ወይ 
ድማ ናይ ሞራል ውድቀት ክስመዓካ 
እዩ። እሞ ቅድሚ ምጽሓፍካ ይኹን 
ድሕሪ ምጽሓፍካ፡ ናይ ሰባት ርኢቶን 
ነቐፌታን ንኽትቕበል ትብዓት 
ክህልወካ ከም ዘለዎ ሓሲብካዶ 
ትፈልጥ! እወ! እንተስ ክእርሙኻ፡ 
እንተስ መረዳእታኦም ከስተኻኽሉ 
ንስኻ ክትእርሞም፡ ትብዓት 
የድልየካ። ግና፡ ጌጋኻ እናተረደኣካ፡ 
ንኸይትምለኽ ክትብል ጓል 
መንገዲ እናፈጠርካ ኣብ ሓሸውየ 
ኣይተእትዎም። ጉድለት ምቕባል 
መግለጺ ትብዓትካ ደኣ’ምበር፡ 
መግለጺ ውርደትካ ኣይኰነን። ትባዕ፡ 
ንእንታይነትካን ዓቕሚ ድርሰትካን 
ገሊሁ ዘርኢ፡ ዘለካ ቅኑዕን ግሉጽን 
ኣረኣእያ ደኣ’ምበር፡ ብዝሒ ዝተነግረካ 
እርማት ከም ዘይኰነ ተገንዘብ።        

ምስ ልቢ-ወለዳዊ ጽሑፍካ ፍቕሪዶ 
ይሕዘካ?

ስነ-ጥበብዘይተዛዘመ ዛንታ

ኣይትሻቐል፡ ረስዓዮ’ሞ ንስዕረትካ 
ንጸምብሎ” በሎ ብኹርዓት እናተፈሸኸ።  
መብረ ነዲሩ ብምትንሳእ ክሳድ ኣርካን 

ዓትዒቱ፡ “ንዕብየትካ ብትሃን ተወዳዳርነትካ 
ርኸቦ፡ መብራህቱ ድማ ኣይኰንኩን! 
ሰሚዕካ! መብረ ይበሃል! ኣደይ መብረ 
ጥልመትን ሕመቕን ኣቦይ፡ መብረ ሓሶት፡ 
መብረ ቅርሕንቲ፡ መብረ ኩሉ ክፉእ 
ንክኸውን እያ ‘መብረ’ ኢላትኒ። ካልእካ 
ይኣኽለኒ ቁስለይ ኣይትጉድኣኒ!” ሕርቃኑ 
ክጻወር ዘብቅዖ ውህብቶኡ ክጠፍእ 
ተፈለጦ። ገበታ እናስተንፈሰ፡ ንኣርካን ናብ 
መንደቕ ገጹ ሰው ኣበሎ። ናብ ሶናይ 
ተመሊሱ ኣብ ትሕቲ ሑቕፎኡ ሸጒጡ 
ብልቕሶ ኣሰነያ። 
ጸኒሑ ድማ፡ “ብጥልመት’ቲ ንመስተ 

ዝተወሸመ ኣቦይ፡ ኣነን ኣደይን ምስ 
ድኽነት ተመሓዚና። ኣነን ንስኻን 
ብዝግባእ ንፋለጥ ኢና። ብሓንሳብ 
እንክንጻወት ንዓይ ከሊእካ ንኸልብኻ 
ኣብ ቅድመይ ኬክ ትህቦ ነይርካ።” 
ገና ምስ ንብዓቱ እንከሎ፡ “ኣርካን! ኣነ 
ግን ኬክ ነቲ ኩርኩር ዝነበረ ከብደይ’ኳ 
ክረክብ ንጋዳ ነበረ። እንተ ዀነ ፈጣሪ 
ዓወታተይ ክስስን ምስ’ዛ እንኮ ኩነታተይ 
እትርዳእ ሶናይ ኣላልዩንስ ኩሉ ጐደሎ 
ጐንታተይ መሊኡ። ሽግራታ ረሲዓ፡ 
ንዓይ እውን ንጸላም ካብ ምምራር ሽምዓ 
ክውልዕ ገይራትኒ” መብረ ብኽያቱ ገና 
ኣየቈረጸን። 
ሶናይ፡ ንብዓት መብረ ንኽትሕብስ፡ 

እተን ልስሉሳት ኣጻብዕታ ናብ ገጹ 
ሰደደተን። 
መብረ፡ ኣእዳው ሶናይ ጨቢጡ ሓዘን። 

ምንባዕ ሰላም ዝህቦ ስለ ዝመስሎ ከይኰነ 
ኣይተርፍን፡ ንብዓቱ ክሕበስ ዘይደለየ። 
ንሶናይ ካብ ሕቕፎኡ ብምፍንታት “ሶናይ፡ 
ብኸመይ ከም እትሰዓር እንተ ፈሊጥካ፡ 
ብኸመይ ከም እትዕወት ትፈልጥ ኢኻ። 
ሕጂ ግን ስዕረት ቀልጢፉኒ”
“መብረ ካባይ ኣይትርሓቕ፡ በጃኻ ወላ. 

. .ወላ ንእሽቶይ ትኹን ይቕረ በለለይ! 
በለቶ ተስፋ ብዝቘረጸ መንፈስ። 
“ግን ሶናይ ኣመና ስሱዕ ምዃነይ 

ሓቢአልኪ እየ። ፍቕርኺ ንልቦናይ ስዒሩ 
ኣብ ውድቀት ሸሚሙኒ። ኣነ. . .ኣ. . . 
ኣነ ተሰካሚ HIV እየ።” ኣይ ኣይ ኢሉ 
ኣልቀሰ። 
ብትዕቢት ኣጽቒጡ ዝጸንሐ ኣርካን 

ስምዒቱ ተሰብረ። ርእሱ ብኽልተ ኣእዳዉ 
ብምሓዝ ኣብ መሬት ተጨቢጡ ኮፍ 
በለ። ኣስላፉ ብኸብዲ ኢዱ እናጠፍጠፈ፡ 
“ክትጓሓፍ ዝግባኣ ጓሓፍ፡ መአከብ ጓሓፍ 
ትኸውን” ጸርጸር እናበለ ተዓዝረ። 
መብረ ብፍሳሃ ብድድ በለ። ኣንቃዕሪሩ 

ኣእዳዉ ንላዕሊ ብምዝርጋሕ ካዕካዕ ኢሉ 
እናስሓቐ፡ “ሎሚ’ውን ከም ልሙድ 
ስዒረ። ሶናይ ካብ HIV ናጻ እየ። ኣርካን 
ንዘልኣለም ተሳዒሩ እዩ። ናይ መወዳደሪ 
ባይታ ከሊአዮ። 
ዝተበታተነ ጸጉራ እናስተኻኸለ፡ 

“ትማሊ ለይቲ ዝፈጠረቶ ኣሉታዊ ነገራት 
ፈቲሕና፡ ወትሩ ዘዐውቱና ተወሰኽቲ 
ሓሳባት ንምጉራት ጉዕዞና ንፈልም። 
ኣርካን ክጥቀመሎም ዝኽእል ድልድላት 
ድማ ነፍርስ።” ፍሽኽታ ሕዊሱ ድማ 
“ይቕረ ኢለልኪ ኣለኹ” በላ። 

           ግሮምኒ ካብ ኣስመራ

ውድድር

ኣይትፈልጥን። ሂወታን ሂወት ስድራኣን 
ዘከላበተ ሰብ፡ ኣብ ዓራታ ሓቚፋቶ 
ምሕዳራ፡ ኣብ ልዕሊ ትፈትዎም ስድራኣ 
በደል ዝፈጸመት ኰይኑ ተሰማዓ። ቀስ 
ብቐስ ዝጀመረ ትኽትኽታ ብኽያታ፡ 
ናብ መልቀስ ገጹ ተቐየረ። መዳቕስታ 
ኩነታታት ዝገረሞ ክመስል፡ ብፍርሒ 
ኣዒንቱ እናቕባብሐ ክዳውንቱ ለቢሱ 
ንደገ ክወጽእ ተዓዘበቶ። ሶናይ፡ ሕርቃና 
ክትቈጻጸር ኣብ ዘይትኽእለሉ ደረጃ 
(ኩነት) ብምብጽሑ፡ ኣብ ቅድሚኣ 
ዝነበረ ድስቲ ብምልዓል፡ ሓይሊ ወሲኻ 
ወርወረትሉ። እቲ ቁሊሕ ዘይበለ 
ደመኛኣ፡ ርእሱ ጽርውርው ኢሉዎ ኣብ 
ምድሪ ክስጣሕ ከሎ፡ ንእለቱ ኣዋድቓ 
ሓዋ ዘከረት። ኣብ ዝነበረቶ ርኹምሽ 
ኢላ፡ ምስ’ቲ ምስ ሰይጣን ዘመሳሰለቶ 
ሰብ ተፋጠጠት። ሓንሳብ ፈንጠርጠር 
ኢሉ ንሓዋሩ ከም ዝተቓበጸ ተረደኣ። 
ዘይተረደኣ ሓጎስ ኣብ መላእ ኣካላታ 
ወረራ። ሕርቃንን ሓጎስን ተፈራሪቘማ፡ 
ኣብ ስሓቕን ብኽያትን ተቐርቀረት። 
ነታ ጸባብ ቤት ብኣዒንታ ኮለለታ። ሂወት 
ትርጉም ዝሰኣነትላ ክትመስል ድማ፡ 
ጸጸኒሐ “እህህ” ምባል ኣይገደፈትን። 
ተሰሚዑዋ ዘይፈልጥ ስምዒት ኣብ 
ምሉእ ኣካላታ ተዘርአ። “ምግዳል! ኣብ 
ሰፈር ጀጋኑ ብጽንዓት ምንባር!” ዝብል 
ሓሳብ ንቐልባ ሒዙዎ ተዓዝረ። ብሓድሽ 
መንፈስ ብምትንሳእ ድማ፡ ማዕጾ ከፊታ 
ንግዳም ወጽአት። ታሪኽ ንምስራሕ! 
ዘይትርሳዕ ዕለት ናብ ዘይርሳዕ ታሪኽ 
ንምቕያር!!

        ሶልያና ተስፋኣለም           

ዘይትርሳዕ ዕለት፡ ንዘይርሳዕ ታሪኽ

ፍናን መሓሪ

ሰንበት ዕለት 27 መስከረም 2015 
ዝተዛዘመ ውድድራት ሻምፕዮን ኤርትራ 
ንኣፍቀርቲ ኩዕሶ እግሪ ቃንዩ ብጽቡቕ 
መንፈስ ኣብ ስታድዮም ኣስመራ ክካየድ 
ከም ዝቐነየ ዝፍለጥ’ዩ፣ ኣብዚ ውድድራት 
ዞባታት በተን ዝውክልአን ጋንታታት 
ስፖርታዊ ጭውነት ብዝዓብለሎ መንፈስ 
ክሳተፋ ቀንየን፣ እንተ ናይ ዞባ ዓንሰባ 
ክለብ ኣልሳሕል ግን ዝፈጸመቶ ንዑቕ 
ተግባር እምብዛ’ዩ ኣቘጢዑኒን ኣርሚሙኒን! 
ኣፍቀርቲ ኩዕሶ እግሪ ከም ዝፈልጥዎ፣ ኣብ 
ዞባ ዓንሰባ (ከረን)  ስፖርታዊ ውድድራት 
ብፍላይ ከኣ ውድድራት ኩዕሶ እግሪ 
ብዝንኣድ ኣገባብ’ዩ ዝሰላሰል፣ ኣፍቀርቲ 
ኩዕሶ እግሪ ከተማ ከረን’ውን በቲ ኣብ 
ስታድዮም ከረን ተረኺቦም ዘርእዩዎ ናይ 
ደገፍ ርሱን ስምዒት ብዘይምግናን ዳርጋ 
ኣብ መላእ ሃገርና ዝወዳደሮም የለን’ውን 
ክብል እደፍር፣ ኣብ ኩዕሶ እግሪ ክቱር 
ናይ ምክትታል ስምዒት ከምዘለዎም’ውን 
ባዕሉ እቲ ሜዳ ጆኮ (ስታድዩም ከረን) 
ዝምስክሮ’ዩ፣ እዛ ኣልሳሕል ዝተባህለት ጋንታ 
ኣብ ስታድዩም ኣስመራ ዝፈጸመቶ ዕሸልነት 
ዝዓብለሎ ተግባር ደኣ ካበይ መጺኡ!! 
ክዳንየካ ንዝተረቑሐን ክዳንየካ ሕራይ 
ኢልካ ንዝተቐበልካዮን ሰብ ኣብ ቅድሚ 
ላዕለዎት ሰበ ስልጣን መንግስቲን ብኣሽሓት 
ዝቑጸሩ ኣፍቀርቲ ስፖርትን፡ እሞ ድማ 
ኣብ ማእከል ሜዳ ዳርጋ ጋንታ ምልእቲ 

ካብ ደቀምሓረ ብዓዲቐይሕን 
ሰንዓፈን ኣቢሉ ንሰርሓ ዝወስድ 
ጽርግያ ካብ ዝህነጽ ነዊሕ ዕድመ 
ዝገበረ ምዃኑ ይፍለጥ። ዓበይትን 
ንኣሽቱን ተሽከርከርቲ ብዘይ ዕረፍቲ ስለ 
ዝንቀሳቐሳሉ ከኣ ክዓኑ ባህርያዊ እዩ። 
ኩሉ'ኳ እንተዘይተባህለ፡ ኣብ ዝተፈላለያ 
ዓድታት ዘሎ ቅጥራን ምስ'ቲ ዕድመ 
ምውሳዱ፣ ዘየቋርጽ ኣገልግሎት ይህብ 
ምህላዉን፡ ዝናብ ክራማት ተወሲኽዎ 
ቅጥራኑ ተባሕጒጉ ናብ ጎዳጉዲ 
ተቐይሩ ንኽትጎዓዘሉ ዘይምቹእ፡ 
ንኣውቶቡሳትን ሚኒባሳትን ኮታ 
ንተሽከርከርቲ ጉድኣት ኣብ ምውራድ 
ይርከብ። 
በዚ መስመር ብምኽንያት ቀብሪ፡ 

መርዓ፣ ንግደትን ናብ ዓዲ ምብጻሕን 
ዝንቀሳቐሱ መራሕቲ መካይን ወትሩ 
ከዕዘምዝሙ’ዮም ዝስምዑ። ዳርጋ 
ኣብ ዝበዝሐ ክፋሉ፡ ካብ ሓድሕድ 
ዘይሰናነፍ ዕንወት ክወርዶ እንከሎ፡ 

 ማሕበር ብድሆ ንብዙሕ ዕላማታትን ረብሓታትን እዩ ቆይሙ። ሓደ ካብ'ቲ ብዙሕ 
ዕላማታቱ  ምስ ኤች ኣይቪ ቫይረስ ዝነብሩን፡ ብሕማም ኤይድስ ዝተጠቕዑን ኣባላት 
እዚ ሕብረተሰብ፡ ኣብቲ ማሕበር ከምዝኣትዉን፡ ኣባልነት ከምዝሕዙን ምግባር እዩ። ኣብ'ዚ 
ማሕበር ተመዝጊቦም፡ ኣባላት እዚ ማሕበር ምስ ኮኑ፡ ካብ ተነጽሎን ኣድልዎን ዝደሓኑ፡ 
ካብ ተስፋ ምቑራጽ ሓራ ዝኾኑ ፣ ሓልዮት ኣብ ገዛእ ርእሶምን ሕብረተሰቦምን ዘሕደሩ 
ኣዝዮም ብዙሓት ምዃኖም፡ መዛግብቲን ሰነዳትን እቲ ማሕበር ክነግረና ጸገም የብሉን። 
ንቕሓቶምን ርእሰ ተኣማማንነቶምን ብምብራኽ፡ ምስ ደቂ ማሕበሮም ጥራይ ዘይኮኑ፡ 

እንተላይ ምስ ስድራቤቶም ፡ መሳርሕቶም፡ መቕርቦም፣ ጎረባብቶም፡ መማህርቶም፡ ኮታ 
ምስ ብቐረባ ዝዋስእዎም ኣካላት፡ ብግሉጽነት ኢሂን ምሂን ክበሃሃሉ ጥጡሕ ባይታ ረኺቦም 
እዮም። እዚ ድማ ቤት ጽሕፈት ማሕበር ብድሆ ማዕጾኡ ኣርሕዩ ስለዝተቐበሎምን፡ 
ኣባላት ከምዝኾኑ ስለዝገበሮምን እዩ። ውጽኢቱ ድማ ኣብ ዝሓለፈ ዓመታት ብግብሪ ኣብ 
ባይታ ክርአ ጸኒሑ እዩ። ትካላት ጥዕና፡ እቶም ምስቲ ቫይረስ ንኹን ኣለይትና ሕማም 
ኤይድስ ትሕቲ ባዶ ንምውራዱ ሓያል ጻዕሪ ነካይድ ኣብ ዘሎናሉ ማሕበር ብድሆ፡ ነቶም 
ክምዝገቡን ኣባላት ክኾኑን ዝመጹ “ምዝገባ ንግዚኡ ኣቋሪጽና ኣሎና” ዝብል መልሲ 
ብምሃብ ይመልሶም ኣሎ። እቲ ንግዚኡ ምዝገባ ኣቋሪጽና ኣሎና ተባሂሉ ዝወሃበና ዘሎ 
መልሲ ልዕሊ መንፈቕ ወሲዱ ኣሎ። ልዕሊ መንፈቕ ወሲዱ ዘሎ  ምቁራጽ ምዝገባ “ 
ንግዚኡ” እዩ ክበሃል ይከኣል ዶ?! ሚኒስትሪ ጥዕና ነዚ ጉዳይ ኣብ ዝሓጸረ ግዜ ክፈትሖን 
በዚ ሕማም ዝተጠቕዑን፡ ምስቲ ቫይረስ ዝነብሩን ዝምዝገቡሉ ኩነታት ክፈጥር እላቦ።

                                 ሰለሙን ኣብርሃ( ጋንዲ)
                                        4ተ ኣስመራ

ኣብ'ዚ ግዜ እዚ ካብ'ቶም ዝተዓጽዉ 
፡ እቶም ጋህ ኢሎም ዝረኣዩ  ሳናዱቕ 
ገመዳት ኤለትሪክ ይበዝሑ። ሕልፊ 
ኩሉ ወቕትታት ድማ፡ ኣብ እዋን 
ክራማት፡ ህቦብላን ብርቱዕ ንፋስ ዝበዝሖ 
እዋናትን ኣሻቐልቲ ይኾኑ። እዛ ኣብ 
ስእሊ እትርእዩዋ ዘሎኹም ሳንዱቕ፡ 
ኣብ ንኡስ ዞባ ቲራቮሎ ቤ/ት መዋእለ 
ህጻናት  ኣጸደ ወይኒ ሓሊፍካ ዘላ ሳንዱቕ 
እያ። ሰለስተ ዓመት ይገብር፡ ጠንቁ 
ብልክዕ'ኳ እንተዘይፈለጥኩዎ፡ እቲ ኣብኡ 
ዝርከብ ገመዳት ኤለትሪክ ነንሓድሕዱ 
ክተናኸፍን ብልጭታ ፈጢሩ ክቃጸልን 
ምስ ረኣና፡ ተቐላጢፍና ንኮርፐረሽን 
ኤለክትሪሲቲ ክንሕብር ኢና መሪጽና። 

ኣብ ፊት  ናይ'ቲ ቅድም ብኮሚሳርያቶ 
ሓማሴን ዝፍለጥ፡ ኣብ'ዚ ግዜ እዚ ግና 
ቤ/ጽ ሚኒስትሪ ዞባዊ ምምሕዳር ኮይኑ 
ዘሎ ህንጻ፡ ብዛዕባ እትርከብ ጅራፊዮሪ 
(መናፈሻ) እየ ክዛረብ ደልየ። ዝኾነ ሓላፊ 
መንገዲ ይኹን ኣብ'ቲ ከባቢ ዝነብርን 
ዝሰርሕን ከምዘስተውዕሎ፡ ኣብ ኩሉ ክሊ 
ዕድመ ዝርከቡ፡ ካብ ክልቲኡ ጾታ እዮም 
ነዛ ቦታ ዝመርጽዋን ዘዕርፉላን። 
 እዛ መናፈሻ ቀንዲ እትልለየሉን፡ ካብ 

ካልኦት መናፈሻታት ፍልይቲ ዝገብራን 
ረቛሒ እንተልዩ መስርሕ ሽምግልነት 
ዝካየደላ ምዃና እዩ። ኣብ መንጎ ሰብ 
ሓዳር ንዝለዓል ክርክር ሓደው ብዕርቂ 
ክድቅስ ሓደው ብፍትሕ ክድምደም 
ኣብ'ዛ መናፈሻ ክካየድ ቤተዘመድ 
ሽማግለ ይመርጹ።ኣብዛ መናፈሻ በቲ 
ካልእ ኩርናዕ ዓበይትን መንእሰያትን 
ወኻዕ ክብሉላን ክዘናግዑላን ትርኢ'ሞ፡ 
እቲ ትዕዘቦ ሕብራዊ ምንቅስቓስ ባህታ 
ይፈጥረልካ።
 እዚ ጽቡቕ እናሃለወ ገለ ሰብ ሓዳር 

ብሰንኪ ዘይምርድዳእ፡ ኣብ ሽምግልነት 
ኣትዮም ኣብቲ መናፈሻ ኣብ ዝሸማገሉሉ 
ታዕታዕ ክገብሩ፡ ኣብ ቆይቅን ምትህልላኽን 

ብጉስጢን ርግሒትን ኣብ ባይታ ኣውዲቓ 
ክትሰሃሎ ምርኣይ ምስ ምንታይ ክቑጸር’ዩ!! 
እዞም ተጻወትቲ’ዚኣቶምን ኣለይቶምንሲ 
ካብቲ “ብደገፍን ስምዒትን ኩዕሶ እግሪ 
ኣብ ሃገርና መወዳደርቲ ዘይብሉ ከተማ 
ከረን’ዮም መጺኦም” ንዝብለካ ሰብ ብኸመይ 
ክትኣምኖ ትኽእል!! ከምዚ ዓይነት ሕሱር 
ተግባር ዝፍጽሙ ተጻወትቲስ ካብታ ማእከል 
ስምዒት ኩዕሶ እግሪ ሃገርና ዝኾነት ከረን’ዮም 
መጺኦም ይበሃል’ዩ!!? መገረም እኳ’ዩ!! 
እቲ ዳኛስ ኣብ ስራሕ ዘሎ ዳኛ ምዃኑ 

ንረስዓዮ’ሞ፡ ንሓደ ውልቀሰብ ተኣኪብካ 
ክትሃርም ምፍታን መንፈዓት ድዩ ክበሃል 
ድንቁርና!! በቃ ተጻወትቲኻ፡  ኣለይትኻን 
ደገፍትኻንሲ ነቲ ኣብ ማእከል ሜዳ ዝነበረ 
እንኮ ውልቀሰብ ኢደይ ኢድካ ኢልካ ከም 
ተመን ዕዳጋ ክትሰሃሎ!! 
በሉ ተጻወትቲን ኣካየድትን ጋንታ ኣልሳሕል 

ዕሸላዊ ተግባር ጋንታ ኣልሳሕል ኣርሚሙኒ!

- ንሕናስ ደሓን ርኢናልኩም ኣሎና፣ ድሕሪ 
ሎሚ ሜዳ ኣቲኹም ክትጻወቱ ክፍቀደኩም 
ድዩ ኣይክፍቀደኩምን ንኣካየደቲ ስፖርት 
ዝምልከት ኮይኑ፡ ንዓኻትኩም ግና ምሕረት 
የውርደልኩም፣ ዘሕንኽ ተግባር ኢኹም 
ፈጺምኩም’ሞ ነቲ ዝበደልኩሞ ዳኛን እቲ 
ናብ ስታድዩም ኣስመራ ክምለስ ጀሚሩ ዘሎ 
ተዓዛቢን ይቕሬታ ሕተትዎ!! ተጋጊና ኢና 
በሉ - ንኻልኦት ከይተጋግዩ!! 
 

         ኤርምያስ ኣስፍሃ
        ተመሳሳሊ ደብዳበ
   ጀማል መሓመድ ኣማን

    ሓድሽ ፍጹም፣
        ማሕሙድ ጀማል፣

        ኢዮብ ሃብተ-  ኣስመራ

ክጽመዱ ትዕዘብ። እዚ ከም'ዚ ዓይነት ባህ 
ዘየብል ነገር፡ ካብ ሰዓት 5፡00 ድሕሪ ቀትሪ 
እዩ ዝርአ። እቶም ድሕሪ ናይ ትምህርቲ 
ግዚኦም ጋዜጣ መጻሕፍቲ ሒዞም ኣብቲ 
ከባቢ ዘንብቡ፡ ምስ መዛንኦም ባህታ 
ወሪርዎም ነቲ መናፈሻ እናስተማቐሩ 
ተሃኖም ዘውጽኡ መንእሰያት፡ እቲ ዋዕዋዕን 
ምዝልላፍን ናይ'ቶም ሰብ ጉዳይ ብኣሉታ 
ከይጸልዎም፡ ኣብ ኣእምሮኦም ሕማቕ 
ነገር ከየስፍሩን ከይስንዱን ትሰግእ። ከምዚ 
ክብል ዘድፈረኒ  ገለ መንእሰያት ቆይቂ 
ኣብ ዝሰምዑሉ ክጭነቑ ገጾም ክቀያየር፡ 
ዓቕሎም ከጽብቡ ስለ ዝተዓዘብኩ እየ።
 ተማሃሮ ንኣሽቱ ይኹኑ ዓበይቲ 

ደቅና፡ ዘየድሊ ቈይቁን ምንህሃርን 
እንተዘይኣዕንዩዎም ክሃንጾም ከቶ ዘይሕሰብ 
እዩ። እዚ ከምዚ ዝዓይነቱ ተርእዮ ኣብ 
ኣእምሮኦም ስምብራት ከይሓድገሎም 
እምበኣር፡ እቶም ኣብ ከምዚ ናይ ዕርቂ 
ይኹን ፍትሕ ዝዋስኡ ሽማግለታት፡ ልግስ 
ዝበለ ቦታ ክመርጹ ለበዋይ አመሓላልፍ።

ብርሃነ ምስግና ተድላ
ምምሕዳር ን/ዞባ ገጀረት  

ንደቅና ብኣሉታ ከይጸልዎም

እቲ ካብ ዓዲ-ቐይሕ ናብ ሰንዓፈ 
ክትኣቱ ከሎኻ ጎፍ ዝብለካ ኣብ ከስከሰ 
ዝርከብ ቢንቶ ግና ዝሓለፈ እዩ ክበሃል 
ይከኣል። በቲ ከባቢ ካልእ መሕለፊ 
ዝኸውን ኣማራጺ መንገዲ ስለዘየሎ 
ድማ'ዩ ዝያዳ ኣሻቓሊ ዝገብሮ።
እዚ ጉዳይ፡ ይትረፍ ካብ ምምሕዳር 

ከተማ ሰንዓፈ፡ ካብ ምምሕዳር ዞባ 
ደቡብ'ውን ዝተኸወለ ኣይኮነን። 
ኩነታቱ ኣዝዩ ኣሰካፊ ስለዝኾነ ከኣ ኢና 
ብፍሉይ ጠቒስናዮ ዘሎና። ብሓፈሻ 
መስመር ደቀምሓረ ሰርሓ ኣብ ኣዝዩ 
ኣሰካፊ ደረጃ በጺሑ ከምዘሎ ”መን 
ስምካ ርኡይ” ከም ዝበሃል ህሉው 
ኩነታቱ ይነግር ኣሎ'ሞ፡ ምምሕዳር ዞባ 
ደቡብ ቆላሕታ ክገብረሉ ንላቦ።

 ጎግል ሰንዓፈ
  ዑምርጀ እድሪስ - ዓዲቐይሕ

  ዘርኣይ ካብ ሰርሓ    

ጽርግያ ደቀምሓረ-ሰንዓፈ 
ቆላሕታ ይገበረሉ

እቲ ትካል ድማ  
ግዜ ከይወሰደ እዩ 
ሰራሕተኛታቱ ክልእኽ 
ተራእዩ። 
ሰራሕተኛታት እቲ 

ዝፍተሽ ምስ ፈተሹ፡ 
ኩነታት ናይ'ቲ ገመዳት 
ውሕስነቱ ከምዝረጋገጽ 
ምስ ገበሩ፡ ነታ ጠልጠል 
ኢላ ርእሲ ሰብ 
ከይትትንኩሕ እተስግእ 
ዝነበረት መኽደኒት 
“ኣዐሪና ክንመልሳን 
ግርም ጌርና ክንገጥማን 
ኢና” ብምባል፡ ሒዞማ ከይዶም። ሎሚ'ዶ 

የምጽኡዋ ጽባሕ ክንብል ብትጽቢት 
ረብሪብና፡ እታ መኽደና ክሳብ ኣብ 
ደረጃ ምርሳዕ እንበጽሓሉ ኩነት ተፈጢሩ 
ኣሎ። እታ ብርክት ዝበሉ ገመዳት 
ለጊቦማን ከም ሓረግ ተጠናኒጎምዋን ዘላ 
ሳንዱቕ ንፋስ ኣዱንያ ልዕሊ ዶዝ ከም 
ዝተዋህባ፡ ምኽፋት ዒቕ ዝበላ ትመስል 
ኣላ። ብተወሳኺ ብኡ ዝሓልፉ ተማሃሮ 
እምኒ እናደርበዩ፡ ነቲ ገመዳት ክሰሃልዎ 
ምርኣይ ልሙድ ኮይኑ ይርከብ። 
ሓደጋ ኤለትሪክ ከየስዕቡ፡ ኣብ'ቲ 

ከባቢ እንነብር ወትሩ ምስ ተሻቐልና 
ኢና። ንምዃኑ ብኣባላት ኮርፐረሽን 
ኤለክትሪሲቲ ንኽትዕረ ተባሂላ ተወሲዳ 
ዘላ መኽደኒት ኣበይ ኮን ትህሉ? ተዓርያ 
ገጢማ እንርእየሉ ሰዓት ቀረባ ክኸውን 
ብተስፋ ንጽበ። እቶም ኣበየ ከባቢኡ 
"ኦቨር ዶዝ" ዝኸደ ንፋስ ኣዱንያ 
ዝረኽቡ ዘለዉ ሳናዱቕ ናይ ዞባ ማእከል 
ገጢሞም እንርእየሉ ፡ ድሕነት ናይ ኩሉ 
ዝረጋገጸሉ መዓልቲ ቀረባ ክኸውን፡ 
ኮርፐረሽን ኤለክትሪሲቲ ኣቓልቦ 
ክገብረሉ አዘኻኽሮ።

   ተስፋጊዮርጊስ ሃይለማርያም (ቦቸ) 
               ን/ዞባ ቲራቮሎ

ኮርፐረሽን ኤለክትሪሲቲ ኣቓልቦ ይሃቦም

“ንግዜኡ” ዝበሃል ከመይ ድዩ?

ባህልታትን ልምድታትን ኣመጋግባ 
ኣብ ሕብረተሰባት ይፈላለ’ዩ። ኣብ ሓደ 
ቦታ ዘይብላዕ፡ ኣብ ካልእ ቦታ ተፈታውን፡ 
ብኽብሪ ዝሽየጥ ዓይነት መግቢን ኮይኑ 
እንረኽቦ። ሎሚ ብዛዕባ ባህልን ልምድን 
ኣመጋግባ ገለ ክንብል፦

       *** 
ታይላንዳውያን መግቢ ኣብ ዝበልዑሉ 

እዋን፡ ኣብ ባህሎም ፋርኬታ ምጥቃም 
ነውሪ’ዩ። በብናቶም ብያቲ እናተመገቡ፡ 
ካብ ብያቲ ናይ’ቲ ኣብ ጎኖም ዘሎ ሰብ 
ብዘይ ፍቓዱ ደስ ዝበሎም ዓይነት መግቢ 
ክወስዱ ድማ ንቡር’ዩ።
ታይላንዳውያን ዝተፈላለየ ዓይነት መግቢ 

ዘዘውትሩ’ኳ እንተኾኑ፡ እቲ መዓልታዊ 
ካብ መኣዲ ታይላንዳዊት ስድራ ዘይፍለ 
ግና፡ ካብ ሩዝ ዝተዳለወ “ኻው” ዝተባህለ 
ባህላዊ መግቢ’ዩ። “ኻው” ካብ ሩዝን 
ሓሳኹ ባሕርን ዝተዳለወ ዓይነት መግቢ 
ኮይኑ፡ ብኣእዳዎም እናኽበቡ ይምገብዎ።
ጃፓናውያን ኣብ ዝምገብሉን፡ መረቕ 

ኣብ ዝሰትዩሉን ብዓውታ ብምድማጽ’ዮም 
ዘኮማስዕዎ። እዚ ድማ እቲ ዝተቐረበሎም 
መግቢ ጥዑም ምዃኑ ንምሕባር’ዩ። ኣብ 
ምብላዕ ዝጥቀምሉ “ቾፒስቲክስ” ዝተባህላ 
ካብ ዕንጸይቲ ዝተሰርሓ ባህላውያን ማናኩ 
ክምገቡ እንከለዉ፡ ኣብ’ቲ ጣውላ እምበር 
ኣብ ውሽጢ’ቲ ናይ ሩዝ ብያቲ ምቕማጥ 
ነውሪ’ዩ።
ኣብ ቺለ ብዘይ ማንካን ፋርኬታን 

ምምጋብ ነውሪ’ዩ። ቺላውያን ዋላ’ውን 
ዝተቐልወ ድንሽ ይኹን ማንካን ፋርኬታን 
ከይተጠቕሙ ኣይበልዕዎን’ዮም። ብኣንጻሩ 
ኣብ ባህሊ ኣዕራብ ማንካን ፋርኬታን 

ህዝብታትን ባህልታቶምን

ባህልን ልምድን ኣመጋግባ (1)
 

ኣይጥቀሙን’ዮም። ቡን ኣብ ዝሰትዩሉ 
እዋን ድማ፡ ምስ ወድኡ ነታ ፍንጃል ናብ 
የማንን ጸጋምን እንተዘይ ኣንቀሳቒሶማ፡ 
እቲ በዓል ገዛ ሱቕ ኢሉ’ዩ ክቐድሓሎም 
ዝውዕል።
ባህላዊ መግቢ ሜክሲኮኣውያን፡ “ታኮስ” 

ዝተባህለ፡ ብኣሕምልትን ስጋን ዝተጠቕለለ 
ሳምቡሳ ዝመስል ባኒ’ዩ። ”ታኮስ” ኣብ 
ዝምገቡሉ እዋን፡ ማንካ ወይ ፋርኬታ 
ኣይጥቀሙን’ዮም። ማንካ ወይ ፋርኬታ 
ምጥቃም ምልክት ትዕቢት ጌሮም’ዮም 
ዝቖጽሩዎ።
ሞንጎልያውያን ብዝመረጹዎ ብየማነይቲ 

ወይ ጸጋመይቲ ኢዶም’ዮም ዝምገቡ። 
ኣብ መብዛሕትኡ ከባቢታት ዓለም ግና፡ 
ብጸጋመይቲ ኢድካ ምምጋብ ነውሪ’ዩ። 
ኣብ ደቡባዊ ክፋል ህንዲ እናበላዕካ 
ጸጋመይቲ ኢድካ ኣብ ጣውላ ምቕማጥ 
ነውሪ’ዩ።

ኣብ ኮርያ፡ ንኣሽቱን ዓበይቲን ኣብ 
ሓደ መኣዲ ኣይበልዑን’ዮም። ምናልባት 
እንተተቐሪቦም ድማ፡ እቶም ዓበይቲ’ዮም 
ቅድም ነቲ መኣዲ ዝፍልምዎ። ዝተዋህበካ 
ማይ ወይ ዝኾነ ፈሳሲ ዝሓዘ ብኬሪ 
ብኽልተ ኣእዳውካ ክትቅበሎ ዘገድድ 
ባህሊ ኣለዎም።
“ካፑቺኖ ዘይሰቲ ኢጣልያዊ የለን” 

እንተበልና ምግናን ኣይኮነን። እንተኾነ ግና 
ዝበዝሑ ኢጣልያውያን ድሕሪ ሰዓት 3.00 
ድ.ቀ ካፑቺኖ ምስታይ ኣየዘውትሩን’ዮም። 
ኢጣልያውያን ብዓውታ እናዕለሉን 
እናሰሓቑን’ዮም ዝምገቡ። ኣብ ዝበዝሓ 
ሃገራት ኤስያ ግና እዚ ተግባር ነውሪ’ዩ።
ኣብ ቻይናን ሆንግ ኮንግን ዓሳ ኣብ 

እትምገበሉ እዋን፡ እቲ ሓደ ሸነኽ ምስ 
ዛዘምካ፡ ነቲ ዓሳ ምግምጣል ኣጸያፊ’ዩ። ኣብ 
ክንድኡ ነቲ ብያቲ ናባኻ ብምዛር ኢኻ 
ነቲ ዝተረፈ ኣካላት’ቲ ዓሳ እትምገብ።

“ምስጢር ዓወት እንታይ ምዃኑ 
ኣይፈልጦን’የ። ምስጢር ውድቀት 
ግና፡ ንኹሉ ክተሕጉስ ምፍታን’ዩ” 
ቢል ኮስፒ
“ንዝብድሉኒ ክብድል ኣይደልን’የ። 

እቲ ምንታይ ንዝነኸሰካ ከልቢ 
ክትነክስ ልቦና ስለዘይኮነ” በርናርድ 
ሾው።

ካብ  

ብሂል
 

ለባማት

ብኣተሓሳስባ ደቂ ኣንስትዮ 
“ሰብኣይ” ዝበሃል ከመይ ዝበለ’ዩ?
 
ደቂ ኣንስትዮ ንደቂ ተባዕትዮ ዘዘውትራኣ ሓንቲ ሓረግ ኣላ። ንሳ ድማ “ኩሉ ስረ 

ዝገበረ ሰብኣይ መዓስ ኮይኑ” እትብል’ያ። እዚ ድማ ንሰን ኣብ’ቲ ደጋዊ ኣቃውማ ጾታ 
ዘይኮነስ፡ ካብ’ቲ ውሽጣዊ ባህርያት ተበጊሰን፡ ንደቂ ተባዕትዮ ከም ዝጥምታ ዘነጽር’ዩ። 
ስለ’ዚ ዝኾነ ሰብኣይ ዋላ ንድልዱል ኣካላቱ ኣሚኑ፡ “ኣነ ሰብኣይ’የ” እንተበለ፡ ደቂ 
ሄዋን ግና፡ “ኣይፋሉን ብናትና ኣረኣእያ ሰብኣይ ኣይኮንካን” ይብላ ኣለዋ። እቲ ሰብኣይ 
ዝበሃል፡ ብዓይኒ ደቂ ኣንስትዮ ከመይ ዝበለን ንመን “ሰብኣይ” ከም ዝብላን ክንፈልጥ ነዘን 
ተዘርዚረን ዘለዋ ነጥቢታት ንመልከት።
ፈቃርን ወዳስን፦ 72% ካብ ደቂ ኣንስትዮ፡ ወግሐ-ጸብሐ ንውሽጣውን ደጋውን ጽባቐ 

ዝውድስን ዝምጉስን ከምኡ’ውን ፈቃር ወዲ ተባዕታይ እቲ ሓቀኛ “ሰብኣይ’ዩ” ይብላ።
መገላገሊ፦ ካብ ወጥሪ ዘገላግለን። ኣብ ዝኾነ እዋን ኣብ ዝሽገራሉ “ኣለኹልኪ” 

ዝብለን።
ክብረን ዝሕሉ፦ 90% ካብ ደቂ ኣንስትዮ፡ ክብረን ዝሕልወለን ወዲ ተባዕታይ ይመርጻ። 

እዚ ድማ፡ ኣንጻር ድልየታተን ዘይከይድ፡ ምስጢራተን ዝዕቅብ፡ ኣብ ቅድሚ ካልኦት 
ዘየናሽወን።
ዕውት፡- ኣብ ስርሑ ዝግደስ ህርኩትን ጽቡቕ ኣታዊ ዘለዎን ኣብ ዝምድናታቱ’ውን 

ዕውት ዝኾነ።
ወሳኒ፡- ውሳነታት ኣብ ምውሳድ ድሕር ዘይብልን፡ ንዝወሰዶም ስጉምትታት ድማ ካብ 

ተሓታትነት ዘይሃድምን ምሉእ ርእሰ ምትእምማን ዘለዎ።
ኣብ ቀላጽሙ ዘይኣምን፡- ዋላ’ኳ ዝኾነት ጓል ኣንስተይቲ መጻምዳ ተባዕን ደፋርን 

ክኸውን እትደሊ እንተኾነት፡ ኣብ ክንዲ ብሓንጎሉ ብቐላጽሙ ዝሓስብ ወዲ ኣመና’ያ 
እትጸልእ። ብኣንጻሩ ንዝኾነ ነገር ህድእ ኢሉ ዘመዛዝንን ተገዲዱ ጥራሕ ሓይሊ ዝጥቀምን 
ወዲ ትመርጽ።
ለጋስ ግን ከኣ ዘይሓሻሺ፡- ገለ ሓሸሽቲ ደቂ ተባዕትዮ፡ ንተግባራቶም ምስ ልግሲ’ኳ 

ዘተኣሳስርዎ እንተኾኑ፡ ኣብ ሞንጎ ልግስን ምሕሻሽን ዓቢ ፍልልይ’ዩ ዘሎ። ደቂ ኣንስትዮ 
ድማ ነዚ ፍልልይ ኣጸቢቐን’የን ዘስተውዕላሉ።
ነባዒ ምዃን፡- ኣብ እዋን ሓዘኑ ንብዓቱ ዘይሓብእ። ካብ ዓይንኻ ዝወጻን ንዝተሰመዓካ 

ጓሂ ዝገልጻን ንብዓትን ሕንቕንቕን፡ ንደቂ ኣንስትዮ ኣዚየን’የን ዝማርኻ ግና “ሰብኣይ” 
ክትበሃል ኢልካ “በኻዪ” ዘይምዃን።
ተዋዛያይ፡- ብዙሕ እዋን “ሰብኣይ ዕትብ ክብል ኣለዎ ክፈኩስ የብሉን” ዝብላ ሓረጋት፡ 

ብብዙሓት ይደጋገማ’የን። እንተኾነ ግዳ፡ ደቂ ኣንስትዮ ምስአን ይኹን ምስ ደቁን 
መቕርቡን ክብሩ እናሓለወ ዝዋዘ ወዲ ተባዕታይ ኣመና’የን ዘድንቓ።
ስፖርታውን ካብ ወልፍታት ናጻ ዝኾነን፡- “መስተን ሽጋራን ዘዘውትር ወዲ’ዩ ባህ 

ዝበለኒ” ንዝበለትካ ጓል ሄዋን ኣይትእመን። ዋላ’ኳ ገለ ደቂ ኣንስትዮ ነቲ ንሳተን ክገብራኦ 
ዘይከኣላን ዘሕፍረንን ተግባራት፡ ብመገዲ ካልኦት ክትግበር እንተደለያ፡ ነቲ ነዚ ዝፍጽም 
ወዲ፡ ካብ ሕንጻይ (ፓፓጋሎ) ፈልየን ኣይርእይኦን’የን። እቲ ምንታይ ዝኾነት ጓል 
ኣንስተይቲ መጻምዳ ስሩዕ ቅርጺ ሰብነት ክውንንን ካብ ወልፍታት ናጻ ክኸውንን’ያ 
እትደሊ።
እዚኦም ገለ ካብ’ቶም ብደቂ ኣንስትዮ “ሰብኣይ ኢኻ” ዘብሉ ባህርያት’ዮም። “መን’ዮም 

ድኣ እቶም ሰብኡት ዘይኮኑ?” ንዝብል ሕቶ ግና ኣብ ቀጻሊ ክንድህስሶ ኢና።

ሓንቲ ጃፓናዊት ትካል፡ ናብ’ተን 
ኣብ ሓዘንን ጭንቀትን ዝርከባ ደቂ 
ኣንስትዮ ብምኻድ፡ ካብ’ቲ ዘለዋሉ 
ወጥሪ ዘገላግሉ ወይ ዘዘናግዑ 
“ኢኪሚሶ” ዝበሃሉ ምልኩዓት ደቂ 
ተባዕትዮ ብመልክዕ ክራይ ኣዳልያ 
ከም ዘላ ሓቢራ። ወናኒ’ታ ትካል ሂሩኪ 
ቲራይ ንኦዲቲ ሰንተራል ዝተባህለ 
ማዕከን ሓበሬታ’ታ ሃገር ከም ዝገለጾ፡ 
ደቂ ኣንስትዮ ጃፓን፡ ብፍላይ እተን 
ኣብ ከተማ ቶክዮ ዝርከባ፡ ኣብ ትሕቲ 
ቀጻሊ ናይ ስራሕ ጸቕጢ ብምህላወን፡ 

ከም’ዚ’ውን ኣሎ!?

ኣብ እዋን ጸገመን፡ ናብ ዝበኣሰ ኩነታት 
ምእንቲ ከየምርሓ ዘደዓዕሱን ፍሽኽ 
ከም ዝብላ ዝገብሩን ምልኩዓት ደቂ 
ተባዕትዮ ኣሰልጢኑ፡ ንኣገልግሎት 
ድሉዋት ከም ዝገብር ኣነጺሩ።
እታ ነዚ ኣገልግሎት ዝደለየት ጓል 

ኣንስተይቲ፡ ናብ’ታ ትካል ብምድዋል፡ 
65 ዶላር ከፊላ ናብ ቦታ ስርሓ መጺኡ 
ሓቑፉ፡ ብጻዕዳ መንዲል ንብዓታ 
እናደረዘ “ኣጆኺ” ዝብላን ምልኩዕ 
ወዲ ተባዕታይ ንሰለስተ ሰዓታት 
ትካረ።

“ኢኪሚሶ” ከከም ድልየት’ተን 
ዓማዊል፡ ዝተፈላለየ ገጸ ባህርያት 
ክለብሱ ይኽእሉ’ዮም። ንኣብነት ከም 
ኣቦ፡ ንእሽቶ ሓው፡ ኣፍቃርን ለባም 
ጎረቤትን ብምዃን፡ እታ ዓሚል ክሳብ 
ፍሽኽ ትብል የጸናንዑዋ።
ኣብ ቋንቋ ጃፓን “ኢኪሚሶ”፡ 

ብክልተ ቃላት ዝቖመ’ዩ። “ኢኪ” 
ውዑይ መንእሰይ፡ ዝብል ትርጉም 
ክህልዎ እንከሎ፡ “ሚሶ ሚሶ” ድማ 
ንብዓት ማለት’ዩ።

ሺሃብ ኣርኣያ

ኤርምያስ ገብ
ረልዑል ermileul@

gmail.com

ስፖርታዊ ግጥማት እዚ ህዝባዊ ሰራዊት ክጅመር’ዩ
ዓመተ-ስፖርት ሓይልታት ምክልኻል 

ኤርትራ እዚ ህዝባዊ ሰራዊት፡ ካብ 3 
ጥቅምቲ 2015 ጀሚሩ ኣብ ከተማ ከረን 
ክጅመር ምዃኑ ተፈሊጡ፣
እቲ ውድድር በታ ካብ ዞባ ደቡብ ዝመጸት 

ጋንታ ዑበልን ካብ ዞባ ማእከል ዝመጸት 
ቶኮርን ብዝካየድ ግጥም ክፍልም እዩ፣
ኣብዚ ስፖርታዊ ውድድራት እዚ ህዝባዊ 

ሰራዊት፡ ሸሞንተ ጋንታታት ኵዕሶ እግሪ ደቂ 
ተባዕትዮ፥ ሸሞንተ ጋንታ ኵዕሶ መርበብን 
ሰኪዔትን ብኽልቲኡ ጾታ ክሳተፉ እዮም፣ 
ብተወሳኺ፡ ንሓሙሽተ ሰናብቲ ዝካየድ 
ቅድድም ብሽክለታን ኣትለትክስ (ካብ 100 
ሜትሮ ክሳብ 21 ኪሎ ሜተር)ን እውን 

ክጠቓለል እዩ፣ ብዘይካ’ዚ ያታዊ ስፖርት 
ከም ቅልስ፡ ኣስቲ፡ ተወሰጥ፡ ፍትሊ፡ ገመድ 
ምጉታት፡ ጨመተ ተኹሲ ከም ወትሩ ኣካል 
ናይቲ ውድድር እዮም፣ 
ኣብ ከተማ ምጽዋዕ ድማ  ውድድር 

ምሕንባስ ናይ 200፡ 400ን 800ን ሜትሮ 
ውድድር ክህሉ እዩ፣ ከምኡ’ውን ኣብ ማይ 
ዝካየድ ናይ ዓቕሊ ውድድራት እውን 
መደብ ተታሒዙሉ ኣሎ፣
ጋንታታት ድሮ ኩሉ ምድላዋተን 

ኣጻፊፈን፡ ኣብ ከረን ልምምደን የካይዳ 
ምህላወን ጸብጻብ ሚኪኤል መብራህቱ 
ወሲኹ ይሕብር፣

** ** **

ሞሪኖ ተሳዒሩ“ልዕሊ ደርዘን ንዝኾና ናይ ፖርቶ ቅላዕ 
መኣዝን ብቪድዮ ተዓዚብና፣ ምኽንያቱ እታ 
ጋንታ ብርእሲ ሸቶ ኣብ ምምዝጋብ ዝሓሸ 
ብልጫ ከምዘለዋ ጽቡቕ ገይርና ንፈልጥ 
ብምንባርና፣ ተጻወትቲ ፖርቶ ሓንሳብ ዓንዲ 
ልዳትና ዝሃረሙሉ ፍጻመ እውን ብተመሳሳሊ 
መገዲ ነበረ፣ ኣብ መወዳእታ ድማ በቲ 
ዝሰጋእናዮ መገዲ ተሳዒርና  - መስሓቕ 
ሸራፋት ኮይንና” ክብል እዩ ሞሪኖ ድሕሪ 
እቲ ናይ ብቕድሚ ትማሊ ስዕረት ጋንታኡ 
ተዛሪቡ፣
ኣብዚ ዓመተ-ስፖርት’ዚ ከም ትጽቢት 

ሓያለ ወገናት ትስጉም ዘየላ ቸልሲ፡ ብቕድሚ 
ትማሊ እውን ኣብ ውድድር ሻምፕዮንስ ሊግ 
ኤውሮጳ 2ብ1 ተሳዒራ፣ ፖርቶ፡ ሞሪኖ ቅድም 

ዝዕልማ ዝነበረ ጋንታ ምዃና ድማ ነቲ ስዕረት 
ካልእ መኣዝን ከትሕዞ ክኢሉ ኣሎ፣ ተጻዋታይ 
ቸልሲ ዊልያን ኣብ መበል 45 ደቒቕ ነታ 
ብራስ ኣንድረ ኣብ መበል 39 ደቒቕ ንዘቑጸራ 
ሸቶ ከመዓራሪ እኳ እንተኸኣለ፡ ማይኮን ኣብ 
መበል 52 ደቒቕ ብርእሱ ሸቶ ብምምዝጋቡ 
እታ እንግሊዛዊት ክለብ ኢዳ ክትህብ 
ተገደደት፣ እቲ ውጽኢት፡ ሓሙሻይ ስዓረት 
ናይዚ ዓመተ ስፖርት ክለብ ቸልሲ ኮይኑ ድማ 
ተመዝገበ፣ ምስ ናይ ዝሓለፈ ዓመተ ስፖርት 
ስዕረት ክለብ ቸልሲ ክነጻጸር እንከሎ፡ እዚ ናይ 
ሎሚ በዚሑ ቀሪቡ ኣሎ፣ ኣብ ዓመተ ስፖርት 
2014/’15፡ ቸልሲ ብድምር ኣርባዕተ ግዜ ጥራይ 
እያ ተሳዒራ፣ 11 ጸወታታት ኣብ ዝተሰላሰሎ 
ናይ ሎሚ ዓመተ-ስፖርት ጸወታታት ግና 
ሓሙሽተ ግዜ ተረቲዓ፣
ኣብ ፈላሚ ናይ ምድብ ጸወታኣ ንማካቢ 

ተል ኣቪቭ 4ብ0 ብምስዓር ክሳዳ ከተቕንዕ 
ዝኸኣለት ቸልሲ፡ ብቕድሚ ትማሊ ድሕሪ 
ዝወረዳ ስዕረት ኣብ ምድብ ሸውዓተ ኣብ 
ሳልሳይ ደረጃ ክትቕመጥ ተገዲዳ ኣላ፣ እታ 
ድሕሪ ፖርቶን ዳይናሞ ኬቭን ተሰሪዓ ዘላ 
ጋንታ፡ ኣብ ውድድር ፕሪመር ሊግ እንግሊዝ 
እውን ይሰልጣ የለን፣ ድሕሪ መራሒት ናይቲ 
ውድድር ዝኾነት ማንቸስተር ዩናይትድ 

ብሸሞንተ ነጥቢ ርሒቓ መበል 15 ተርታ 
ተሰሪዓ ኣላ፣ 
“ንጸወታኣ ኣብ ዝተቖጻጸርናሉ፡ ሸቶ 

ይምዝገበና፣ እቲ ምኽንያት እንታይ ምዃኑ 
ክበጽሖ ኣይከኣልኩን” ክብል ድማ ሞሪኖ 
ነቲ ናይ ብቕድሚ ትማሊ ጸወታ ምስቲ 
ዝሓለፈ ቀዳመ-ሰንበት ምስ ኒውካስል ዘካየዶ 
ብምንጽጻር ይውስኽ፣ 
ብማሕበር ፕሮፈሽናል ተጻወትቲ፡ ኮኾብ 

ኮይኑ ዝተመርጸ ኤዲን ሃዛርድ፡ ኣንጻር ፖርቶ 
ተቐያሪ ተጻዋታይ ነበረ፣ ኣብ ፈላሚ ጸወታ 
ናይዚ ምድብ ሻምፕዮንስ ሊግ ኤውሮጳ ድማ 
ከም ኢቫኖቪች፡ ጆን ቴሪ፡ ማቲችን ዲያጎ 
ኮስታን ዝኣመሰሉ ተጻወትቲ ምስ ቀዳሞት 11 
ክስለፉ ኣይተራእዩን፣ እዚ ውሳነ እዚ ንሓያለ 
ተንተንቲ ኵዕሶ እግሪ ግር ዘበለ እኳ እንተነበረ፡ 
ሞሪኖ ግና ጋንታኡ ካብ ናይ ምድብ ጸወታታት 
ብቐሊሉ ከምእትሓልፍ እዩ ዝምድር፣ 
“ምስ ኩሎም ተጻወትቲ፡ ጽቡቕ ዝምድና 

ኣሎኒ፣ ኣብዚ ሕጂ እዋን ኣብ ሳልሳይ ደረጃ 
እኳ እንተለና፡ ዝስዕብ ጸወታት ገለ እውን ኣብ 
ሜዳና ብምዃኑ፡ ናብ ዝቕጽል መድረኽ ናይ 
ምሕላፍ ተኽእሎ ከምዘሎና እተኣማመን’የ” 
ክብል ሞሪኖ ተዛሪቡ፣

** *** **

“ናብ ዝቕጽል መድረኽ ክንሓልፍ ኢና” ኣርሰን ቨንገር
ብቕድሚ ትማሊ ብኦሎምፕያኮስ ድሕሪ 

ዝወረዳ ስዕረት፡ ብዘይ ነጥቢ ኣብ ታሕተዋይ 
ደረጃ ናይ ምድብ ሽዱሽተ ትርከብ - 
እንግሊዛዊት ክለብ ኣርሰናል፣ ኣብዚ 
ውድድር’ዚ ካልኣይ ስዕረት ተመዝግብ ዘላ 
ኣርሰናል፡ ኣብ ቅድሚኣ ዘሎ ክልተ ጸወታታት 
ምስ ዓርሞሸሽ ክለብ ባየር ሙኒክ ክንሱ፡ 
ዓላሚኣ ግን ክለቡ ብቐሊሉ ናብ ዝቕጽል 
መድረኽ ከምእትሓልፍ ይምድር ኣሎ - ኣብ 
ልዑል ጸቕጢ ዝርከብ ኣርሰን ቨንገር፣
“እዚ ስዕረት’ዚ፡ ኣብ ትሑት ደረጃ 

ኣቐሚጡና ኣሎ፣ ግን ከኣ እዚ ናይ ምድብ 
ጸወታታት ገና ኣይተዛዘመን፣ ስለዚ ኣብዘን 
ተሪፈናና ዘለዋ ጸወታታት ከምእንዕወት 
ኣይጠራጠርን፣ ባየር ሙኒክ ብእተመዝግቦ 
ዘላ ውጽኢት ጸብለል ከምእትብለና ይንገረና 
ኣሎ፣ ነቶም ዝነግሩና ዘለዉ ሰባት ድማ ‘እዚ 
ጸወታ ኵዕሶ እግሪ እዩ’ ክብሎም እደሊ” ይብል 
ኣርሰን ቨንገር ድሕሪ ስዕረት ጋንታኡ፣
ዋልኮትን ሳንቸዝን ንኣርሰናል ኣብ መበል 

35ን 65ን ደቓይቕ ሸቶ ዘመዝገቡ ተጻወትቲ 
እዮም፣ ኦሎምፕያኮስ ምሉእ ነጥቢ ክትሕዝ 
ዘኽኣሉ ተጻወትቲ ድማ ፓርዶ፡ ኦስፒና 
(ሓላዊ ልዳት ናብ ገዛእ ልዳቱ ዘመዝገባ)ን 
ፎንጋባሶንን እዮም፣
ኣርሰን ቨንገር፡ ኣብ ክረምቲ ካብ ዘካየዶም 

ዕድጊ ተጻወትቲ፡ ምኩርን ገዲምን ተጻዋታይ 
ፒተር ቼክ ይርከቦም፣ እቲ ወዲ 33 ዓመት 
ሓላዊ ልዳት፡ ነቲ ዘለዎ ተሞክሮ ብፍላይ ድማ 
ኣብ ዓበይቲ ጸወታታት ብምጥቃም ነታ ጋንታ 
ድርዒ ክኾና መደብ ናይቲ ዓላሚ ምዃኑ ኣብ 
እዋኑ ተገሊጹ እዩ፣ ቨንገር ግና፡ ኣብቲ ናይ 
ብቕድሚ ትማሊ ጸወታ ንፒተር ቼክ ኣብ 
መንበር ተቐየርቲ ምቕማጡ ንብዙሓት ሰባት 
ሕንቅል ሕንቅሊተይ ኮይኑ ይርከብ፣ ብቕዓት 
ኦስፒና ድማ እቲ ውጽኢት መስኪርዎ 
ኣሎ፣
ኣርሰን ቨንገር ግና ነቲ ጉዳይ፡ “ዝኾነ 

ሓላዊ ልዳት ክጋገ ይኽእል እዩ፣ እዚ ድማ 
ንውጽኢት ናይቲ ግጥም ዝገልጽ ኣይኮነን። 
ምኽንያቱ ዓወት ናይ ኩሉ ኣባል ናይታ 
ጋንታ እዩ - ስዕረት እውን ብተመሳሳሊ፣ 
ስለዚ ፒተር ቼክ እውን ይጋገ እዩ፣ ብቐረባ 
ኣንጻር ዌስት ሃም ንዝነበረ ጸወታታት ክንዝክር 
ንኽእል ኢና” ክብል እዩ ዝምልሶ፣  
እንግሊዛዊ ዋልኮት፡ ኣብ ክልተ ጸወታታት 

ሻምፕዮንስ ሊግ ኤውሮጳ ሸቶ ብምምዝጋቡ፡ 
ኣርሰናል ኣብቲ መስመር ትንፋስ ዝሰኹዐት 
ትመስል፣ ብተወሳኺ እውን ሳንቸዝ እውን 
ኣብ ተኸታታሊ ጸወታታት ንልዳት ኣንጻር 
ጋንታኡ ምድፋሩ ካልእ ተወሳኺ ሓይሊ 
ናይታ ጋንታ ኮይኑ ምህላዉ ይግምገም፣ 
ኣሌክሲስ ሳንቸዝ፡ ዝሓለፈ ቀዳም ጋንታኡ 
ንሌስተር ሲቲ 5ብ2 ኣብ ዝሰዓረትሉ ግጥም፡  
ሃትሪክ ከም ዝሰርሐ ይዝከር፣  እቲ ፍጻመ’ቲ 
ድማ  ነቲ ተጻዋታይ ፍሉይ ክብሪ ሂብዎ 
ነበረ፣ ኣብ ሰለስተ ዓበይቲ ሊጋት ኤውሮጳ 

(ፕሪመር ሊግ፡ ላ’ ሊጋ እስጳኛን ሰረ’ ኣ 
ኢጣልያን) ሃትሪክ ዝሰርሐ ናይ ፈለማ 
ተጻዋታይ ጌርዎ ኣሎ፣
ኦሎምፕያኮስ፡ 12 ግዜ ካብ ሜዳኣ ወጺኣ 

(ቅድሚ እዚ ናይ ብቕድሚ ትማሊ ጸወታ 
ምዃኑ እዩ) ኣንጻር እንግሊዛውያን ክለባት 
ኣብ ዘካየደቶም ጸወታታት፡ ሓንሳብ እውን 
ተዓዊታ ኣይትፈልጥን፣ ኣብተን ጸወታታት 
ድማ ሰለስተ ሸቶታት ኣመዝጊባ 37 ሸቶታት 
ተመዝጊብዋ፣
ጽባሕ ሰንበት ምስ መራሒት ውድድር 

ፕሪመር ሊግ እንግሊዝ ማን ዩናይትድ 
እትገጥም ኣርሰናል፡ ኣብ ሜዳኣ ካብ ዘካየደቶ 
12 ጸወታታት፡ ሽዱሽተ ግዜ ተሳዒራ፣ 
ኣርሰናል፡ ኣብ ታሪኽ ሻምፕዮንስ ሊግ 
ኤውሮጳ ክልተ ሳዕ ብተኸታታትሊ ክትሰዓር፡ 
ሎሚ ንፋልማይ ግዚኣ እዩ፣

ኣብዚ ምድብ’ዚ ዝርከባ፡ ባየር ሙኒክን 
ዳይናሞ ዛግሬብን እውን ኣብቲ ምሸት 
ግጥም ኣካይደን ነይረን፣ ብገፊሕ ክትዕወት 
ዝጸንሐት ባየር ሙኒክ ድማ ‘ከም ልሙድ’ 
5ብ0 ተዓዊታ፣ ዶግላስ ኮስታ ኣብ መበል 
13፥ ጎተዝ ኣብ መበል 25 ከምኡ ድማ 
ለዋንዶውስኪ ኣብ መበል 21፡ 28ን 55ን 
ደቓይቕ ንሸቶታት ባየር ሙኒክ ዘመዝገቡ 
እዮም፣
ዝሓለፈ ሰሙን ኣብ ዝተኻየደ ግጥማት 

ቡንደስሊጋ፡ ኣንጻር ዎልፍስበርግ ኣብ ዝተኻየደ 
ግጥም ኣብ ውሽጢ ትሸዓተ ደቓይቕ 
ሓሙሽተ ሸቶታት ዘመዝገበ ለዋንዶውስኪ፡ 
ብቐዳም ኣንጻር መንዝ ክልተ ወሲኹ ነበረ፣ 
ትማሊ ድማ ሃትሪክ ብምስርሑ፡ ንብዝሒ 
ሸቶታቱ (ኣብ ሰለስተ ጸወታታት ምዃኑ እዩ) 
ናብ 10 ኣበሪኹ ኣሎ፣

ቅንጥብጣብ

+ ማን. ዩናይትድ፡ ንውዕል ሓላዊ ልዳት 
ቪክቶር ቫልደስ ከተቋርጽ መደብ ከምዘለዋ 
ተሓቢሩ፣ እቲ ወዲ 33 ዓመት ሓላዊ ልዳት፡ 
በታ ክለብ ብቐዳምነት ይምረጽ የለን፣

+ ቸልሲ፡ ንናይ ቅድም ሓላዊ ልዳት ክለብ 
ኤሲ ሚላን - ማርኮ ኣሜልያ ከተፈርም ተበግሶ 
ምርኣያ ተፈሊጡ፣ እታ ክለብ ንሓጺር እዋን ነቲ 
ሓላዊ ልዳት ከተሰልፎ መደብ ከምዘለዋ እውን ዘ 
ጋርድያን ወሲኻ ትሕብር፣

+ ወዲ 34 ዓመት ተኸላኻሊ ክለብ ቸልሲ 
ጆን ቴሪ፡ ኣብ ሜዳ ስታንፎርድ ብሪጅ 
ከምዘይማእመኦ ይፍለጥ፣ በዚ ድማ፡ ነቲ ምኩር 
ተጻዋታይ ሓያለ ክለባይ ትደልያኦ ኣለዋ፣ 
ብፍላይ ድማ ክለባት ቻይና፣ ኣርባዕተ ክለባት 
ኵዕሶ እግሪ ቻይና ነቲ ተጻዋታይ ንምስግጋር 
ከምዝደልያ እኳ እንተሓበራ፡ ቱርካዊት ፈነርባች 
ግን ነቲ ናይ ምስግጋር መስርሕ ዝያዳ ትደፍኣሉ 
ምህላዋ እዩ ዝግለጽ ዘሎ፣

+ እንግሊዛዊ ማርክ ካቨንዲሽ ምስ ደቡብ 
ኣፍሪቃዊት ክለብ ኤም.ቲ.ኤን. ኵቤካ ብቕድሚ 
ትማሊ ብወግዒ ተጸንቢሩ፣ ኣብ ውድድራት 
ቱር ደ ፍራንስ ኣንጸባራቒ ዓወት ዘመዝገበት 
ኤምቲኤን ብዘይካ ንማርክ ካቨንዲሽ፡ ማርክ 
ሬንሻውን በርናርድ ኤሰልን’ውን ካብ 2016 
ጀሚሮም ምስ’ታ ጋንታ ውድድሮም ከሰላስሉ 
ክታሞም ኣንቢሮም ህላዎም ኣፍሊጣ፣ ኣብ 
2011 ሻምፕዮን ቅድድም ብሽክለታ ዓለም ዝኾነ 
ካቨንዲሽ፡ ኣብ 26 መድረኻት ቱር ዲ ፍራንስን፡ 
15 መድረኻት ጂሮ ኢጣልያን ምዕዋቱ ይፍለጥ፣ 
እቲ ተቐዳዳማይ ክታሙ ድሕሪ ምንባሩ፡ ኣብታ 
ካብ 2016 ጀሚራ ብኵቤካ ዳይመንሽን ዳታ 
እትጽዋዕ ክለብ ኣንጸባራቒ ዓወት ንምምዝጋብ 
ከምዝጽዕር ኣፍሊጡ፣ ኣብ ዓበይቲ ውድድራት 
ብሽክለታ ስሙ ዝኾልዐ ካቨንዲሽ፡ ናይ ቀረባ 
መደቡ፡ ኣብ ውድድር ኦሎምፒክ መዳልያ 
ምውሳድ ምዃኑ ይሕብር፣ 

+ ሓላዊ ልዳት ክለብ ጁቬ - ቡፎን፡ ቅድሚ 
ካብ ጸወታ ጠቕሊሉ ምስንባቱ ኣብ ክለባት 
ፕሪመር ሊግ እንግሊዝ ክጻወት ባህጊ ከምዘለዎ 
ኣነጺሩ፣ እቲ ወዲ 37 ዓመት ተጻዋታይ፡ 
ዋላ’ኳ ዕድመ እንተደፍአ፡ ዘለዎ ብቕዓት ግና 
ምስ ብዕድመ ዝነኣሱ ብሉጻት ሓለውቲ ልዳት 
ይስራዕ፣

+ ብክለባት ኣርሰናልን ሊቨርፑልን ይህደን 
ዘሎ ኣከፋፋሊ ክለብ ስፖርቲን ሊዝበን - ዊልያም 
ካርቫሎ፡ ንቀልቢ ኣሰልጣኒ ክለብ ቸልሲ - ሞሪኖ 
ምስሓቡ ይግለጽ ኣሎ፣ 

+ ኒውካስል፡ ንወዲ 19 ዓመት ተጻዋታያ - 
ኢቫን ቶነይ ናብ ካልእ ክለብ ብመልክዕ ልቓሕ 
ናይ ምስግጋር መደብ ምሓዛ ኣፍሊጣ፣

+ ክሳብ 2017 ውዕል ምዕላም ክለብ ማን 
ዩናይትድ ዘለዎ ሉዊስ ቫን ሃል፡ ኣብዚ ዓመተ 
ስፖርት’ዚ ጽዋእ ናይ ምልዓል ክቱር ባህጊ 
ከምዘለዎ ተዛሪቡ፣ እቲ ንውድድር ፕሪመር 

ሊግ እንግሊዝ ይመርሕ ዘሎ ኣሰልጣኒ፡ ንበዓልቲ 
ቤቱ እውን ነዚ ባህጊ እዚ ከምዘስምር ቃል 
ከምዝኣተወላ ንማንቸስተር ኢቭኒን ኒውስ 
ሓቢሩ፣

+ ጀርመናዊ ኣከፋፋሊ ክለብ ማን ዩናይትድ 
ባስቲያን ሽዋይንስታይገር፡ ንላህጃ ወዲ ጋንታኡ 
ዋይን ሩኒ ክርዳእ ከምዝጽገም ተዛሪቡ፣

+ ዝሓለፈ ክረምቲ ምስ ማርዮ ባሎተሊ 
ዝተዓራረኸት ፋኒ ነጉሻ፡ ኣብ ዝሓጸረ እዋን 
ኣብ ፍቕራዊ ርክቦም እተተኩር ንጽል ደርፊ 
ክትዝርግሕ ምዃና ኣፍሊጣ፣

+ ባርሴሎና፡ ብዘይ ሊዮነል መሲ ንባየር 
ለቨርኩሰን 2ብ1 ስዒራታ፣ ስዋረዝ ነታ ንባርሴሎና 
ዘዐወተት ሸቶ ብምምዝጋቡ ብደገፍቲ ጋንታኡ 
ተወዲሱ፣ ኣብቲ ግጥም፡ ተጻዋታይ ባርሴሎና 
ኣንድሬ ኢነስታ ምጭብባጥ ጭዋዳ ከምዝገጠሞ 
ክለቡ ድሕሪ እቲ ጸወታ ኣፍሊጣ፣

** ** **

ከምዚ’ውን ኣሎ!
ኣብ ብራዚል፡ ዳኛ ናዕቢ ንዘካየደ ተጻዋታይ ሽጉጥ ስለዝመዘዘሉ ንመዋእል ካብ ጸወታ ኵዕሶ እግሪ 

ተኣጊዱ፣
እቲ ፍጻመ ከምዚ’ዩ፡ ኣብ ታሕተዋይ ሊግ ክለባት ብራዚል ንዝካየድ ጸወታታት ዝዳኒ ጋብርኤል 

ማርታ ዝተባህለ ዳኛ፡ ኣብ እዋን ግጥም ፍጹም ቅላዕ ይህብ፣ ነቲ ውሳነ ክቕበል ዘይደለየ ሓደ ተጻዋታይ 
ድማ፡ ነቲ ዳኛ ብጽፍዒት ይሰሃሎ፣ ወየ ኣብ ትርፊ ግዚኡ ዳኛ፡ ብቐዋምነት ድማ ኣባል ፖሊስ ዝኾነ 
ጋብርኤል፡ ብቐጥታ ናብ መቐየሪ ክዳን ብምጉያይ፡ ኣብ ከብሒ ንዘቐመጣ ሽጉጥ ሒዙ ነቲ ተጻዋታይ 
ክቐትል ኣብ ሜዳ ወጠጥ ኮይኑ . . .  ሳላ መንጎኝነት መስመር ዳኛ እቲ ተጻዋታይ ካብ ጥይት ድሒኑ፣ 
እቲ ፍጻመ፡ ንብዙሓት ከገርም እንከሎ፡ ንማሕበር ኵዕሶ እግሪ ብራዚል ግን ኣጉህዩ፣ ሻቡ ድማ እቲ 
ማሕበር፡ ጋብርኤል ንመዋእል ካብ ንጥፈታት ጸወታ ኵዕሶ እግሪ ክእለ ወሲሉ ኣሎ፣

ዳሃብ ዳዊት - ቤተልሄም ታደሰ

ዞባ ማእከል ኣስመራ 
ዊንታና ሓይሎም ምባል ተሪፉ፡ ዊንታና 

መብራህቱ ኣብርሃ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን15/10/15 ኣብ 
1ይ ቤ/ፍ 5ይ መጋባኣያ ቁ.39 ይቕረብ።

ኮማዊ ቤት ፍርዲ ገዛ ባንዳ
ወ/ሮ ለተኺዳን ተስፋይ ዘርኡ በዓል ቤተይ 

ኣቶ ጸሃየ ገብረትንሳኤ ሞሳዝጊ ስለዝሞተ፡ ንዓይ 
ናይ መጻምዲ መሰለይ ይተሓለወለይ፡ 4 ደቁ 
ድማ ወረስቲ ምዃኖም ይረጋገጸሎም ስለዝበላ፣ 
ዝቃወም እንተሎ፡ ን28/10/15 ኣብ ቤ/ፍ 
ይቕረብ።

ኮማዊ ቤት ፍርዲ 
ማእከል ከተማ

ትሕቲ ዕድመ መድሃኔ ኪዳነ ኣረፈ ብሞግዚቱ 
ወ/ሮ እመቤት ዮውሃንስ ኣበድ ኣቢሉ፡ ኣቦይ 
ኣቶ ኪዳነ ኣረፈ ምናሽ ስለዝተሰውአ፡ ኣነ ምስ 
5 ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን28/10/15 ኣብ 
ቤ/ፍ ይቕረብ።

ኣብ መንጎ ከሳሲት ወ/ሮ ኢለን ተስፋይ 
ጊላዝጊን ተኸሳሲ ኣቶ ገብረሂወት ተስፉ ትካቦን 
ዘሎ ናይ ሲቪላዊ ውዕል መሸጣ መኪና ክርክር፡ 
ተኸሳሲ ኣቶ ገብረሂወት ተስፋይ ትካቦ ብዕለት 
5/8/2001 ብዝገበርዎ ውዕል መሸጣ ዓይነት 
መኪና ቶዮታ ስረሓት ጃፓን ሰ.ቁ ER-1-
12890 ቁ.ቻሲ EE100. H016725 ቁ.ሞተር 
26-2593885 ዝኾነት መኪና ብ70,000.00 
ናቕፋ (ሰብዓ ሽሕ ናቕፋ) ተኸፊሉ ከብቅዕ፡ 

ተኸሳሲ ካብ ስሙ ናብ ስመይ ከየመሓላለፈለይ 
ብኣድራሽኡ ስለዘይተረኽበ ተኸሳሲ ብኣካል 
ወይ ብሕጋዊ ወኪል ን28/10/15 ኣብ ቤ/ፍ 
ይቕረብ። እንተዘይቀሪብካ ጉዳይካ ኣብ ዘየለኻሉ 

ክረአ ምዃኑ ንሕብር።
  

ኮማዊ ቤት ፍርዲ ኣኽርያ
ወ/ሮ ትርሓስ መስፍን ገ/መድህን በዓል ቤተይ 

ረዘነ ወልዳይ ገብረእግዚኣብሄር ስለዝተሰውአ፡ 
ንዓይ ናይ መጻምዲ መሰለይ ይተሓለወለይ፡ 
3 ደቅና ድማ ወረስቲ ምዃኖም ይረጋገጸሎም 
ስለዝበላ፣ ዝቃወም እንተሎ፡ ን22/10/15 ኣብ 
ቤ/ፍ ይቕረብ።

ኮማዊ ቤት ፍርዲ 
ገጀረትን ቲራቮሎን

ወ/ሮ ኣልጋነሽ መዝገበ ጸጋይ በዓል ቤተይ 

ቀለታ ግደ ክፍላይ ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለዝበላ፣ ዝቃወም 
እንተሎ፡ ን21/10/15 ኣብ ቤ/ፍ ይቕረብ።

ኮማዊ ቤት ፍርዲ 
4 ኣስመራ

ከሳሲ ኣቶ ፍጹም ሃይለ በርሀ፡ ተኸሳሲት ወ/ሮ 
ሰናይት ተወልደ ተስፋማርያም ናይ ሰብኣይን 
ሰበይትን ጉዳይ ክሲ ተመስሪቱልኪ ስለዘሎ፡ 
ን20/10/15 ብኣካል ወይ ብወኪልኪ ኣብ ቤ/ፍ 
ቅረቢ። እንተዘይቀሪብኪ ኣብ ዘየለኽሉ ናብ ቤተ 
ዘመድ ሽማግለ ተመሪሑ ውሳነ ክወሃቦ ምዃኑ 
ንሕብር።

NOTICE
Notice is hereby given to the public that all the members of of “DESA 
PRIVATE LIMITED COMPANY ’’ on their extra ordinary meeting held 
on 28th of December 2015 resolved that, It solution and Interne café 
activities to be added as the business purpose of the company and Mr. 
Senai Desbele’s 2,325 shares and Mrs. Eden Desbele’s 2,325 shares are 
transferred to Mr. Desbele Mesghenna. Thus Mr. Senai Desbele and Mrs. 
Eden Desbele are excluded from being share holders of the company. 
Accordingly the number of share holders and the distribution of shares 
will be read as follows:

Mr. Desbele Mesghenna  6,9751. 

Mrs. Asmeret Gebretensae  2. 2,325

Total    9,300

DESA PRIVATE LIMITED COMPANY

VACANCY ANNOUNCEMENT
The Eritrean National Chamber of Commerce is looking for  

qualified persons to fill up the following  posts.

Position:             Finance  and Administration, Head

Qualification:     B.A. in Accounting with minor in 
Management

Experience  :    6 years of experience in Management Position. 
Advanced Training in Accounting and Personnel Management 
will be an advantage. A computer skill is essential.

Position:             Cashier

Qualification:     Commercial School Certificate in 
Accounting

Experience:        Minimum 5 years in the field.

Place of work:                     Asmara
Salary:                                As per the Chamber’s 

scale.
Deadline of Application:    10 days from the issuance of this 

notice in the newspaper.

Only short listed applicants will be called for an interview.
Please submit your C.V. and relevant credentials through 

P.O. Box 856, Asmara.

NB:  Candidates should provide evidence of National  Service 
Exemption or Completion.

VACANCY Notice No. 2015/05
The United Nations Children’s Fund (UNICEF) in Eritrea is inviting applications 
from suitably qualified Eritrean nationals for the post of Child Health Specialist, 
IMIS No. 20351

TYPE OF APPOINTMENT: Fixed-Term  DURATION:  One year  
LEVEL: NO-03   DUTY STATION:  Asmara

PURPOSE: Under the guidance of the Chief, Health and Nutritionresponsible for 
the planning, implementation, monitoring and evaluation of an assigned programme 
or specific projects within a major national, area-based or sectoral programme.

MAJOR DUTIES AND RESPONSIBILITIES:

1. Undertake field visits to monitor programmes, as well as conduct periodic EPI/
Child Health/ IMNCI programme reviews with government counterparts and other 
partners. Propose and/or undertake action on operational procedures affecting Epi/
Child Health/IMNCI project implementation and management. Provide technical 
advice and assistance to government officials and other partners in the planning, 
implementation, monitoring and evaluation of the EPI/Child Health/IMNCI 
Programme.

2. Design, prepare, implement, monitor and evaluate activities for EPI/Child 
Health and IMNCI. Analyze and evaluate data to ensure achievement of EPI/Child 
Health and IMNCI objectives and/or take corrective action when necessary to 
meet relevant EPI/Child Health/IMNCI objectives. Assist in the development and/
or introduction of new approaches, methods and practices in project management 
and evaluation.

3. Participate in inter- sectoral collaboration with other programme colleagues 
such as Education,WASH, Child Protection and Communication for Child Rights. 
Assist in development of
appropriate communication and information strategy to support and/or advocate 
programme
development.

4. Prepare the EPI/Child Health/ IMNCI documents for the Country Programme 
Recommendation (CPR) and Plans of Action, Country Programme Summary 
Sheet, etc.

5. Participate in the development of EPI/Child Health/ IMNCI Programme work 
plan; ensurecompliance to the EPI/Child Health/ IMNCI Project objectives. 
Provide guidance and support to staff in meeting project objectives.

6. Assist Government authorities to plan and organize training programmes geared 
towards EPI/Child Health/ IMNCI. Identify training needs and objectives for the 
purpose of capacity building, Programme sustainability as well as promotion and 
advocacy.

7. Exchange information and ideas and collaborate with national and international 
agencies involved in the implementation of EPI/Child Health/ IMNCI. Participate 
in meetings with MoHand others responsible for EPI/Child health/IMNCI program 
reviews, and follow-up on Implementation of recommendations and agreements.

8. Contribute towards the preparation of the Situation Analysis by compiling EPI
/Child Health/ IMNCI, analyzing and evaluating information, and writing chapters 
of the Analysis relevant to the early childhood development.

9. Co-ordinate with the Operations/Supply staff on supply and non-supply assistance 
activities ensuring proper and timely UNICEF and Government accountability. 
Certify disbursements of  funds monitor and submit financial status report to Sr. 
Programme Officer or Representative as required

MINIMUM QUALIFICATIONS & EXPERIENCE:

Advanced university degree in Social Sciences, Public Health or other relevant 
discipline(s).

Five (5) years of progressively responsible professional work 
experience at national and/or international levels in Public Health and 
or Community Development Programme management, monitoring and 
evaluation in related field.

Fluency in English is required. Knowledge of another UN working 
language and local working language of Tigrigna and other local Eritrea 
languages is an asset.

Closing date of Application: Two weeks from date of advertisement   
FEMALE CANDIDATES ARE ENCOURAGED TO APPLY

NB: This is re-advertisement, thus candidates who have applied before need not to 
re-apply. Their applications remain valid.

Only qualified candidates will be short listed and invited for the interview.  Please 

CANDIDATES SHOULD PROVIDE EVIDENCE OF COMPLETION/
EXEMPTION FROM NATIONAL SERVICE. PLEASE NOTE 
THAT COMPLETION/EXEMPTION OF NATIONAL SERVICE 
IS A REQUIREMENT.  COPY OF CARD/EXEMPTION MUST BE 
ATTACHED.  APPLICATIONS WITHOUT THIS REQUIREMENT 
WILL NOT BE CONSIDERED.

mail a recent CV and photocopies of academic qualifications including telephone 
numbers or post office box indicating Vacancy Number 2015/05in a sealed 
envelope addressed to: 

Chief of Operations
UNICEF Eritrea
P.O. Box 2004
Asmara
Quote: Child Health Specialist, IMIS No. 20351

Please note that UNICEF is a smoke-free environment.

Invitation for Bids (IFB) 
Name of Country:  Eritrea
Name of Project:  Global Fund
Grant No:    ERI-T-MOH 
Dated:   September 25, 2015
IFB Title: -                Procurement of Containerized Modular Laboratory 
(CML) 

IFB Number:              GF/R10TB/ – ICB /02/2015

1. The Ministry of Health of the State of Eritrea has received a grant from the 
Global Fund towards the cost of HIV/AIDS, Malaria, and TB Project. It is intended 
that part of the proceeds of this grant will be applied to eligible payments under 
the contract for procurement: of Containerized Modular Laboratory. 

2. The Project Management Unit of the Ministry of Health now invites sealed bids 
from eligible bidders for the supply of Containerized Modular Laboratory. 

3. Bidding will be conducted through the International Competitive Bidding (ICB) 
procedures specified in the Global fund Guidelines: 

4. Interested bidders may obtain further information from PMU, Ministry of 
Health  and inspect the Bidding Documents at the Procurement Office, PMU, 
Ministry of Health, Denden Street No.82, Asmara, Eritrea; Tel: 291-1-122978, 
Fax: 291-1-124357 from 08:00 to 12:00 hours.

5. A complete set of Bidding Documents in English language may be purchased 
by interested bidders on the submission of a written Application ( if agents, 
presentation of authorization and renewed license) to the address and upon 
payment of a nonrefundable fee USD fifty (50.00) or equivalent. The method of 
payment will be cash or Bank transfer to the credit of our account No. 120-122-
0169 with Bank of Eritrea through our corresponding bank address which will be 
given up on your request   by email or fax. The document will be sent by DHL/
Express mail.

6. Bids must be delivered to

  PHARMECOR – ERITREA
  DENDEN STREET No. 84
  ASMARA – ERITREA
  Tel. No. 291-1-127700/115144
  Fax. No. 291-1-126455

 on or before 15:00 Hours on November 3,2015   All bids must be accompanied 
by a bid security to be not less than two (2) percent of the bid amount in a freely 
convertible currency which should be submitted sealed within the bid offer 
envelop.  

7. Late bids will be rejected. Bids will be opened in the presence of the bidders’ 
representatives who choose to attend at 15:00  hrs. on November 3,2015

Sabur Printing Services

ፖሊስ ስዑዲ-ዓረብ መንነት ናይ’ቶም 
ኣብ ሑጃ ብሓደጋ ጽቕጥቅጥን 
ብሕማምን ዝሞቱ ኣማኢት ወጻእተኛታት 
ነጋድያን ንምልላይ ኣሳእሎም ኣብታ ሃገር 
ናብ ዝርከባ ኤምባሲታት ፓኪስታንን 
ህንዲን ከምዝዘርግሐ ኣፍሊጡ።
ብመሰረት ኣሶሸትድ ፕረስ፡ ፖሊስ 

ስዑዲ-ዓረብ መንነት ወረቐት ኮነ 
ካልእ ንመንነቶም ዝሕብር ዝኾነ ሰነድ 
ከምዘይጸንሖም ዝገለጾም ልዕሊ ሓደ ሽሕ 
(1,090) ምዉታት ኣሳእሎም ኣልዒሉ 
ዝሓለፈ ሰሉስ ናብተን ኤምባሲታት 
ልኢኽዎ ኣሎ። ዝበዝሑ ካብኣቶም 
ኣብቲ ዝሓለፈ ሓሙስ ኣብ ሚና - ከባቢ 

ተስፋኣለም የማነ

መካ ብዘጋጠመ ሓደጋ ጽቕጥቅጥ ዝሞቱ 
ክኾኑ እንከለዉ፡ እቶም ዝተረፉ ድማ 
ኣቐዲሞም ኣብቲ ቦታ ብዘጋጠመ ሓደጋ 
ምውዳቕ ክሬን ግዳያት ዝኾኑ’ዮም። 
ብዘይካ’ዚ፡ ሕዱር ሕማም ዝነበሮም’ሞ 
ኣብ እዋን’ቲ ንሓሙሽተ መዓልታት 
ዝቐጸለ ሑጃ ዝሞቱ ነጋዳያን’ውን 
ብዙሓት ከምዘለዉ እቲ ዜና ወሲኹ 
ኣመልኪቱ። 
ኣባል ሚኒስትሪ ውሽጣዊ ጉዳያት’ታ 

ሃገር ሜጀር ጀነራል መንሱር ኣል-ቱርኪ 
ብሰሉስ ኣብ ዝሃቦ ሓበሬታ፡ ኣሳእል 
ናይ’ቶም መንነቶም ዘይተለለየ ግዳያት 
ናብ ኤምባሲታት ህንዲን ፓኪስታንን 
ጥራይ ዝተላእከሉ ምኽንያት፡ ኣብ ስዑዲ 
ዜጋታት’ተን ሃገራት ዝኾኑ ዘይሕጋውያን 
ስደተኛታት ብብዝሒ ስለ ዘለዉን ኣብቲ 
ሑጃ ድማ ንሳቶም ዝያዳ ዓብሊሎም ስለ 
ዝነበሩን ምዃኑ ኣረዲኡ። 

ስዑዲ-ዓረብ፡ ኣሳእል ግዳያት ሓደጋ ሑጃ ናብ 
ኤምባሲታት ወጻኢ ትዝርግሕ

ሓድሽ ካቢነ ንምቛም ኣብ ምቅርራብ 
ዝርከብ መራሒ ናይጀርያ ፕረዚደንት 
ሙሓማዱ ቡሃሪ፡ ሚኒስተር ነዳዲ’ታ 
ሃገር ኮይኑ ክሰርሕ ዝኽእል እሙን ሰብ 
ክረክብ ብዘይምኽኣሉ ነቲ ሚኒስትሪ ባዕሉ 

ከመሓድሮ ወሲኑ ምህላዉ ገሊጹ። 
እቲ ፕረዚደንት ዝሓለፈ ሰሉስ ኣብ 

ኒዮርክ ንሮይተርስ ኣብ ዝሃቦ ሓበሬታ፡ ነቲ 
ዝዓበየ ምንጪ ኣታዊ መንግስቲ ናይጀርያ 
ምዃኑ ዝጠቐሶ ጽላት ካብ ብልሽዉና ናጻ 
ኮይኑ ብቕንዕና ከመሓድሮ “ይኽእል’ዩ” 
ኢሉ ዝኣምኖ ወላ ሓደ ሰብ ከምዘይብሉ 
ድሕሪ ምምልካት፡ ካብ ዘይኣምኖ ሚኒስተር 
ዝምዝዘሉ ባዕሉ ሚኒስተር ኮይኑ ከመሓድሮ 
እቲ ዝሓሸ ምርጫ ኮይኑ ከምዝረኸቦ 
ኣረዲኡ። 
ኣብ ዝሓለፈ ግንቦት ኮረሻ ስልጣን 

ዝጨበጠ ፕረዚደንት ቡሃሪ፡ “ባዶ ካዝና 
መንግስቲ’የ ተረኪበ ዘለኹ” ክብል ኣቐዲሙ 
ንህዝቡ ብወግዒ ሓቢሩ ኔሩ። ንሱ፡ ባዕሉ 

ጃፓን፡ ኣብ ኢንዶኔዥያ ፈጣናት 
ባቡራት ዝሕንበባሉ ሓድሽ መገዲ-ባቡር 
ንምህናጽ ኣቕሪባቶ ዝጸንሐት ንድፊ 
ከምዝተነጽገ ተገሊጹ።
ብመሰረት ኣጃንስ ፍራንስ ፕረስ፡ 

መንግስቲ ኢንዶኔዥያ ንከተማ ጃካርታ 
ምስታ 140 ኪሎ-ሜተር ርሕቀት ዘለዋ 
ብኣኽራን ዝተኸበበት ከተማ ባንዱንግ 
ብዘመናዊ መገዲ-ባቡር ንምርኻብ ጨረታ 
ድሕሪ ምዝርግሑ፡ ኣብቲ ዓውዲ ልዑል 
ተመክሮ ዘለወን ቻይናን ጃፓንን’የን 
ህልኽ ዝተንጸባረቖ ውድድር ከካይዳ 
ጸኒሐን። 
ጃፓን ንኣተሃናንጻ’ቲ መገዲ ባቡር 

ዝምልከት ዝሓለፈ ወርሒ ዘቕረበቶ ንድፊ 
ኣዝዩ ብሉጽ’ኳ እንተነበረ፡ ዝሓተተቶ 
መጠን ዋጋ ግን ኣዝዩ ክቡር’ዩ ኔሩ። 
ብዘይካ’ዚ፡ ከም ውሕስነት ካብ መንግስቲ 
ኢንዶኔዥያ ቅድሚ ዝኣገረ ገዚፍ 
ፊናንሲያዊ ትሕጃ ከትቅበል ዝጠልብ 
እማመ’ውን ኣቕሪባ ኔራ። ብኣንጻሩ ቻይና 
ብዝተሓተ ወጻኢታት ክህነጽ ዝኽእል ኣብ 
ሓሳብ ሰበ-ስልጣን ጃካርታ ፈጺሙ ዘይነበረ 
ፍሉይ ዲዛይን ብምድላው፡ ካብ መንግስቲ 
ኢንዶኔዥያ ንውሕስነት ፊናንሲያዊ ኮነ 
ሎጂስቲካዊ ትሕጃ ከይተጸበየት ክትሃንጾ 
ምዃና ዘመልክት እማመ ኣቕሪባ። 
ኣብ መወዳእታ ድማ ብኢንዶኔዥያ 
ተቐባልነት ረኺቡ። በዚ ከኣ ቻይና ነቲ 
5.5 ቢልዮን ዶላር ወጻኢታት ክሓትት 
ምዃኑ ገምጊማቶ ዘላ ፕሮጀክት ኣብዚ 
ወርሒ’ዚ ጀሚራ ኣብ ውሽጢ ሰለስተ 
ዓመት ንኽትዛዝሞ ተዳልያ ምህላዋ 
ትገልጽ ኣላ። 
ኢንዶኔዥያ ብእርጋን ተሰኒፉ ካብ 

ዝርከብ ነዊሕ መስመር መገዲ ባቡራ ነቲ 
750 ኪሎ-ሜተር ዝኣክል ፈጣናት ባቡራት 
ብዘአንግድ ዘመናዊ ኣገባብ ንምሕዳሱ 
መደብ ሓንጺጻ ከምዘላ’ዩ ዝሕበር። ኣብ 
ጽላት ወፍሪ ብደረጃ ዓለም ጽልዋኣ 
እናስፍሐት ትኸይድ ዘላ ቻይና ድማ፡ 
እቲ መደብ ክዉን ንምግባር ኣብ ዝቕጽል 
50 ዓመት ዝምለስ ትሑት ወለድ ዘለዎ 
ገዚፍ ልቓሕ ነታ ሃገር መጥያትላ ኣላ። 
ጃፓን’ውን ኣብታ ሃገር ጽልዋኣ 

ንምሕያል ክትብል ኣብ 40 ዓመት ዝምለስ 
ስማዊ ወለድ ጥራይ ዘለዎ 4.4 ቢልዮን 
ዶላር ኣለቂሓታ። በዚ ልቓሕ’ዚ ተሓጊዛ 
ኣብ ምህናጽ’ቲ ሓድሽ ናይ መገዲ-ባቡር 
ፕሮጀክት ክትዕወት ትጽቢት ኣሕዲራ 
ምንባራ ከኣ ተዓዘብቲ የመልክቱ። 

ሓካይም ብሪጣንያ፡ ኣብታ ሃገር 
ናይ ፈለማ ምዃኑ ዝተነግረሉ ማህጸን 
ካብ ኣደ ናብ ኣደ ናይ ምስግጋር 
ፈተነ ንምክያድ ተዳልዮም ምህላዎም 
ሓቢሮም። 
ብመሰረት ኣጃንስ ፍራንስ ፕረስ፡ 

እቶም ሓካይም ነቲ ሕክምናዊ ፈተነ 
ብቑዓት ኢሎም ኣብ ዝመረጽወን 
ትሕቲ 38 ዓመት ዝዕድመአን 10 
ደቂ-ኣንስትዮ ንምክያድ’ዮም ተዳልዮም 
ዘለዉ። ኣብ መፋርቕ ናይ ዝቕጽል 
ዓመት ክጅምርዎ ምዃኖም ድማ 
ሓቢሮም። 
ንሳቶም ወሲኾም፡ ማህጸን 

ንኽሰጋገረለን ካብ ዝሓተታ ማህጸን-
ኣልቦ ኣደታት ልዕሊ 100 ዝኾና በቲ 
ፍቓድ ዝሃቦም ‘ኢምፐሪያል ኮለጅ 
ለንደን’ ተቐባልነት ረኺበን ከምዘለዋ 
ድሕሪ ምምልካት፡ እቲ ፈተነ ዕዉት 
ኮይኑ እንተተረኺቡ ማህጸን ክሰጋገረለን 
ምዃነን ኣረዲኦም። 
ንሳቶም ኣብቲ ዓውዲ ን19 ዓመት 

ዝቐጸለ መጽናዕቲ ድሕሪ ምክያድ’ዮም 

ኣብ ርእሰ-ከተማ ሪፓብሊክ ማእከላይ ኣፍሪቃ ዳግማይ ተጓሃሂሩ ብዘሎ ግጭት 
ብኣሽሓት ዝቑጸሩ ነበርቲ’ታ ከተማ ይሃድሙ ከምዘለዉ ኣጃንስ ፍራንስ ፕረስ 
ሓቢሩ። 
በቲ ተኸሲቱ ዘሎ ህውከት ኣብዘን ዝሓለፋ ሰለስተ መዓልታት ጥራይ ኣስታት 

30 ሽሕ ነበርቲ’ታ ከተማ መረበቶም ጠንጢኖም ክሃድሙ እንከለዉ፡ ብውሕዱ 
36 ሰባት ድማ ተቐቲሎም ኣለዉ። 
ኣብታ ሃገር ብሰንኪ’ቲ እናሻዕ ዝውላዕ ሃይማኖታዊን ዓሌታዊን ጎንጺ፡ ዛጊት 

460 ሽሕ ዜጋታት’ታ ሃገር ናብ ጎረባብቲ ሃገራት ሃዲሞም ምህላዎም ይግለጽ።
                       ፠፠፠
ፍሉያት ሓይሊታት ኪዳን ሰሜን ኣትላንቲክ፡ ንከተማ ኩንዱዝ ካብ ጣሊባን 

ዳግማይ ንምምንዛዕ ምስ ሓይሊታት ኣፍጋኒስታን ተሰሊፎም ይዋግኡ ከምዘለዉ 
እቲ ኪዳን ሓቢሩ። 
እንተኾነ በቲ ዘካየድዎ ዘለዉ ከቢድ ኲናት ንዕጡቓት ጣሊባን ካብታ ከተማ 

ይደፍእዎም እንተሃልዮም ዝሃቦ ዝኾነ ሓበሬታ የለን። ጣሊባን ነታ ከተማ ካብ 
ዝቆጻጸራ ሳልሳይ መዓልቱ ኣቑጺሩ ኣሎ።      
                  ፠፠፠
ቻይና ብንጥፈታት ስለያ ንዝጠርጠረቶም ክልተ ጃፓናውያን ኣብ ቀይዲ 

ከምዘእተወት ማዕከናት ዜና ጃፓን ገሊጸን። ኣሶሸትድ ፕረስ ነተን ማዕከናት 
ብምጥቃስ ኣብ ዝዘርግሖ ጸብጻብ ከምዝሓበሮ፡ እቲ ሓደ ጃፓናዊ ኣብቲ ምስ 
ሰሜን ኮርያ ዘራኽብ ዶብ እናሰለየ እንከሎ ክተሓዝ እንከሎ፡ እቲ ካልኣዩ ድማ 
ኣብ ዉሽጢ ቻይና ኣብ ከባቢ ሓደ ወታሃደራዊ መዓስከር እናዘምበየ እንከሎ’ዩ 
ኣብ ቀይዲ ኣትዩ። 
ቻይና፡ ኣብ 2010 እውን ንወታሃደራዊ መዓስከራ ብዘይ ፍቓድ ክስእሉ 

ንዝረኸበቶም ኣርባዕተ ጃፓናዉያን ቀዪዳ ምንባራ ይዝከር። 
                        ፠፠፠
ብኣማኢት ዝቑጸሩ ኣባላት ዳዕሽ ነቲ ጥሩፍ ጉጅለ ጠንጢኖም ናብ ካልኦት 

ጥሩፋት ጉጅለታት ከምዝተጸንበሩ መርበብ ሓበሬታ ፕረስ ቲቪ ገሊጹ። 
ብመሰረት’ቲ ሓበሬታ፡ ብውሕዱ 200 ኣባላት ዳዕሽ “ደሞዝና ተቖሪጹ” ብምባል 
ናብ ካልኦት ዝሓሸ መሃያ ይኸፍሉ’ዮም ዝበልዎም ጉጅለታት ተጸንቢሮም ኣለዉ። 
ኣባላት ዳዕሽ ወርሓዊ ክሳብ 300 ዶላር ዝገማገም መሃያ ክኽፈሉ ከምዝጸንሑ 
ዝጠቐሰ እቲ ሓበሬታ፡ ኣብዚ እዋን ግን መሃያኦም ብልዕሊ 100 ዶላር ነክዩ 
ክምዘሎ ኣመልኪቱ። 

ሚኒስትሪ ጥዕና ስዑዲ ዓረብ ብወገኑ 
ኣብ ዝዘርግሖ ጸብጻብ፡ በቲ ዝሓለፈ 
ሰሙን ዘጋጠመ ሓደጋ ጽቕጥቅጥ ናይ 
ዝሞቱ ሰባት ቁጽሪ 769፡ ናይ ዝቖሰሉ 
ድማ 934 ከምዝበጽሐ ኣመልኪቱ። 
ዓመታዊ ዝበዝሐ ቁጽሪ ነጋድያን 

ናብቲ ቅዱስ ቦታ እትልእኽ ኢንዶኔዥያ፡ 
በቲ ሓደጋ 40 ዜጋታታ ሞይቶም፡ 10 
ቆሲሎም፡ 90 ድማ ጠፊኦም ከምዘለዉ 
ክትገልጽ እንከላ፡ መቐናቕንቲ ስዑዲ-
ዓረብ ዝኾነት ኢራን ብወገና፡ ብውሕዱ 
239 ዜጋታት ከምዝሞቱን ካልኦት 
241 ድማ ደሃዮም ጠፊኡ ከምዘሎን 
ተመልክት። 
ብመሰረት ጸብጻባት ስዑዲ-ዓረብ፡ 

ናይ’ዚ ዓመት’ዚ ሑጃ ካብ 180 ሃገራት 
ዝመጹ ኣስታት 2 ሚልዮን ነጋድያን 
ተሳቲፎሞ። 

ሚኒስተር ነዳዲ ሃገሩ ኮይኑ ክሰርሕ ምዃኑ 
ዝግለጽ ዘሎ፡ ዝርዝር ኣስማት ናይ’ቶም 
ረቚሕዎም ዘሎ ሓደስቲ ሚኒስተራት ኣብዚ 
ሰሙን’ዚ ናብ ባይቶ’ታ ሃገር ንምቕራብ ኣብ 
ዝዳለወሉ ዘሎ እዋን’ዩ። 

ቅድሚ 30 ዓመት ወታሃደራዊ 
መራሒ ናይጀርያ ዝነበረ ፕረዚደንት 
ሙሓማዱ ቡሃሪ፡ ኣብ 1970ታት 
ኣብ ትሕቲ ወታሃደራዊ መራሒ ሳኒ 
ኣባቻ፡ ጸኒሑ ኣብ 1990ታት ድማ 
ኣብ ትሕቲ ፕረዚደንት ኦሉሰገን 
ኦባሳንጆ ሚኒስተር ነዳዲ’ታ ሃገር 
ኮይኑ ከምዘገልገለ ይንገረሉ። በዚ ከኣ 
ኣብ ጽላት ነዳዲ ዓሚቚ ኣፍልጦን 

ተመክሮን ከምዘለዎ ሓያለ ወገናት’ታ ሃገር 
የመልክቱ። 
ፕረዚደንት ቡሃሪ፡ ቅድሚኡ ብዝነበሩ 

ሰበ-ስልጣን መንግስቲ ካብ ካዝና ተዘሚቱ 
ዝበሎ ካብ ሽያጥ ነዳዲ ዝተረኽበ 10ታት 
ቢልዮናት ዶላር ንምምላስ ኣበርቲዑ ክሰርሕ 
ምዃኑ’ውን ኣብቲ ንሮይተርስ ዝሃቦ ሓበሬታ 
ኣመልኪቱ። 
መንግስቲ ናይጀርያ፡ ልዕሊ 70% ባጀቱ 

ካብ ሽያጥ ነዳዲ’ኳ ዝረኽቦ እንተኾነ፡ 
ብሰንኪ’ቲ ኣብ ሰበ-ስልጣን መንግስቲ ክርአ 
ዝጸንሐ ብልሽዉናን ምንቁልቋል ዋጋ ነዳዲ 
ኣብ ዕዳጋ ዓለምን እቲ መንግስቲ እቶቱ 
ነክዩ ብሕጽረት ባጀት ክሳቐ ጀሚሩ ከምዘሎ 
ይሕበር። 

ናይጀርያ፡ ፕረዚደንት ቡሃሪ ሚኒስተር ነዳዲ 
ክኸውን ዝኽእል ‘እሙን ሰብ ስኢኑ’

ነቲ ሽዱሽተ ሰዓታት ዝወስድ ልዑል 
ብልሓት ዝሓትት መጥባሕቲ ከካይዱ 
ተዳልዮም ዘለዉ። 
ብመሰረት ሕክምናዊ ጸብጻባት፡ እታ 

ንፈለማ ግዜ ብሕክምናዊ መጥባሕቲ 
ማህጸን ዝተሰጋገረላ ኣደ ኣብ 2000 
ኣብ ሆስፒታል ሱዕዲ-ዓረብ’ያ ኔራ። 
እንተኾነ እቲ ሓድሽ ማህጸን ክሰማምዓ 
ብዘይምኽኣሉ ድሕሪ ሰለስተ ወርሒ 
ብዳግማይ መጥባሕቲ ከምዝእለየላ 
ተገይሩ። እታ ካልኣይቲ ኣደ’ውን ኣብ 
2011 ኣብ ቱርኪ ኮይና፡ ካብ ዝሞተት 
ሰበይቲ ዝተለገሰላ ማህጸን’ዩ ተሰጋጊሩላ 
ኔሩ። 
እንተኾነ ድሕሪ’ቲ ዕዉት ናይ ምስግጋር 

መጥባሕቲ ዝሓዘቶ ጥንሲ ኣብ ሓሙሻይ 
ሰሙኑ በርዒኑ። ብኣንጻሩ ብዘይ ማህጸን 
ዝተወልደት ጓል 36 ዓመት ሽወደናዊት 
ኣደ፡ ካብ ሓንቲ ምውላድ ካብ ተቋርጽ 
ሸውዓተ ዓመት ዘቑጸረት ጓል 61 ዓመት 
ሰበይቲ ድሕሪ ዝተሰጋገረላ ማህጸን 
ዝሓለፈ ዓመት ጥዑይ ዕሸል ብምግልጋል 
ቀዳመይቲ ኮይና። 

ብሪጣንያ፡ ማህጸን ናይ ምስግጋር ፈተነ 
ንምክያድ ትዳሎ

ጃፓን ኣብ ውድድር 
ምህናጽ ዘመናዊ መገዲ-ባቡር 

ብቻይና ትሰዓር

ዜና ብሓጺሩ


